
DRUCK VON L. F. FUES IN TUBINGEN.



HIE HEBT SICH AN DAS PUOCH VON DEN VALCKEN, HABI-
CHEN, SPERBERN, PFARIDEN VND HUNDEN.

Hochgeporner, gnidiger, lieber herre! Als ewr gnade, die von
angeporner Artt zu adelichen dingen vnd zu allem dem, das den adel
gezieren mag, furtreffenlichen genaiget ist, Zu den zeitten, Als zum
letsten zu Wayblingen by derselben ewr gnaden gewesen bin, mir ge-
potten- hat zu tewtschen vnd in tefitsch zu beschreiben solichs als die
philosophi vnd maister von der natur der valcken, der Hibich, der
Sperber vnd der hund. vnd darzti auch von nature der pfiride in Lattin
geschriben hand, Vnd damit was sy von derselben ir nature geschriben
hand, Als die ietzo in ir gepresten vnd suchte gefallen ist, wie man die
ertzney zu gesunthait widerpringen sol: Also gnédiger, lieber herre,
nach dem vnd es pillich ist, das ich nach allem meinem vermiigen der-
selben ewr gnade in den vnd in andern sachen yetzo vnd zu allen zeit-
- ten gehorsamm vnd willig sey, So han ich in disem plich nach beschreib-
lichkait meiner synnen vnd nach vermiigunge meiner vernunfft mit der
hilff gotes volpracht solichs, Das mir ewr gnade also in den obgeschriben
stucken ze tiind gepoten hatt, mit solicher ordnung vnd weise, das ich
dif plich in vier tail getailt han etc. ete.

Das erst tail sagt von den Falcken.

Das ander tail von den Hibichen vnd Sperbern.

Das dritt tail sagt von den pfiriden.

Das viert tail sagt von den hunden.

Vnd ain yeglich tail hat sein vnderschaid vnd Cappittel, nach dem
vnd man sy nachainander ordentlichen gezaichnet vindet. Vnd vor dem
anfang ainer yeglichen vnderschaid vpd Capittel so vindt man mit rotter
geschrifft geschriben vnd gezaichnet, wavon die rede des Capitels vnd
vnderschaid sagt. Das erst tail diB piichs ist getailt in Newn Capitel
vnd wavon die sagent, vindet man hie nachainander ’ordenlichen ge'-
schriben, vnd bey yeglichem Capittel vindt man verzaichnet die zal des
plates an dem es sich anfacht.

Das erst Capittel sagt, wie man durch die namen vaick, habich
vnd Sperber nit verstan sol vogel vnd vederspil von ainer artt vnd zucht,
als ettlich Maister gemaint haben. :

Das ander Capittel sagt, wieuil aigenschaft all valcken, vnd von
wellicher zucht sy sind, gemainlich an In haben, dardurch sie ainen
vnderschaid haben von anderm vederspil. .

Das dritt Capittel sagt, wie manigerlay valcken man vindet vnd
was aigenschafft ain yeglich zucht der edeln valcken hatt vnd wamit man
sie erchennen sol.

Das viert Capitel sagt von den vnedeln valcken, wie manigerlay
die sind. ’

Das fiinfit Capitel sagt von den ziichten der vermisten vnd mitteln
valcken, die da geziichtet sind baide vB den edeln vnd vnedeln falcken.

Das sechst Capitel sagt, wie man die valcken beraitten vnd zu der
paill_zéim machen sol.

Das sibent Capittel sagt, wann der falck jetzo zu der paib berait
vnd willig ist vod auch gesunt, wie man In gesunt behalten sol.

Das acht Capitel sagt von den suchten der valcken vnd von den
Ertzneyen, die dawider sind. Als sy Maister Wilhalm kiinig Rodigers
von Cecilia Falckner von zeiten bewirt vnd beschriben hatt. *

Das erst Capittel das sagt, wie die Valcken, die Habich
vnd die Sperber nit ains geschlechtz sind.

Tedocion, Aquila vnd Symachus die natfirlichen Philosophi vnd
Maister in dem Piich, das sy von dem vederspil dem kiinig Ptholomeo
von Egipten Lannd geschriben hand, haissent gemainlich alles veder-
spil, damit man paisset, valcken, Vnd also vnder dem namen valcken
begreiffen sy baide, Habich vnd die Sperber, wann sy sprechent, das
das geschlicht der habich vierlay sey. Das erst haillent sie den grofien
habich. Das ander, das darnach gréfer ist, hailent sie Tritzlin; Das
dritt haifent sie mustet. Aber also willich mich der obgeschriben namen
hie in disem piiche nit geprauchen, besunder nach des Lanndes sitten
will ich die valcken stindern von den Habichen vnd farbas die habich
siindern von den Sperbern, vnd ich will kain vnderschaide vnder dem
grofen habich vnd dem clainen, den sie Tritzlin baien, vnd wie wir
das hébichlin nennen, vnd setzen dann, das der grof ist: Sy, Als vnder
allem widerm vederspil, vnd dér clainer ist: Er. Delelben gleichen
will ich kain andern vnderschaid setzen vnder dem grollen Sperber vnd

vnder dem clainen, den sie Mustet haiBen vnd wie die Sprintzen haiBen,
dann das der groB ist: Sy, vnd der clainer ist: Er. Es ist auch der
wirhait gleich, das die Valcken vnd die Habich vnd die Sperber nit
ainerlay vogelzucht vnd geschlechts sind, wann man ansicht ains yegli-
chen nature, weise vnd gestalt, von den man hienach geschriben vindet.

Das ander Capittel, das da sagt, wieuil aigenschafft ge-
mainlich an In baben alle Valcken, dardurch sie ain vnderschaid
] haben von anderm vederspil.

Die aigenschafft haben an Inen die valcken gemainlich, dardurch
sie ain vnderschaid hand von allem anderm vederspil; Die erst aigen-
schafft leitt an der gestalt vnd Lidmasse, die anders ist an den valcken
dann an anderm vederspil. Vnd die gestalt vnd LidmaB gemainlich
der valcken ist also, das sie haben zu dem ersten ainen grofien kopff
vnd doch nit vnzimlich, vnd an LidmaB groB vnd groBer dann an
anderm vederspil. Vnd er ist damit nit zu lang noch zu kurtz, vnd
ist synwell mit abgeschliffen vedern gen dem Schnabel als an den Aren.
Besonder der schnabel an den valcken hatt ainen anfangk gleich forme
an der Synwell des kopffes; doch die synwell des kopffes beraitt sich
ettwas an der Styrnen vnd oben vf dem kopff. Die Wangen an dem
kopff sind auch kurtz vnd synwel, vnd solich gestalt ires kopffes czym-
met sich mer dann ander gestalt zu ir fraidikait, mania, damit sie von
der natur vnd behendikait besunder vnder anderm vederspil begabet
sind, wann nach dem vnd die nattirlich maister sprechent, so ist die
hitzig feichtikait, die sie zu der schnellikait vnd zu der gehertzikait
an der paiB naiget, beweglicher in dem kopff, der da hat die obge-
schriben gestalt, dann wir er gantz synwéll oder hett ain ander gestalt.
Darnach der hals an dem valcken ist kurtz. vid kiirtzer dann an den
Aarn oder an den hibichen. Doch ist die kiirtze auch zimlich vnd
on Lidmal als an den Ewlen vnd hewen. Vnd firbas die fil an den
valcken sind kurtz vnd die diech sind lang, wol gefidert, vnd das
zimbt sich wol, wann die fu allwégent sich vB den Diechern, vnd
wiren die selben diecher auch kurtz, so mécht der valck mit den filen
nit als beweglich sein. Die fuf sind auch dick vnd die klawen stark
in den Glaichen, vnd die fligel riirent sich hinden an mit den leng-
sten obern vedern an der Sachs, vnd nach dem anriren ist firbas
der schwantz an dem valcken kurtz vnd hanget nit als vast als an dem
babich vnd an dem Sperber, vnd die selb kirtze bedeiitett auch das

der valck nit alsvil kalter feiichtigkeit hat by Im, die den schwantz
lengern mitg, als der habich oder Sperber. Darumb es auch ist, das
_ er gehertzer ist an der pail dann sy. Die ander aigenschafft, dar-
durch die valcken gesiindert werden von anderm vederspile, leitt an
ir varbe, vnd die varb, die gemainlich allen valcken zugeaignet wirt,
ist, das der valck an der angesicht vmb die augen vnd an den wangen
hatt weil flecken uf yeglicher seitten des schnabels vand sunst vf dem
hal® vnd vff dem tach vnd an dem vssern tail der fliigel. So ist dunckel-
far der schwantz, vnd darnach an der prust vnd an den andern stetten,
80 ist er veech, Also das ain taile, besunder in dem ersten Jar, ist ge-
streiffelt schwartz, vnd das ander tail dunckelrott, vnd darnach so wirt
die selb rotte von Jar zu Jar ye weiler nach dem vnd sich der falck ye
mer maulet. Die augen auch an dem falken sind vast Geel, vnd der
Stern darlnne ist schwartz, vnd die fib an dem valcken sind geel mit
weifem vermischet. vnd ye mynder die weiBe mit der gelbin der fiife
des falcken sich vermischet, ye pewrischer vnd vnedler der valck an
Im selbs ist. Vnd wiren die fuf plaw als ain Saphir, so wir es ain
zaichen, das der selb valck vnedel wire, wann die selb varb komt von
Irdischen groben tempffen, vnd darumb bedeiiten sy, das der Valck
swiir vnd trig ist. Danon komt auch, das der selb falck mit den plawen
fillen, den man nennet plawfil, vnd selten zu der paiB als giit ist, als
die rechten edeln falcken, dauon man hernachet mer geschriben vindet.
Die dritt aigenschafft der valcken, dardurch sy gesiindert werden von
anderm vederspil, leitt an iren wercken vnd gepirden, vnd das werck
vnd die gepiird des falcken ist, als er yetzo sich selbs paifen will, -das
er schnelliclichen vifsteiget vnd zuicht die fill vnd die clawen nache an
die prust vnd zu stund steiget er ab nit schnurrechts sunder schélichs
vnd beseitze vnd mit grofer vnstimikait vnd schalle, recht als so der
wind withet, stoBt er vnd schlecht den vogel den er paifiet. mit dem
scharpffen truckten Pain, damit In die natur zu sélichem werck zupringt
vornen an der prust gewappent hat, als die maister schreibent, wiewol
ettlich valckner des nit gelaubent; vnd darumb nach der beschreibung
der alten maister ist es waidenlicher gesprochen: der valck stoBt den
vogel, dann so man spricht: Er schlecht den vogel. Aber die valckner, -
die yetz sind, mainent anders, vnd in dem schlahen vnd stofen reillet
er auch dem vogel ain wanden mit den clawen, die er an die Prust ge-
-zogen hatt, vnd besunder mit den hindern clawen; vnd ist es sach, das
der valck ainen gescllen hat, der Im hilfft PeyBen, so ist sein art, das

er sich in dem absteigen dick fiiget vnder den vogel, den er da peyBet,
vnd hindert den alslang, bis der vogel in die rechten revierung komen
ist vnd sein geselle, der Vber sich gestigen ist, in dem absteigen mer
geschlahen vnd Vberkomen mag: vnd das ist das hiibsch peyfen, das
czwen vajcken also ainander helffen peyBen, vnd der valck hat auch die
artt, das er zu dem PayBen geren ainen gesellen hatt, wiewol er sunst
gern allain ist, vnd dem selben gehilffen mittailt er ach den vogel, den
er gepaiflet hat, vnd das tutt ain Sperber oder ain Habich nit. Welli-
cher valck auch, als er vif gegangen ist, schnelliclich wider absteigt,
Also das man zwischen dem vif vnd ab steigen nit wol gemercken mag,
das er ruge, Der ist edel vnd zu der Pail allain oder mit ainem gesel-
len gut; wellicher aber nach dem vnd er Vbersich gestigen ist,- mit czer-
spraitten fligeln sich ettwas enthelt vnd mercklich ruget, als der plaw-
il tutt, Der ist etwas vnedel vnd ist allain nit vast giit zu der Pail,
Dann in dem riigen, das cr titt, so empfluigt Im der vogel, den er
pailet. vnd seider nun also, als ietz gesteigt ist, der valcken art ge-
.mainlich ist, schnelliclich vnd pald begern, was sy sehen von den vogeln,
die Im zu der Paid gut sind; So ist es not vnd auch gut, wann der
valckner den valcken vf der hannd tritt vnd damit nit PaiBt, das er
Im ain hawben ufsetze, vnd das hawben pringet zwen niitz: der ain ist,
das der valckner dem valcken damit wért, das er nit begert zu fliegen
vnd sich nit dick schwinget; Der ander nutz ist, wann der valckner
den valcken yetzo paiBen will vud Im die hawben abzuicht, Das der
falck von seltzemkait der gesicht dester begiriger ist, Vnd dester schnel-
ler zu der paiBe. So wirt er auch von den hawben dester zimer vnd
vergillet dester Ee seiner gesellschafit. Die viert aigenschafft der val-
cken, dardurch sy gesundert werden von anderm vederspil, das leitt
an irem geschray, das da gewonlich groBer ist vnd lenger weret dann
ain ander vederspil. Doch so ist es ettwas an dem Anfang hoch, aber
es nydert sich ettwas in die grobin bis an das ende mer, dann an dem
Labich oder sperber, vnd wann der valck vast ynd dick schreyet, das
ist ain czaichen seines zorns oder seines hungers. Vnd ist es, das er
zornig ist, So sol mau In hawben; ist er aber hungrig, das merkt man
wol ob er mager ist, so sol man In vor #tzen, Ee man damit pailet,
wann es zu der pail vast schadet, so der valcke vast schreyet, vnd
durch das gescliray empfluigt Im dick der vogel an der pai, das er In
nit gestofen mag. Man sol auch dem valcken von der paifle wider
locken mit groBer grober stymme als man den hunden locket, nit zu

der bannd, sunder za dem Luder v vier oder vb fiinff fligeln in ains
vogels weise zusamen gepunden, vnd das selb Luder sol an ein schnur
gehenckt sein vond der valckner sol auch das selb Luder mit der schnur
bewegen vand vmbwerffen vnd den valcken darzu, als vor geschriben
ist, mit grober stymme locken; so komt er wider zu Im. Doch so sind
ettlich valcken vnd besunder, die man in Wilsche hayBent montaner,
vnd zu Teiitsch hailent sy pergvalcken, die nit gern wider komen, vnd
das geschicht aintweders, das sy zornig sind, das In der vogel an der
pail entgangen ist, oder darumb, das sy vol sind vnd des Luders nit
begernt. Doch schadet es njt vil, Ist es, das der selb valck zu dem
valckner zu dem ersten wol gezéimbt vnd berait ist, wann von sundrer
artt, ist er also trui; wann er also von dem valckner wol geziimbt vnd
berait ist, das er wider baym fluigt, als die tauben tund, alspald Im
der zorn vergangen ist oder In hungern wirt, als man das ettwenn er-
farn hatt, vnd der groB maister Albertus spricht, das er das gesehen
hab. Doch wenn der valck von dem valckner nit wol gezimbt vnd
berait wiir, So wir es giit, das er damit nit paibte, er wir denn vor
ettwas hungrig, dann durch den hunger so komt er dester Ee zu dem
Luder. Die vorgeschriben vier aigenschafft sol man nit verstan, das sy
alle valcken gleich haben, wann als hernach geschriben ist, So hat ye
ain valck von ainer zucht ain ander gestalt vnd LidmaB vnd auch ain
ander varb vnd ain ander geschray vnd ain ander art an der pail, dann
der valck, der da ist von ainer andern zucht. Vnd darumb so sol man
verstan, das den valcken gemainlich die vier vorgeschriben aigenschafft
zugeaignet werden, so man vnderschaid vnder In vnd vnder anderm
vederspil haben will. Es habent auch die valcken sunst vil ander aigen-
schafft an In, die das ander vederspil nit hat, aber es ist nit, die hie
zu erzelen, wann es ist gnug mit den vieren, die yetz gesagt sind.

Das dritt Capitel, das da sagt, wie manigerlay valcken
man vindet vnd was aigenschaft ain yegliche zucht der edeln hat
vnd wamit man die erchennen sol.

Man vindet gewonlich zeherlay zucht der edeln valcken, da ye
ain zucht von der andern ain scheinberlichen vnderschaid bat, vnd
darnach vindet man drey beschaiden zuchten der vnedeln falcken vnd
drey darnach der mitteln valcken, die da komen von der vermyschung
zusamen der edeln vnd der vnedeln valcken, vnd zu dem letsten vindet
man ain zucht der valcken, die chomt von der vermischung zusamen

der edeln vnd vnedeln valcken, vnd sy ist gantz vnedel vnd ist doch
gut zu der pail, von den allen will ich hie nachainander sagen.

Von der ersten edeln zucht, die haissent Sackerfalken.

Die valcken von der ersten zacht, die da ist der edelst vnder In
allen, haissent gewonlich Sackerfalcken. Symachus der maister haisset
sy brittanisch valcken, ettlich baissent sy Luftfalcken, wann sy den
Luft lieb hand vnd steigen hoch Vbersich in die Lifft. Den valcken,
der da ist von der selben edelsten zucht, sol man durch nachgeschribner
stuck vnd zaichen erkennen. Er gat hoch vf in den Lufft, als ietz
gesagt ist, vod begert an der paif nur der grofen vnd nit der clainen
vogeln, vnd er hatt groB, dick, starck fid vnd die clawen daran sind

-grillich scharpff vnd starck; sein angesicht scheint auch grewlich vnd
manlich, vnd die augen prynnent vnd sind rott vermist ain wenig mit
gelbe. Der kopff an Im ist groB vnd der schnabel vast hartt vnd starck,
vnd die fligel sind nit eingeschmuckt, sunder das vorder tail daran ist
erhocht recht, als er zu allen zeiten begirig vnd berait zu fliegen ist an
der paisse, vnd allain der valck von diser zucht hatt ettwas ainen
langen schwantz vnd sein groBe ist nachet gleich der groBe der Aren,
vond In firchtet auch der Ar vnd all ander vogel von dem vederspil,
die da paissent, vnd In fiirchten auch darza sunst die vogel, mit der
sich die valcken paissent, ynd darumb, so paldt sy In sehent, so fliechent
sy aintweders in die piische vnd hecken, oder sy sitzen vff die erden
vnd lassen sich daselbs Ee vahen mit den bennden, Ee sy Vbersich
fliegent in die Luft, die weil sy also den Sackerfalken ob In sehent.
Diser Sackerfalk paifit allain vnd auch mit ainem gesellen vnd wirt auch
dester Ee zim vnd zuberaitt, so man Im vff der stangen ain gescllen
zustellet. Er paibt anch bas mit ainem gesellen, dann allain, vnd er
hat den valckner vnd auch die paiBhund vast lieb vnd in ir gegenwilrtikait
80 ist er vast willig zu der paif, als ob er In das durch sein crafit vod
sein sterck zu verstan woll geben, vnd ist auch kain vogel so starck,
den er nit nyder sto oder schlach an der paif. Vnd ist das Im be-
gegent an der paill mer vogel dann ainer, so paifit er sich mit In allen.
Er viicht auch Reiher, als die maister sprechen, vnd mit den clawen
zerreilt er In ire augen vnd ir hirn, vnd er mag wol vff drey oder vier
stund lang oder mebr vnderweilen an der paib fliegen. Er will auch
geiitzet sein gar zartlich von frischen Hertzen vnd Hirn der ander vogel
vnd sunst von frischem Flaisch, das da noch warm ist, als es ietz

frisch von dem vogel oder von dem tyer genomen ist, vnd er ysset noch
gleich alsvil als der groB Ar, den man den Adler nennet. Er hatt
auch anIm die vier aigenschafft, die obgeschriben sind, die ain yeglicher
valck an Im haben sol, als obgeschriben ist. Doch so ist sein geschray
dunkel vnd er schreitt selten. Vnd wenn Im der valckner wider locken
will, so muB er lautt schreyen, wann der Falck von diser gzucht, als
vorgeschriben ist, fluigt vast hoch vnd ferr. Vnd das Lockluoder sol
auch grol sein, das er es ferr gesehen miig; doch so ist es nit vast
sorgklich, komt er nit zu dem Luoder, wann sein art ist, das er selbs
haym fluigt, wann er darzu vom anfang wol berait vnd bewirt ist von
dem valckner,

Die valcken von der andern edeln zucht, die da haissent
Giro valcken.

Die valcken von der andern edeln zuchte haissent Giro falcken,
vnd das wortt Girofalck ist vermischet mit der Latine, wann Giro ist
ain Latinisch Wort, vnd wann es dem wortnamen Falck zugesezt wirt,
das man spricht girofalck, So ist es nach dem teiitschen alsvil ge-
sprochen als ain zwirbelfalck, vnd der nam wirt Im darumb zugelegt,
wann sein aigenschafit ist, das er sich an der paif in dem absteigen
zwirbelt alBlang, bis er den vogel, den er paisset, geschlagen vnd
gepaissen mag. Vnd der Girofalck hat die obgeschriben vier aigenschafft,
an gestalt, an varbe, an der paisse vnd an dem geschray, die gemainlich
ain yeglich valck haben sol, aber er ist clainer dann der Sackerfalck,
doch ist er groBer dann der habich vnd ist hitbsch vnd nit vast lang
nach seiner LidmaB. Vnd die achseln an den Fligeln sind erhocht vnd
vnder allen valcken statt er aller vffrechtest vnd biisemt aller mynst.
Sein ful sind auch knorret vnd starck vnd er paisset allain vnd auch
mit ainem gesellen vnd paisset lang vnd weitt. Darumb bedarff der
valckner wol, das er wol geritten sey, das er Im gevolgen milg. Er
bedarff auch giiter hundt, die darzu gewenet sein, das sy dem valcken,
den er gepaift hat, helffen heben. Der girofalck will auch geitzet
sein von dem Flaisch, das dem hertzen nachet gestanden ist, wann,
die weil er wild ist, so ysset er von der pail nit anders dann das Hertz
vnd das Flaisch, das gen dem rechten Fligel nachet by dem Hertzen
gestanden ist, besunder so er haimisch tauben oder holtztauben vnd
ander hitzig vogel gepaibt hatt. Sein ab sol auch frisch flaisch vnd
warm sein, vnd das darub zu nemen, wann, die weil vnd er noch wild

ist, 80 ysset er von dem vogel, den er gepaisset hat, ee er In getitt
hat. Er #tat sich auch davon nit mer dann ain male, vnd wann In
darnach hungert, so paisset er ain frischen vogel. Das tiind auch die
habich vnd Sperber, vnd darumb ist es nit 18blich, das etlich Falckner .
tind, die da ainem hiin ain diech oder Fligel vliziehent vnd den valcken
damit #tzent, vnd darnach an dem andern tag das ander diech oder
den andern Fligel, der yetz angefangen hat zu faulen, auch vfziehent
vnd den valcken damit ftzent, wann der valck vnd besunder der Giro-
falck so zart ist, das er Dich dardurch siech wirt, vnd darumb ain
weiser valckner, so er den valcken #tzet, sol sich fleilen, alsferr er
mag, das er der natur nachvolge, also das er In &tz mit slichem warmen,
frischen gesundem 40e, das der valck zu den zeitten, als er wild ge-
wesen ist, gewonet hat; so behelt er In dardurch Langzeit frisch vnd
gesunt. .

Die dritten edeln valcken haissent montaner, das sind
pergfalcken.

Die Falcken von der dritten edeln zucht haissent in wilsch mon-
taner vnd zu teutsch pergfalcken, vnd der Falck, der da also haisset,
hat die grof des Habichs, aber er ist kiirtzer dann der Habich, vnd
hat gar ain kurtzen swantz vnd ain dick, groB, Synwell prust vnd kurtz
FuB, die da vast schiippent sind als ain schupp die ander reitte, vnd
sind auch die Faf plaich vnd die clawen daran sind scharpff vnd stark,
vnd sein art vnd sein gewonhait ist, das er die Fufl vast besicht. Er
ist auch uf dem tach vnd uf den Flugeln vBwendig #schenvarb, vnd die
selb varb luttert sich von dem maufen ain wenig dunkelvarb. Diser
montanerfalck ist boser vngepérde vnd vnstitt zornig, vnd vindet man
selten ainen valckner, der sein gepird gantz wisse, vnd darumb raten
die nattrlich philosophi, das man In nit uf der hannd tragen sol, dann
des Morgens frii vnd so man damit paissen will vnd sunst zu ander
zeitten nit, vBgenommen so man In #tzen will, so soll ‘man In stellen
in ain vinster kammer vnd des nachtes sol man ain hill fewr darein
machen on rauch, dardurch wirt er zim vnd laft den zorn, wann er
auch zornig ist. Als das besunder an der paisse geschicht, so Im der
vogel, den er paiBt, empfluigt, also das er den valckner an dem Haubt
vid vnder dem antlitz oder das pfird, da der Falckner vf sitzet, oder
ainen paibhund wundet oder understat, ainen andern valcken zu sche-
digen; So sol Im der Falckner des zorns gedulticlichen gestatten, dar-

durch komt er dester ee ze senftmutikait vnd vergisset seins zornms.
Doch durch solichs zornes’ willen sol man In nicht vernichten oder leicht
achten, wann er sunst gar kiin ist an der pail, die vogel, wie grof sy
sind, zu stofen, vnd er ist also gehertz, das er sich vnder weilen ver-
mischet zu iiberwinden die Aren. Vnd ist es, das man In dick an die
vast groflen vogel wirfft, so wirt er von zorn so ynpriinstig, das er
sich vnder weilen zu tod stosset. Als der groB Albertus schreibt,
das zu seinen zeitten geschehen sey, das ain montanerfalck paisset ain
Repphun vnd in dem paissen so firkam ain Are das Repphiin vnd stief
es vor dem valcken, davon ward der valck zornig vnd gieng vf vnd
wider ab vnd mit groBer vngestimekait traff er den Aren an den kopff
vnd stiess sich selbs vnd den Aren friiuelich zu tod. Vnd darumb sol
der valckner filrsichtig sein, das er In nit dick an vast groB vogel, die
Im zu starck sind, werffl. Vnd man vindet auch vil montaner valcken,
die vor zorn vnd grymikait sich nit begniigen lassen, das sy ainen vogel
schlahen, sonder sy haben Lust darInn, das sy vil nachainander paissen
vnd stoBen, vnd sind darzd vnderweilen also begirig, das sy des aules
nit begern, so sy doch hungert.

Die valcken von der vierten edeln zuchie, die haissent
pilgrin Falcken.

Die valcken von der vierten edeln zucht die haissent pilgrin falcken
vnd zwi sach sind, Als die maister sprechent, darumb sy den namen
haben. Zu dem ersten hind sy In darumb, das sy in pillgrins weis
von ainem Lannd fliegen in das ander; die ander vrsach, darumb sy
also haissent, als ettlich falckner gemaint haben, ist, wann nyemant
wailt, wa sy einstand, vnd hatt auch kain man ire nester nye gesehen,
vnd man vicht sy an dem Flug ferr von der zucht, aber die vrsach ist
nit gantz war. Wann als der groB Albertus schreibt, so was zu
seinen zeitten ain Ainsidel, der Langzeit in dem gepirg gewonet hett,
Der sagt, wie er dick hett gesehen, das die pilgrinfalcken machten
ir nester an den hochsten pergen an den enden, da die perg schroffent
vnd felset wirn, vnd das gar schwiir wir, darza zu kommen der refichin
halb vnd der velsen vnd auch der ferre halb von oben an den pergen
bis herab zu den Nestern; wann als der selb Ainsidel sagt, so miisten,
die zu den Nestern steigen vnd sich von oben der hoche des pergs herab
an ainem saile, das da wir hundert oder anderhalb hundert clafter
lang, bis zu den Nestern lassen. Von derselben swiir halb ist es vil-

leicht vffgestanden, das man sagt, es wiB nyemant ire Nester, nit das
es gantz an Im selbs war sey, als ietz gesagt ist. Der selb Ainsidel
sagt Im auch, das er dick gesehen hett, das die alten pilgrin Falken
den Jungen das essen in die Nester prichten, vnd sagt auch damit,
das der alten gewonhait vnd art sey, alspald die Jungen von der wolle
komen sind vnd fliegen miigen, das sis dann von den Nestern vBstofen
von mangels wegen des gefiigels an den selben hochen pergen, damit
sy sich #tzen solten. Vnd darumb so pald vnd die Jiingen also von den
alten vBgestofen werden, So fliegen sy vf die ebnyn, da sy vogel gnig
zu paissen vindent vnd fliegent also von ainem Lannd in das ander vnd
haben kain besunder haymwonung in ainem Lannd, vnd darumb so
vindt man sy gewonlich in allen Lannden. Vnd sy sind clainer dann
die Montaner oder die pergfalcken vnd haben kurtz schwiintz vnd lang
fligel vnd ainen groBen kopff vnd lange diecher vnd kurtze pain. Vnd
wann die knorrent sind, so ist der valck dester edler, vnd die pain
vand die fii sind weil vnd die falcken sind auch senftmiitig vnd gtiter
gepird, wenn sy wol ge#itzet sind. Vnd sy paissent gewonlich den
Antvogel; wann aber der valckner sy wol beraitt vnd kiin gemachet
hat, so paissent sy auch den Rayger vnd den kranich, vnd das ist die
grost macht ir kiinhait, die sy vermiigen an der. paisse.

Die valcken von der finflten edeln zuchte, die da heissent
hoferfalcken.

Die valcken von der fiinfften edeln zuchte haissent Hoferfalcken,
vnd die vrsach des Namens ist, das der valck von der zucht hat als
ainen kurtzen hals, das man den kopff vor den achseln seiner fligel,
s0 sy erhocht sind, recht als ob er ainen Hofer hab, nit wol gesehen
mag, vnd ist doch der kopff nach Lidmafl starck vnd lang; vnd die
pain hand schyeppen als die schlangen, vnd die clawen sind knorret
in der glaiche der zeehen ynwendig des fiilles. Die augen sind prynnent
rott vnd der kopff ist oben eben vnd hinden schlecht vnd nit erhdcht
vnd gleich dem halB, vnd die varb des gantzen Leibs ist als an dem
pillgrin falcken. Diser Falk ist auch nit gro® vnd sein grofe vbertrift
auch nit vil die grofe des Sperbers, aber an der sterck vnd an der
kiinhait vnd strenge des fluges in der pail, so ist er groB, wann er
vacht wild Genns vnd Rayger vnd krenich, vnd er ist an dem flug vast
schnell vnd gat vf also hoch, das In des menschen augen nit mer ge-
sehen miljgen. Vnd In beniigt nit, das er stosset, er letzt den vogel



12

an der paid besunder, er stoBet vnd wundet alsvil als er mag, vnd
darumb in dem herbst so slicht er vil gesellen, wann er clain ist vnd
die vogel, die er paisset sind groB, das sy Im helffen zu der paiB. Vnd
schreibt der groB Albertus, das Im der obgeschriben Ainsidel sagt,
das uf ain mal drey diser valcken wurden geworffen an wild Genns vnd
sy giengen als hochuf, das man sy furbas nit gesehen mocht, aber pald
darnach da vielen Vber zwaintzig genns herab, die all von den drey
valcken obgeschriben gestossen vnd gewunt wiren, als ob man sy mit
ainem messer verwunt hett, vind das was darumb, das ir art ist, das
sy nit gleich in dem absteigen schlahent als ander valcken tiind, sunder
an dem absteigen gand sy ain wenig wider uff vnd alfdann so wundent
sy die vogel mit den hindern clawen, den sy an die prust gezogen hand,
vnd tfnd das dick mit solicher vngestimekait, das der hinter clauw
dardurch pricht vnd sy auch der gichin des stofes halb dick an der
prust vast geletzt werden vnd vnderweilen davon sterbent. Die Hofer-
falcken sind gewonlich leicht zuberaiten vnd zim zu machen vnd sind
giiter gepird vnd nystent auch hoch in dem gepirg, darzu man wol
komen mag, vnd man vicht sy auch mit ainem reittenden netze vnd
mit dem vogel, der da swemmer oder Mauser haisset. Der sol an ainer
schnur vor dem netz uf ain ende gepunden sein vnd uf das ander ende
sol gepunden sein ain gestalt ains vogels von wollen gemacht, das sy
wenen, wann man die schnur zuichet, da der Swemmer oder der Maufier
angepunden ist, das er den vogel paissen woll, vnd dardurch so vnder-
staund sy sich firbas, den selben vogel zu paissen, damit sy dann in
das netz fallen, als man auch die pillgrin falcken in der vnd in ander
weise vacht. Der Hoferfalck will auch geiitzet werden gar von frischem
Flaisch, das da noch warm ist, Als das yetz von dem vogel oder tyer
genommen ist, vnod mag man das nit gehaben, so sol man Im geben
clain ‘vogel, die nit vast alt sind, vnd die sol man vorul v[ ainem
kalten wasser wiischen, das der geschmack vnd die elte davon ge-
wischen werd, wann er bhat gar ain zarten magen vnd wirfft gern
wider, wann man In iitzet mit grobem vnd altem Flaisch. Der Hofer-
falck will auch des morgens vnd des aubents lang von dem valckner
getragen sein, vnd er gewonet pald der Hannd des falckners.

Die Falcken von der sechBten edeln zucht, die da hailent
schwartz valcken.

Die valcken von der sechBten edeln zucht haibent schwartz falcken,



13

vnd der swartz valck ist ain wenig kitrtzer dann der pilgrin valck, aber
sunst an gestalt ist er Im gleich, ‘vigenomen, das er uf dem tach vnd
vBwendig uf den Fliigeln vnd uf dem schwantz dunckelschwartz ist vnd
an der prust, vnd sunst ist er dunckelféch, vnd vornen an der angesicht
sind die tropffen vnd die falcken miler fast schwartz vmbgeben mit
ainer dunckeln plaich; die FuBl, die clawen vnd den schnabel hat er
als der pillgrin Falck. Vnd diser schwartzer Valck gleichet sich vast
an der gestalt dem schwartzen Maufer, denn ettliche ptcher haiBens,
der da ist der zucht der valcken, die gantz vnedel sind, von den her-
nach geschriben statt. Der schwartzen Falcken, als der groB Albertus
schreibt, sind zu kayser Fridrichs zeiften dannocht nit vil in tetitschen
Lannden gewesen, wann sy zu dem ersten gen Syt mers in den hailen
Lannden gesehen sind, davon sy auch die swertz haben, vnd sind fiir-
bas von ainem Lannde in das ander geflogen, bis sy hér gen teiitschen
Lannden auch geflogen vnd komen sind; aber es ist gewonlich, wa
man sy in disen Lannden vindet, das sy der kelte halb nit als schwartz
sind, als in den haifen Lannden, vnd besunder in dem alter nydert
sich die swertze an In zu allen Lannden, vnd als diser valck dem pillgrin
valcken gleich ist, also ist er Im auch gleich an der gehertzikait vnd
in allen andern dingen vnd fluigt auch als der pilgrin valck, nach dem
vnd er von den alten vBgestoBen wirt, in pilgrins weis von ainem Lannd
in das ander.

Die valcken von der sibenden edeln zucht, die haillent
weill valcken.

Die valcken von der sibenden edeln zucht haifent weilfalcken
vnd koment gewonlich vf den kalten Lannden, darumb sy auch weil
sind, als vl Norbegen, Sweden vnd der Marck, vnd an der feche ist
der weill falck ain wenig dunckelweil, recht als der swartz valck, von
dem vorgeschriben ist, an denselben enden ist er dunkelschwartz. Er
ist uf dem tach vnd uf den Fligeln dunckelweil vnd an andern enden
hat er vast weille miiler, die dunckelweiB sind. Er ist grofer dann der
pillgrin valck vnd gleicht sich vast dem weilen Mauller, den ettlich
Laner haillent, das ettlich valckner mainten, er wilr geziicht von der
vermischung des pilgrinfalcken mit der Mausserin, aber sein kilnhait
vnd manhait an der pail beweiset, das es nit war ist, wann er ist ge-
hertz, als der edel falck sol sein, vnd dritt in chainer aigenschafft von
der natur der edeln valcken. Er enthelt sich auch an der paisse -nit

mit zerspraitten Fligeln, als der Mausser tut, besunder zu stund in
dem absteigen schlecht vnd stoft er gleich als ander valcken, vnd die
Fab vnd die clawen daran vnd der schnabel beweisent, das er ain
rechter Falck ist, wiewol das ist, das seine pain knorreter vnd grober
sind dann des swartzen valcken, vnd das komt von grofer feichtikait
seiner natur, vnd ob er nit also schnell ist in dem Flug als der swartz
valck, wann er ist nit als hitziger natur, so fluigt er doch lenger in
die harr, dann der swartz falck.

Die valcken von der achten edeln zucht haient Rott
Falcken.

Die Falcken von der achten edeln zuchte hailent Rott falcken,
nit das sy Vberall rott sind, wann sy hand kain rottin vff dem tach vnd
uf den fligeln vBwendig. Sy zerspraiten sich dann mit den flageln, so
scheinent sy ain wenig dunckelfar rott sein. Sunder sy baifent darumb
rott, das die Falcken miler ain wenig rott an Im sind, die an den
andern valcken weil oder swartz sind. Der rott valck ist ain wenig
clainer dann der pilgrin Falck vnd hatt starck fuf, clawen vnd schnabel,
vnd ist starck, schnell vnd auch behennd an dem Flug; aber er mag
in die barr nit lang fliegen. Er ist leicht zuberaiten vnd zim zu
machen, aber er lebt nit als lang als ander valcken, vnd darumb maf
man In mit giitem, frischem Flaisch #itzen, das dannocht warm ist. Man
sol In nit mer dann des morgens vnd des aubentz #tzen, man sol In
auch nit Yberarbaiten an der paiB, wann er pald mid wirt. So priichent
auch die rotten vedern an Im, seiner feiichten natur halb, so er lang
fluigt, ee dann an ainen andern falcken, das da auch schedlich. ist.
Es ist nit war, das diser valck ain paschart sey vnder den edeln
valcken vnd sy gezichtent von den rotten Mufern vnd von ainem
rechten valcken, als ettlich valckner gemaint haben, vnd sind durch
die rotten varb, die diser valck hat, darzu bewegt worden; aber
die selb rot varb komt, als die rechten Maister sprechent, nit anders
denn von der mitelmifigen hitz diser valcken, die da die fetichtikait,
darub die vedern wachfen, ain wenig entziinden, davon die rott
farb an den vedern chomt oder wirt: vnd seider sy nun von Hitzikait
komt, so ist sy edel vnd dem Falcken zugeaigent vnd tbtet nit die
gepewrischait vad den vnadel, als die grén vad plaw vnd ander mittel
varbe, die von keltin komant, tind, die man vindet an den vnedeln
Falcken. '

Die valcken, die von der Newnden edeln zucht sind,
heifent plawfaD.

Die Falcken von der Newnden edeln ziichten haifent plawfuB,
vnd der plawfub ist ain wenig pewrischer an seiner natur vnd nit als
edel als die vorgeschriben edeln Falcken, vnd er hat die groBe vnd die
gestalt ains pilgrin Falken. Sein tach vnd vlertail der Fligel ist nit
als swartz als an dem pilgrin Falcken, vnd sein Fliigel sind auch nit
alslang; doch der schwantz ist lenger dann an dem pilgrin Falcken,
vnd er ist an der prust weiBer vnd sein geschray ist heller, aber er ist
nit als manlich vnd gehertz als der pilgrin Falck, wann er begert nit
vast der groBen Vogel an der paill, er sey dann sunderlich von dem
Falckner derzu berait, vnd darumb ficht er gewohnlich die Aglastern,
die hocher vnd die kriwen, aber der pilgrin valck paiBet die Vogel, wie
grobB sy sind. Vnd des plawful art ist, das er an der paisse vor trag-
kait die Flugel zerspraitet vnd sich in dem Luft enthaltet vnd nit als
schnelleclich vnd gestiimeclich den vogel schlecht als ander edel Falcken
tiind; doch wann der Falckner m an der paif hilfft vnd In besunder
mit fleid darzu berait vnd gewént, so empfacht er ain kinhait vnd
paifiet auch die groBen vogel, aber die selb kiinhait ist nit als grof als
an andern edeln valcken, vnd darumb so geschicht mit disem valcken,
sprechent die Maister, wann Im der valckner also hilfit vnd In darza
gewént vnd beraitt, als mit ainem Ritter, der von natur nit vast starck
ist vnd doch von kiinsten vnd gewonheit der ritterlichen werck, die er
dick vnd vil volpracht hat vnd durch hoffnung der hilff seiner mit-
ritter vnd gesellen dick fiirtreffenlich ritterliche werck volpringet. Wie
aber die Falckner In vnd auch ander vnedel Falcken darzu wénen vnd
kiin machen sol, wirt man hernach geschriben vinden.

Die valcken von der zehenden edeln zucht, die haiflent
Schmyrlin.

Die valcken von der zehenden edeln zucht die haifen Schmyrlin:
vnd ob diser wol clain ist an LidmaB, so hat er doch kiinhait der ob-
geschriben edeln valcken, besunder wann man In darzu wénet vnd be-
raitet. Vnd darumb, ob er von natur vicht vnd pailt die Lerchen vnd
die clainen vogel vnd uf das maist das Rephiin vnd die Tauben, So
schreibt doch maister Wilhelm, der da was ain valckner des kiings
Rudigers ze Cecilien, das er In ettwenn darzu gewént vnq Im Hilff

darzu getan hab, das er damit gefangen hab den Kranich. Diser valck
hat an der angesicht das gemil vnd dic tropffen, die ander valcken
haben, aber die Fligel nach seiner Lidmal sind vast lang vnd lenger
dann an andern valcken, vnd die Ftb vnd pain sind eben nit knorret,
vnd sind gélfar, vnd der schwantz ist nit ze lang, vnd sein groBe ist
wol als die groBe der Sprinczen, vnd die weil diser valck wild ist, so
vacht er die Distelfincken vad ander clain vogel, wann er ist an dem
Flug vast schnell vnd auch kiin zu schlahen die vogel, die er paibet
als ander edel Falcken.

Das viert Capitel, das da sagt von den vnedeln valcken,
wie manigerlay sy von ziichten sind.

Die vnedeln Falcken, von den die obgeschriben Maister Aquila,
Symachus vnd Theodocion vnd sonst ander natiirlich Maister ge-
schriben haben, Sind von dreyerlay zucht, die scheinberlich ain vnder-
schaid haben an dreyerlay varben, die man an In vindet. Dann ettlich
sind weil, Ettlich sind schwartz, vnd die paid habent die groBe ains
valcken, vnd ettlich sind rott vnd clain als das Schmyrlin ist, vnd die
vahen all medl, darumb sy auch Meiiser von ettlichen genannt sind.
Vnd dieweil sy Jung sind, so sind sy verzagt vnd fiirchtent sich, wann
sy sich aber zwyr oder ze drey malen gemaufent vnd die natarlich
forcht In durch des falckners kunst vnd heraittung als durch ain Ertzney
benomen ist; So fahen sy tauben vnd nit vogel. Vnd die kunst des
valckners, dardurch er sy vnd gemainlich all pewrisch verzagt falcken
zu der paiBe der grofen vogel kiin machen vnd beraitten sol, Ist, das
er des ersten Jares, als er ir ainen darzii beraitten vnd zim machen
will, zu dem ersten sol man In #tzen mit clainen lebentigen Vogeln.
Vnd als der vnedel Valcke den lebentigen Vogel, den Im der falckner
also hat fargeben, ain wenig beriifft hat, so sol der Valckner Im den-
selben vogel wider nemen vnd In lassen vor dem valcken lauffen vnd
hupffen; damit macht er, das der valck des vogels begirig wirt vnd
sich nach swinget, vnd wenn er das dick getan hatt, so sol er zum
Letsten den vogel lassen fliegen vnd den falcken daran werffen, vnd
darnach, so er In herfliegen sicht, so sol er Im Helffen vnd mit ge-
schray darzu paifen, das er In behalt, so wirt der valck dardurch
gehertz vnd manlich, den vogel also firbas zu paifien: vnd als er In
in dem ersten Jar berait hat mit den clainen vogeln, Also sol er In in
dem andern Jar beraitten mit groSern vnd in dem dritten mit noch

grofern vogeln in aller maB, als er In in dem ersten Jar mit den clainen
vogeln berait hat: so wirt der vnedel falck zu dem Letsten davon gut
vnd gebertz zu pailen die groBen vogel vnd alles, das die edeln falcken
paifient.

Das finfft Capittel, das da sagt von den zichten der
vermisten vnd miteln Falcken, die da geziichtet sind baide v0
den edeln vnd vnedeln valcken.

‘Wie wol es an Im selbs war mag sein, das ain yeglich zucht der
obgeschriben acht ziichten von den zehen der rechten edeln valcken in-
. sunderhait mit den vorgeschriben vnedeln valcken sich vermischen mag,
dardurch man vinden mag vil ziichten der vermisten vnd miteln valcken, -
die da nit gantz edel noch gantz vnedel sind, yedoch, die man gewonlich
vindet hie zu Lannde, sind in viererlay weis. Vnd die erst chomt
gewonlich von der vermischunge des pillgrinfalcken mit dem plawfil,
vnd die andern drey koment von der vermischung des pillgrinfalcken
mit der dreyerlay ziichten der vnedeln valcken. Ainer zu dem ersten,
als ietz gesagt ist, so vermist sich der pilgrinfalck, der da vast edel
ist, gar gern mit dem plawfil, der da ain wenig vnedel ist. Vnd wann
das ist, so ist der mitelfalck, der davon komt, nit vast vnedel vnd
volget vast nach der artt vod dem adel des pilgrinfalcken vnd volget
allain dem plawfil nach, das sein Fab auch plaw sind. Vnd darud ist
zu mercken, das nit alle Falcken, die da plaw Fil hand, recht plaw-
fu si'nd, wann als yetz gesagt ist, Diser mitelfalck geziichtet von dem
pilgrinfalcken vnd dem plawfil, er hat plawfaB vnd ist doch nit ain
rechter plawfif. Vnd als sich nu der pillgrinfalck vermischet mit dem
plawful, als ietz gesagt ist, Also geschicht es auch, als vorgeschriben
ist, das er sich auch vermischet mit den dreyerlay ziichten der vnedeln
valcken, die da miiser haifent, vnd wann das geschicht, so ist der
mittel valck, der davon komt, edler dann der mauser, die ziichterin,
vnd vnedler dann.der pillgrinfalck, der ziichter; doch volget er mer
dem adel nach vnd der Art des pilgrinfalcken, dann des mausern; Vnd
der pilgrinfalck vermist sich darumb mit dem plawfif oder mit den
dreyerlay ziichten der Meuser, wann sein art ist, das er allain fluigt
von ainem Lannd in das ander; vnd darumb, so er in dem Lannd, da
er ist, seines gleichen, seiner art vnd zucht nit vindet, so sucht er
den vogel, der seiner natur vnd art aller niichst ist vnd also vermischet
er sich mit dem plawfi, vindt er In, der da vnder den rechten edeln

valcken mynder vnedel ist, vnd vindt er In nit, so vermist er sich mit
der dreyerlay ziichten aine der vnedeln valcken, die da M#user haient,
als sy tind durch die vermischunge des pilgrin falcken mit dem plawfas,
vnd mit der dreyerlay ziichten der vnedeln falcken gewonlich vierlay
mitelfalcken vindt, von den ietz gesagt ist; Also on Zweifel mag man
vil mer ziichten der vermisten' miteln valcken vinden, nach dem vnd
sich der edel Falck sunst auch vermischet mit den Hibichen, mit den
Aren vnd mit den Sperbern. Vnd davon komt auch, das man in mani-
gerlay Lannden so manigerlay vermisten valcken vindet. Doch die
obgeschriben vier sind aller maist vnd vindet man sy aller gemainest,
vnd ist hinfir zu wissen, das man hie zu Lannde Vber die obgeschriben
valcken noch zwayerlay valcken vindet: Der ain ist mittelmiBig zwischen
dem pillgrin vnd dem Hoferfalcken vnd haifet der Stainfalck, wann er
nystet in dem gepirg in den velsen vnd ist gleichzuhalten als der pilgrin-
falck; Der ander ist mitelmiBig zwischen dem Hoferfalcken vnd dem
Schmyrlin vnd ettlich haiBent In den pimfalcken, vnd ist gleichzuhalten
als der Schmyrlis Valck. Auch ist hie zu wissen, das man in Brittanien,
in Swenden vnd in Lyfflannde, in schlauffen, in Clusen, in Preyssen
vnd gemainlich in den kalten Lannden, die vast kalt sind, vil valcken
vnd ander vederspil vil vindet, vnd sind auch gréfer vnd manlicher
dann hie zu Lannd, wann daselbs ist das mer, da maingerlay gefigels
vf ist, damit sy sich paifen miigent mer dann hie zu Lannde.

Das sechBt Capitel, das da sagt, wie man die falcken
zdm machen vnd beraiten sol zu der pail.

Hie ist zu wissen, das die cziimung vnd beraittung des valcken
geschicht vmb zwayerlay sach willen. Die ain ist, das der valck dar-
durch gewone der hannd; Die ander sach ist, daser dardurch manlich,
begirlich vnd kiin werd, die vogel zu beifen. Die erst vrsach mag der
valckner nit wol volpringen; er 4tze dann den valcken vf der hannd,
wann dardurch so lernt der Falck die hannd erkennen vnd gewynnt sy
liecb vmb das afl, das er von ir nymbt. Will nun der valckner den
Falcken also zu der Hannd wénen vnd In damit beraitten vnd czim
machen; So sol er In zu dem ersten, spricht Symachus der Maister,
vor tag hauben vnd sol In vif der Hannd tragen bis zu der tertz zeitt
vnd zu der terzzeit sol er In #tzen mit ainem diech von ainem hune,
vnd wann er In also gedtzet hatt, so soll er In stellen vf ain gras vnd
sol fir In setzen wasser, das er sich darynne bad, ob er woll. Dar-

nach sol er In stellen an ain vinster stat bis zu vesper zeitt vnd dann
sol er In wider vif die Hannd nemen vnd In daruff tragen bis zu nacht
vmb die zeit des ersten schlauffs, vnd dann so soll er In stellen an ain
vinster statt vnd sol ain lauter fewr on rauch vor Im machen oder ain
prynnende Lattern ftir In stellen, die da gantz seye, bis zu mettin zeit;
s0 soll er In dann aber hauben vnd mit Im ettwielang bey dem fewr
sitzen. Vnd der valck, der volkomen an den vedern vnd gantz flack
ist, der ist peBer zu der Hannd zu wénen vnd czu beraitten, dann der
da noch nit volkomen daran ist, vnd ob der valckner also ainen valcken
hett, der noch nit volkomen an den vedern wir, vnd wir erst vB dem
nest genomen; So soll er Im ain Neste machen als ferr er mag, das
da gleich seye dem Nest, darynn er gelegen ist, vnd sol In &tzen von
ainem hiin vnd vnderweilen sol er In #tzen von aines Pern flaisch, mag
er es gehaben, wann es von sunderlicher aigenschafft Im die vedern
macht wachBen; wa er In anders haltet, so mag er gar leicht die Fliigel
oder die pain prechen, vnd ee er also gantz von der wollen chomt vnd
gantz gefudert ist, So sol er In nit vil mit plofer Hannd an greiffen,
So er aber ietz zeittig vnd volkomen an den vedern komen ist, so sol er
In Hauben vnd vf der Hannd tragen vnd itzen, als vorgeschriben ist,
vnd sol sich der Falckner darzu fleilen, das er zu den Zeitten, als er
In uff der Hannd trett, senfticlich vnd tugentlich mit Im vmmbgan vnd
In mit der Hannde streichen, so gewynnt der valck dardurch die Hannd
lieben vnd wirt auch dester Ee gewenet. Will auch der valckner fiiro
den valcken, so er In ietzo zu der Hannd gewenet hat, kiin vnd manlich
machen vnd auch begirig zu der pail machen; So sol er die lebentigen
vogel vor dem valcken mit totten vnd trucken schreyent machen, so
wirt der valck durch das geschray der vogel, so er es hért, dester be-
giriger zu der pail. Der Valckner sol auch, als obgeschriben ist, dem
falken dick den Vogel lebentig in den Fufl geben vnd machen, das der
vogel Im entrynne, vnd darnach sol er Im den wider fahen vnd aber
laussen entrynnen, vnd zu dem Letsten sol er Im giinnen, das er den
vogel tiberwind vnd ertstte, wann dardurch wirt er wol beraitt vnd
begirig zu der pail. Und sol der valckner darvor sein, das der vogel
den falcken nit belaidige noch beschedige mit dem schnabel oder mit
den clawen. Dann wa das geschiich, so wiird der Falck dardurch ver-
zagt. Der valckner sol auch furo dem valcken die vogeln verwéchseln,
Also, das Im aintzlingen nach ainander ye grofer vnd ye grofer fir
hebe vnd In darzu wenen vnd begirig machen, als ietz gesagt ist, vnd
2%

sol In darzu vast raitzen vnd gehertz vnd begirig machen in gegenwiir-
tikait der vogelhund, so wird er dardurch dester bas berait czu der
paife, vod wann er Im also zu der pail wol berait ist, so sol er In
des morgens, so die sunn vfgangen ist, werffen an die vogel, vnd vindt
er In an der paib kiin, begirig vnd ains guten willen, so sol er In dar-
Inn behalten vnd sol In als dann gniig 4tzen von den vogeln, die er
gefangen hat. Das sol der valckner also drey oder vier morgen anain-
ander tiin; wir aber der valck des ersten morgens trig vnd vawillig zu
der paifle, So soll In der valckner wider vf die hannd nemen vnd In
desselben tags #tzen von ainem halben tail ains diechs von ainem hiin
vnd sol In darnach stellen an ain vinster stat. Darnach des andern
tages soll er ain halbtail ains diechs von ainem hiin nemen vnd drui -
gewél, die man vnderweilen macht von vedern vnd vnderweilen von
pamoéle, legen in ain kalt wasser vnd dar Inn lassen ligen; des mor-
gens an dem dritten tage So soll er Im dann geben das halbtail des
diechs vnd die drui gew&l vnd sol In darnach stellen an ain vinster stat
bis czu vesperzeitt, vnd zu vesperzeit sol er In aber #tzen mit den ge-
wélen vnd darnach an dem nachsten tag des morgens sol er mit Im
paiflen, vnd vindt er In willig vnd begirig zu der paiBe, so sol er In
in dem guten willen also behalten; vindt er In aber vnwillig, so sol er
Im wider locken von der paifl vnd sol Im desselben tages nit anders
geben dann die drui gewél us kaltem wasser, vnd ist er darnach an
dem niéichsten tag des morgens dennocht vnwillig zu der paif, So sol
er In 4tzen mit ainem diech von ainem clainen hiin gelegt in essich vnd
sol Im damit geben drui gewél von pamwoll gemacht vnd darnach sol
er In stellen an ain vinster stat bis zu vesper zeitt. Darnach sol er In
vf der Hannd tragen bis vmb die zeit des ersten schlauffs in der nacht;
50 sol er In dann baden in warmem wasser vnd sol In darnach vnder
den Himel in den Luft stellen; ist es, das es schon ist bis an den mor-
gen, s0 sol er In dann uff der hannd wermen gen dem fewr vnd dar-
nach mit Im paifen. Vnd vindt er In dann aber vawillig vnd trig zu
der paille, so ist es ain gewises zaichen, das der Falck siech ist. Vnd
dise vorgeschriben stuck vnd leere haiflent die valckner die megrung
oder die hungrunge des falcken. Vnd ist zu merken, das ettlich die
gewél der Falcken anders machen, dann vorgeschriben ist, wann sy
nemen Flaisch, das in starckem essich gelegen ist, vnd stofent das in
gepulverten pfeffern vnd gepulverten mastix vnd in gepulvert pitter 6l
das man in der Appodecken vindet, vnd gebent das dem Falcken; aber



1

das selb gewél sol man kainem vederspil geben, es hab dann vil kalter
schleymiger Fliisse an Im.

Das sibent Capittel, das da sagt, wann der Falck ietz zu
der paifle beraitt, willig vnd gesunt ist, vnd wie man In gesunt
behalten sol. ’

Wie der Falckner den valcken in gesunthait behalten sol, So sol
er sich, alsferr er mag, fleilen, das er In &tz mit dem afe, das der
valck, da er wild was, gewonet hat, vnd sol In besunder #tzen mit
Letichtem, t4iwigen Flaisch der vogel oder der tyer, das da noch also
warm ist, als es von dem vogel oder von dem tyer genomen ist. Er
sol auch den valcken behalten mitelm#fBig zwischen der megrung vnd
der vaibtin, wann Vbrige megrung nymbt dem valcken sein craft vnd
die kiinhait vnd macht In schreyen, das da schedlich ist an der paiBe.
Auch Vbrige vaibtin macht In trig vnd vnlustig zu der paif, vnd dar-
umb so sol der Falck al® mitelm#0ig vaiBt vnd mager sein, das er der
megrin halb dannocht krefftig vnd manlich sey, vnd der vailtin halb
dennocht nattirlich hunger hab, dardurch er begirig sey zu der paiCe,
vnd in sSlcher mittelmiBikait behelt er In. Zu dem andern mal sol er
In nit dtzen, er hab dann das erst aBe vor abgedruckt vnd von Im ge-
schmaiflt; Doch der valckner in disen dingen sol das mitel zu behalten
selber fiirsichtig vnd clug sein. Dann etlich falckner paifent gerner,
wann sy etwas Vber das mittel mager sind, dann wirn sy Vber das
mittel vailt, vnd ettlich tiind das widerumb her; aber doch die Vbrig
megrin vnd auch die Ybrig m#fig vaiBtin ist allweg an dem valcken
vnloblich vnd schedlichen, als yetz gesagt ist. Der valckner sol auch
wilen, das ain valck mit anderm aB zu &tzen ist dann der ander, nach
dem vnd ain valck ain ander natur hat dann der ander. Vnd zu dem
ersten so sol er die swartzen valcken 4tzen mit Jungen hiinern vnd
_ tauben vnd mit Jungem gaillen flaisch, wann sy sind kalter vnd dirrer,
yrdischer natur, vnd darumb so gehort In soliches afe zli, das in hitz
vnd fetichtikait geitt. Vnd die weiBen falcken, die von natur wei® vnd
kalt sind, sol er #tzen mit pockin flaisch vnd mit weyen vnd mit Agla-
stern, mit sparn vnd mit kriwen vnd mit anderm solichen aBe, das In
da Hitz vnd diirre geitt. Vnd fiiro die rotten falcken sol er #tzen mit
Flaisch von hiinr vnd vogeln, die in dem wasser wonen. Es sol auch
der Falckner fiiro mercken, das in ainer yeglichen zucht vnd geschlecht
der valcken ainer edler ist dann der ander, vnd darumb so sol er den



edeln valcken mit dem afe zartlicher halten dann den vnedeln, vnd den
edeln valcken in ainer yeglichen zucht sol man darus erchennen, das
der kopff an Im mitelm#Big grof ist vnd oben schlecht eben vnd an den
wangen synwél, vnd der schnabel ist krumm vnd dick vnd mittelm#Big
lang. Die achseln sind weitt vnd die vedern an den fligeln vnd an den
diechern sind lang. Die fiB sind praitt vnd mager, vnd der valck be-
sicht gewonlich sein faf vast vnd dick; aber der vnedel falck batt die
gaichen vorgeschriben nit volkomenlich an Im vnd er ist doch vnder-
weilen peBer zu der paifle dann der edel falck. Der valckner sol auch
in besunderhait darvor sein, das der Valck an den fiilen vnd an den
clawen nit schaden empfach, vnd sol den Falcken stellen uf stain oder
uf ain maur von stainen, die nit gekilcht ist, vnd ist nit loblich, das
man In stellt vff stangen, wann die kunste sol nachvolgen der natur.
Nun stand die wilden valcken gewonlich vff den velsen. Er sol auch
den valcken behilten, das er die vedern nicht zerprich besunder an den
Flugeln vnd an dem swantz, vnd darumb so ist es gut, das er die
vedern pade allweg an dem .dritten tag mit ainem warmen waler, uf
das sy fetcht beleiben vnd von der dirre nit zerprechen. Vnd er mag
Im geben allweg an dem dritten tag ain stiicklin von dem pittern dle,
das man in der Appodeck vindet, wann dasselb véget dem valcken den
magen vnd das gedirm vnd sterckt Im die vedern, vnd ob es sach
wire, das die vedern zu vil feiichtikait hetten, dardurch sy gern pre-
chen, So sol man das Flaisch, damit man den valcken #tzet, legen vff
zwil stund in rattichsaft vnd von Regenwiirmen, die in den erden sind;
wann das saft von den zwain stucken mit dem aB gegeben wirt, dortt
vnd sterckt die vedern vast.

Das achtent Capitel, das da sagt von den siichten der valcken

vnd von den Ertzneyen, die darzu git sind, als sich maister

Wilhelm, kiinig Ridigers von Cecilen Valckner, etwenn bewirt
vnd beschriben hatt etc.

Die valcken leident manigerlay sucht, die'ich hie beschreiben will
nach ordnunge der glider an dem kopff anzufahen. Die erst sucht des
valcken ist an dem kopff, als Im der kopff wee tfit, vnd wann das ist,

- o tht er die augen z& vnd bewegt den kopff vast hin vnd her: vnd
choment die gesicht gewonlich von den bosen tempffen, die vf dem
magen Vbersich in den kopff steigent. Man sol den valcken also fir
die sucht Ertzneyen: zu dem ersten sol man In 4tzen mit speck durch



ain thich gesigen oder géstrichen vnd mit pfeffer vermist, vnd darnach
allweg an dem andern tag, die weil die sucht weret, sol man Im geben
ain wenig des pittern dles, das man in der Appodecken vindet, vermist
mit Flaisch von ainem hiin, wann dardurch wirt der mag des falcken
geseilbert von den obgenanten bdsen tempffen, die Im also in dem
kopff wee machent.

Wann der Falck bos feiichtikait in dem kopff hat.

Wann der Falck mit dem schnabel vast vifginet, als ob Im vast
hai® sey, vnd schlecht den schnabel an die fil oder den fif an den
schnabel, so ist es ain zaichen, das der valck hat in dem kopff bos
fetichtikait, die In beschwirn; vnd wann man das an dem falcken
mercket, 80 sol man Im die Naslocher mit ainem silbrin griffel oder
nadeln vf prennen oder sunst vast gewynnen, das der boés flus von dem
kopff getrynnen milg; Vnd wann die bos feiichtikait also heruB geflossen
ist, so sol man darnach den prand mit pamdle oder mit schmalz be-
streichen.

Wann der falck pfeiffet.

Es geschicht dick, das der valck pfeiffet vnd das Im wasser durch
die Naslocher fluBet, vnd das bedeiitet, das Im das Hirn ze vil feiicht
ist, vnd die selben Vberflissigen feuchtikait sol man Im also mit Ertzney
benemen: man sol nemen drui korner des sames von dem krautt, das
man zu Latin haifet stafe sagria !, vnd zu teusch haift es LetiBkrautt,
vnd drui pfeffer korner, vnd die kérner sol man stoBen zu pulver vod
das pulver vermischen vnd feiicht machen mit essich vnd sol Im das
mit pamwol darein gedunckt stoflen vnd es tropffen in die Nasldcher
vnd in den hals, vnd darnach sol man In #4tzen mit hilnerflaisch.

Wann dem valcken der hals geswollen ist.

Dem valcken geswiilt vnderweilen der hals vBwendig, vnd wann
das geschicht, So bedeiitet es, das dem valcken ain haiBer flub in den
hals geflofen ist. Vnd darumb sol man In darfiir also Ertzneyen: Man
sol Im zu dem ersten die vedern an dem hals rauffen, vnd darnach sol
man Im laflen an der ader, die da ist hinder dem oren, vf das die bos
fetichtikait mit der Life Im vBgezogen werde, vnd die vedern wider

*»*
1 saxifragia.



24

wachBen miigen, vnd nach der L#Be sol man Im geben zu eBen ainen
frosch, vnd truckt er den ab vnd verdiwet In, so wirt er aun zweiffel
gesunt.

Wann dem valcken die gurgel vnd die kele ynwendig ver-
swollen ist.

Wann aber dem valcken die gurgel vnd die kel ynwendig ver-
swollen ist vynd ziicht den atem swirlich, als ob er ersticken woll, so
ist er on zweifel schnufig vnd flifig, vnd man sol darftir nemen pfawen
plitt vad mustgat Null vnd Nigele vnd zymmerind vnd ymbér vnd mir-
abolones kebull !, das vindt man in der Appodecken vnd ist ain fruchte,
komt VYber mér her, vnd die stuck wolgepulvert sol man zusamen ver-
mischen vnd claine synwelle ktigelen darul machen, vnd derselben
ktigelin sol man dem valcken alle tag ains des morgens geben vmb Tertz-
zeit vnd darnach vmb die Nonzeit sol man In #tzen von ainer maus.

Es geschicht dick, das der falck an den fligeln vnd hinden vmb
die Lennden erlambent, als das er sich nit mit gespraitten fligeln von
vnd zu der hannd geschwingen mag; vnd die Lime ist als ain gesucht,
vnd ettlich sprechent, das sy toétlich sey, vnd komt von ainer bosen
fetichtikait, die in die fligel vnd hinden vmb die Lenden in das gewerbe
‘vnd gleich geflofen vnd sich gesetzt hat; vnd die sol man also mit Ertz-
neyen vertreiben: Man $ol nemen die roten frucht, die vf den weillen
hagdornen wachfent, vnd sol die wol zerkniisten vnd zerstoBen mit hasen
hare, vnd das alles sol man vermischen mit gesottem flaisch, vnd mit
dem selben flaisch sol man den valcken Newn tag &tzen, vnd ist, das
er das #0e behelt, so genyDt er on zweifel.

Es ist auch ain ander sucht, die komt von ainem vergifftigen flusse,
der durch den gantzen Leib des falcken flilet vnd sich zerspraitet; vnd
wann das geschicht, das das gesiicht den valcken anstofit, so valbet
Im der schnabel vornen vnd auch die fifl heben an, weil zu werden;
vnd das selb gesiicht sol man Im also benemen. Man sol nemen ain
perg slangen, die da kurtz vod oben plawschwartz vnd an dem pauch
weil ist, vnd der sol man den kopff oben vnd vnden vnd den schwantz
¥ber ain zwerch hannd praitt abhawen vnd an dem pauch vff schneiden
vnd die gallen ynd das yngewaid heruf werffen, vnd darnach sol man
das Vbrig tail sieden in ainem Newen hafen, vnd die faibtin, die da

*

oben in dem hafen schwymet, sol man herab tfin mit ainem Loffel vnd
sy mit pfawenflaisch vermischen vnd den valcken acht tag damit dtzen,
vnd darnach sol man nemen ain clains Spinsweinlin, vnd sol das prtien
mit warmen wasser, vnd das vorder tail an der prust mit der clainen
maus vermischen. Das sol man dem valcken zu efen geben, vnd ist es,
das der valck das selb &0 wol abtruckt vnd abdiwet, so wirt er on
zweiffel gesunt.

Wann der valck zu reche worden ist.

Es geschicht auch, das der falck vnderweilen zu réch wirt, als
das pfird; vnd wann das geschicht, so mag er nit essen vnd sind Im
die augen groB, als ob sy Im geswollen seyen; vnd darfur sol man
machen ain Laugen vf) Rebeschen vnd sol die Laugen zu drey malen
durchseihen, Vnd von derselben Laugen sol man dem falcken den hals
vnd den schlund fillen vnd also laBen, bis man an dem gesmaill ge-
merken mag, das er das aB abgetruckt vnd verddwet hab. Vnd dar-
nach sol man In étzen von ainer Eydechfen; oder man mag dem falcken
warmen wein mit pfeffer darunder gemischet in den hals giefen vnd In
behalten, bis das er das afle wol abgetruckt von Im gesmaifit hatt.

Wann der v,élck das flaisch vnd das alle wider wirfft.

Es geschicht firbas dick, das der valck das flaisch mit dem
schnabel zerreiflet vnd es yBet, vnd nit lang darnach so wiirft er es
wider von Im. Vnd wann das geschicht, so hat er an zweifel in dem
kropff vnd in dem magen vnd in den dirmen hertten schleym, recht
als ain stain ist. Vnd darftir sol man gepulvert Nigelin werffen vf
sperben flaisch, vnd sol In ye ainen tag damit #tzen vnd an dem andern
tag ain gewél geben, bis er gesunt wirt, vnd wenn er in langem nit
gesmaifit hat, so ist es ain zaichen der vorgeschriben sucht, vnd sol
-man In #tzen drey tag nachainander von ains Schweins hertz, darInn
schweinin porst clain gebackt vermist sind, so wirt er gesunt.

Wann der valck wiirm in Im hatt.

Wir es, das der valck wiirm in Im hat vnd die von Im mit dem
geschmaifl giengen, so sol man sauber geleiltert fylen von ainem stahe]
oder felen seegen vnd werffen vif schweinin flaisch, vnd darmlt sol man
den falcken #tzen drey tag, so wirt er gesunt.



Wann der valek siech ist in den fiflen von gesalzen fliflen.

Es geschicht auch fiirbas, das der falck den fif vff zuicht vnd den
schnabel daran streichet. Das ist ain zaichen, das ain gesaltzner flus
ietz in den fife des valcken gefloBen ist, vnd den zuvertreiben ist gut,
das man dem falcken lal an der andern ader, die da ist zwischen dem
pain vnden vnd dem diech oben, wann er wirt davon gesunt.

Wann dem falcken die pain geswollen sind.

Wann dem falcken die pain geswollen sind, das ist ain zaichen,
das er das gesuchte darInn hat, vnd darwider sol man nemen schmalz
vnd pauméle vnd des pittern ¢le, das man in der Appodeck vindet, yeg-
liches ain Lott, vnd sol die stuck zusamen mischen vnd ain salb daruf
machen; damit sol man'Im die fif salben bis an den dritten tag vnd
sol In #tzen von ainer katzen, so wirt er gesunt; oder man sol ainen
daucht machen von paumwoll vnd den anztinden vnd die pain des valcken
damit bihen vnd prennen vnd darnach sol man In stellen uf ainen vel-
sen, der da gesalbt ist mit altem schmaltz oder schmér, vnd darnach
sol man In #tzen mit metiBen, so wirt er gesunt. -

Fir die Leiise des valcken.

Es wirt dick der valck lausig; vnd die Letis sol man also ver-
treiben: man sol nemen coksilber vnd sol das totten mit niichtern spai-
cheln vnd darnach sol man es vermischen mit altem Sweinin schmaltz
vnd damit sol man den kopff des falcken vnd den Leib salben vnd be-
streichen; man mag auch gezaBet viden darein tuncken vnd die dem
falcken vmb den kopff vod vmb den Lib pinden, wann die Leils sterbent
davon. Man mag auch den valcken baden mit wasser, darynn Leil-
krautt gesotten ist, das zu Latin stafistigria ! haiflet, vnd man sol Im
darnach vnderlegen ain weifles Leylach, wann davon sterbent die Letis
vnd fallent all von Im vff das Leylach.

Fir die vebres des falcken und das Fieber.

Ist es, das der valck vnnatdrlich hitz hat, das man merckt von
den fullen, so die vast hail sind; so sol man das pitter 6le vermischen
mit hiinrschmaltz vnd sol es legen in ainen starcken essich vnd In vnder-
weilen davon #tzen vnd sol In auch vnderweilen étzen von ainem schne-
cken, vnd behelt er die speis by Im, so wirt er gesunt.

*

Fir das kratzen des falcken.

Wann der falck mit den fiiBen sich krawet, vnd die vedern von
dem swantz vl zuicht, so ist es ain zeichen, das er kretzig ist, vnd
darwider sol man nemen GenBmist vnd schaufmist vnd das pitter dle,
gleich vil von yeglichem, vnd die stuck sol man legen drey tag in essich
in ain Erin geschirr an die warmen sunnen oder gen ainem warmen
fewr, ob man die sunnen nit gehaben mécht, vnd darmit sol man dem
valcken Vber gantzen Leib Baden vnd sol In itzen von ainer tauben
mit hénig vnd pfeffer vermist, vnd darnach sol man In stellen an ain
vinster statt; vnd also sol man Im tén Newn tag. Vnd wann man sicht,
das Im gut vedern wider wachsen, so sol man In wéschen mit rosen-
wasser, 80 wirt er gesunt. Wiire es, das die vedern ainen bdsen schar-
pffen flube in In hetten, So sol man nemen GennBmist vnd die obere
rind von der wurtzel des paums, den man nennet Elben, vnd stand gern
by dem wasser, alslang bis das wasser davon rott wirt, vnd in dem
selben wasser sol man den myst zertreiben vnd damit sol man den val-
cken drey tag wischen, so wirt er gesunt.

Fir die schaben an den vederﬁ des valcken.

-Ware es, das die schaben die vedern des falcken #0en, So sol
man nemen rott wachs vnd muscaten vnd die fruchte, die zu Latin
haifet mirabolones cibrini vnd chomt ¥ber mér her, vnd vindt man es
in der Appodeck, komt von Arabien vnd haifit zu Latih gummi arabi-
cum, vnd ettwievil kérner von kern, vnd die stuck alle sol man legen
uf zwaintzig tag in starcken essich in ain peckin vnd nach den zwaintzig
tagen sol man den essich tin in ain glas vnd damit sol man den falcken
alle tag wischen bis die vedern wider fahent an, gut zu werden, vnd
darnach sol man In wischen mit rosenwasser vnd In an die sunnen
stellen; nach dem wiischen so wirt er gesunt. Von den obgeschriben
stucken sol man ains gleich alsvil als das ander an dem gewicht legen
in essich, vBgenomen des wachs sol mer sein dann der andere stuck.
Ettlich sprechent, man sill zum ersten die schaben vl der hile mit
ainer Nadeln graben vnd darnach sol man den falcken an der Hawt wi-
schen mit dem pittern 6le in essich zu treiben. Vnd die Waschung sol
also vif der Hawt beleiben bis die vedern wider anfahent, gut zu wach-
sen; 80 sol man die wischung mit dem 8le ab wischen mit rosenwasser
vnd das seye ain giit Extzney. Doch so sol man dem valcken wéren,



das er sich mit dem schnabel nit zaife, dieweil die vorgeschriben wi-
schung mit 61 vif der hawt ist, wann schad darvon komen mdcht.

Fir die wunden vnd verserung der falcken.

Geschich es, das der falck verwundt wurd, so sol man nemen
ayn ayrclar vnd pauméle vnd die stuck zusamen vernyschen vnd sol Imb
legen uf die wunden; man sol die wunden wol behtiten vor wasser, das
kains darein komm, vnd wann man das paumél wider von der wunden
will nemen, so sol man die wunden wischen mit warmem wein vnd die
Ertzney sol man also lang tiin, bis die wund beschlofen wirt oder ¥ber-
schaffen mit ainer rufen. Vnd wir es, das der valck sich selbers riirte
an der wunden, so sol man darlegen ain wenig von dem pittern dle, so
riiret er es nit mer; wir es aber, das der falck treffenlich wund wir in
die prust oder an den fligeln oder an den riippen oder an den painen
vnd das Flaisch darInn nit frisch wir: So sol man schaben von ainem
tuch vnd es darein legen, bis das bos flaisch in der wunden verzert
wirt; vnd darnach sol man nemen weyrach vnd ¥nstlit, wachs vnd hartz
aines gleich alsvil als das ander, vnd sol die stuck zerlaflen vif ainem
fewr vnd zusamen riren vnd darnach tiin in ain Hafen, vnd wann es
not ist, so soll man die salben wermen vnd die wunden damit salben
alslang bis sy hailt, vnd wir es, das in der wunden vil faules flaisch
gewachsen wir, so mag man das wol hin etzen mit Spaungrtin vnd dar- -
nach sol man die wunden hailen mit ainer weilen salb, vindt man in
der Appodeck, gemacht vB pleywei vnd rosenéle.

Fir die fisteln iu der Nasen des falcken.

Flufd dem valcken aytter vs der Nasen vnd sincket das ayter vnd
mocht damit nit essen, so wir es ain Zaichen, das er ain fistel in der
Nasen hett, vnd man sol die mit Ertzney vertreiben Also: man sol
dem valcken die auder, die da gat von den Nasléchern zu den augen,
entzway schneiden vnd sy darnach an dem end, das da ist gen der
fisteln prennen mit ainer glienden Nadeln, vnd darnach alle tag sol
man den prand bestreichen mit puttern vnd sol den falcken stellen an
ain vinstre statt Newn tag.

Wann der falck ain klawen von ainer zéhen verloren hat.

Geschih es, das der falck ain clawen von ainer zéchen verlure,
so wechBt Im die claw nit wider; Aber die z&hen sol man also hailen:

Man sol zu dem ersten ain lebendige Maus vffschneiden vnd die z&chen,
dieweil die MauB noch warm ist, darein legen vnd pinden vnd darnach
sol man den schaden salben mit Marck von ainem pain oder clawen ains
Sweins, bis er gesunt vnd hail wirt.

So der valck vergiftet ist.

‘Wann der valckner den valcken gebadet hat, So sol er sich hat-
ten, das er In nit stelle vff ain fanles holtz oder stangen, wann dar-
durch mdcht er vergifftet werden. Vnd wir es, das er ietz also vergiftet
wir, So sol man nemen glten driacers vnd den pfeffer prennen; das
sol sein drui pfeffer kérner, vnd die zusamen vermischen vnd dem falcken
geben vnd sol In also behalten newn tag, vnd sol den driacers vnd den
pfeffer prennen in ainem scherben, vnd das pulver sol man sien uf das
flaisch, damit man den valcken &tzet; so wirt er gesunt.

Wann ain vergifftig tyer den valcken gepissen oder ge-
stossen hatt.

Wir es, das ain vergifftes tyer den falcken gepissen oder gewundt
het, 50 sol man Im die vedern vbrauffen an den enden, da er gepissen
ist. Vnd wir der bis klain vnd verporgen, so sol man In weitter machen
mit ainem scharsach vnd In salben mit warmen puttern; Darnach sol
man ain salb machen vl weyrach, Hartz, wachs vnd ¥nstlit, vnd damit
sol man den pis salben, bis das er hail wirt.

Wie man den valcken fir kinftig sucht prennen sol.

Wolte der falckner den valcken, die weil er noch gesunt ist ynd
der obgeschriben sucht kaine an Im hett, prennen fiir kinfitige sucht;
So mag er In an das nachgeschriben ende prennen, Als die weisen
maister von kriechen Lannden ettwenn getan haben. Zu dem ersten
will er Im die gesicht mit dem prand gt vnd gesunt behalten, So sol
er In prennen vnder dem augenwinckel gen der Nasen zu; will er In
aber prennen fiir kiinfitig sucht des kopffes, so sol er In prennen ob den
augen; will er In aber prennen fiir kiinfftig sucht in den fligeln, so sol
er In prennen oben an den achseln, vnd ftir das kilnftig gesticht an
den painen sol er In prennen ynwendig in dem palle des fuBes. Vnd
dif nachgeschriben prennd sol man tin in dem Mertzen, wann man sy
thn will,

Das Newnt Capitel vnd das Letst dises ersten tails, das

da sagt von den siichten der falcken vnd von den Ertzneyen, die

dawider sind. Als sich etwenn kaiser Fridrichs valckner bewirt
' vnd beschriben hat.

Zu dem ersten wann man dem valcken den kopff von boser fetich-
tikait setibern vnd rainigen will, So ratten die obgeschriben kaiser
‘Fridrichs valckner, Das man neme Hartz als ain bone, vnd das sol man
gen dem fewre warm machen, vnd damit sol der falckner dem valcken
den rachen ynwendig wol reiben, bis das hartz beleibt dem valcken an
dem rachen kleben; darnach sol er nemen vier korner zu dem samen
des krautz, das man vindet in der Appodeck vnd haiBet stafesagria,
das ist LetBkrautt, vnd sol auch nemen alsvil korner von dem weillen
pfeffer oder von dem swartzen, mag er den weilen nit gehaben, vnd
die stuck sol er vast clain pulvern, vnd von dem pulver sol er legen
vnd streichen ynwendig vf das Hartz, das dem falcken an dem rachen
klebt vnd von dem pulver sol er auch dem valcken legen in die Nas-
16cher vnd darnach, wann die sunn vast warm scheint, so sol er den
valcken alslang daran stellen, bis Im der schleym vnd die bos fedchti-
kait in schomes weis fluiBet von dem kopff zu den Nasldchern vnd zu
dem mund herus. Vnd darnach sol er In ditzen mit ainem Siifen liecht
diwigen flaisch. Wir es aber, das zu vil feiichtikait flube dem falcken
in den Hals, So sol man den flus also verstellen. Man sol nemen alt
pappyr vnd schelkraut gleich vil, vnd sol die stuck zu pulver prennen
vnd das pulver sol man dem falcken geben vff warmem flaisch zu eBen,
so verstatt der flus,

Fir die flecken in den augen des valcken.

Wir es, das der Falck flecken in den augen hett, So sol man das
pitter 81 vnd pfeffer gleich vil clain pulvert uf die flecken legen; vnd
wiir es an der zeitt, das man fléch funde, so mdcht man vf die flecken
triffen drey tropffen von dem flehen gesafft, wann das selb saft ist vast
gut, die flecken zuvertreiben.

Sein auderfliisse.

Ob sein Lunge oder die gurgel des falcken versért wir, So sol
man nemen sparen mist vnd metftriick, ains alsvil als des andern, vnd
finff pfeffer kérner vnd stainsaltz, das da ist als eyse vnd haifet zu
Latin sal gemma, vnd vindet man es in der Appodeck, alsvil als von

des sparn vnd manBtrigks vnd von der vailten schwarwoll, die dem
schauff an dem halD stat halb alsvil, vnd die stuck alle sol man zusamen
stofen vnd vermischen mit honig vnd pauméle vnd mit frawen milich,
die da ainen knaben siugt. Man sol daruB machen drui kiigelin in
der grofe als die Haselnuf sind, vnd die selben ktigelin sol man dem
falcken eingeben. Vnd darnach sol man In tragen vf der Hannd zu
stund, so wirft er die kiigelin wider in gewéles weise. Darnach sol
man In stellen gen dem Wasser, vnd trinckt er davon, so sol man In
darnach atzen von ainer Lungen vnd von dem Hertzen ains saugenden
Lamb, das noch nit gras gessen hat, vnd sol das aBe vast warm sein.
Darnach sol man In #tzen mit anderm flaisch, vnd an dem aubent sol
man In 4tzen mit sparn vnd tauben, so wirt er gesunt.

Ain ander suchte.

Wiir es, das die witrm den falcken pissen, so sol man nemen ain
dtinnen darm von ainem hfin, vnd den sol man fillen mit giitem luttern
pauméle, vnd an baiden enden sol man den darm verpinden mit ainem
dinnen faden vnd den selben darm mit dem dle sol man dem valcken
eingeben. Vnd ist er an dem andern tag davon nit ledig der wiirm, So
sol man nemen die abschaben von Helffenpain vnd sparndrick, ains als-
vil als des andern, vnd die stuck gepulvert sol man dem falcken geben
mit warmem flaisch. Vnd an dem iij (dritten) tag tit es not, das die
wiirm ye nit sterben miigen vnd wollen In nit verlassen, so sol man
nemen von der Hawt ains rauchen’ ygels, vnd die sol man prennen zu
pulver v kolen, vnd das pulver sol man vermischen mit abschaben von
Helffenpain vnd mit sparndriick, vnd die stuck gepulvert vnd also zu-
samen gemischet sol man dem valcken geben mit warmem flaisch, Vnd
an dem vierden tage tfit es not, das die wirm ye nit sterben miigen
vnd wollen, So mag man Im geben vil von eysen, vnd die ratten, die
in dem korn wachsen, zusamen gepulvert vf warmem flaisch.

Ain ander suchte.

Fiir die ddrre vnd maflaide des valcken sol man ain ay hertt
sieden on rauche in gaifimilich in ainer saubern pfannen, vnd das ay sol
man Im geben zu essen. Vnd ist es, das er darnach smaiset, so wirt
er gesunt.

‘ Ain ander suchte. ;

Fiir alle sucht, die dem valcken in die Lenden chomen, sol man

Im geben prunnenkref in ains hundes hertz zu essen.

Fir die schaben in den vedern des falcken.

Ist es, das die schaben die vedern des falcken nagent, So sol man
in das Loch, da die vedern vffallen, giefen rechten giiten palsamm,
wann die schaben sterbent davon vnd wechst Im davon ain git new
veder; oder man sol nemen Saffrin von Ort ain Lott vnd drey Loffel
vol GennBmists, der frisch durch ain ttich gestrichen sey, vnd alsvil
Essichs. Die stuck alle sol man tén in ain Erin vas vnd sy darynn als-
lang lassen ligen, bis sy von dem schymel des Erin val dick werden.
Darnach sol man die stat, da die vedern v3gefallen sind, ze drey malen
wischen mit Lauterm essich, vnd darnach sol man sy mit den vorge-
schriben stucken salben. Oder man sol Egeln zu pulver prennen in
ainem Digel vnd pfawen vedern sol man legen an den rauch Vber das
fuir, vnd des reiises, der da von dem rauch vber den vedern hanget, sol
man nemen gleich alsvil als von dem Egelpulver. Vnd man sol In auch
pulvern vnd die zway pulver sol man zusamen vermischen mit starckem
essich, doch das es nit zu diinn werd, vnd darnach sol man die stat, da
die vedern von gefallen sind, waschen mit essich vnd die darnach mit
ainem stiicklin specks, gedunckt in das vorgeschriben pulver, mit essich
vermischet wol bestrichen in der wilichen czway mal als Lang bis New
vedern wachsen. Oder man sol die langen haure von ainem pferd clain
gestofen geben dem valcken vf flaisch zu essen, wann das ist auch gut.
Man mag ain krotten zu pulver prennen vnd das pulver dem valcken
mit seinem alle geben vnd das ist auch gut; oder man sol nemen ge-
pulverten Bertram ! vnd jn temprieren mit riittichsaft vnd mit essich
vnd damit sol man salben die statt an dem falcken, davon die vedern
gerdret haben.

Ain ander sucht.

Hett der valck an seinen painen ettwas Vbergewichs, So sol man
die miteln Rind von wichalter Holtz derren vnd clain pulvern vnd damit
sol man den falcken #tzen Newn tag allwegen an dem andern tag, Also
das das pulver vfl das alle des valcken geworffen vnd gesiet sey.

Ain ander sucht.

Wiire auch dem valcken die paine geswollen, So sol man nemen
das pitter ole, das man in der Appodeck vindet vnd das mit ayrclaur
*

1 piretrum.

temperiern; Darnach sol man nemen ainen Wetzstain, daruff von dem
schleyfen des eysens ettwievil pliben ist. Vnd vf dem selben Wetzstain
sol man das pitter ole gepulvert vnd getempriert mit ayrclaur als vast
vnd alslang reiben, bis das obertail von dem schleifstain, das die crafft
des eysens in Im hat, sich mit Im vermist hatt. Vnd das sol man dann
dem valcken Vber die geswulst an das pain legen vnd an dem andern
tag sol man die pain salben mit sayffen, so gat die geswulst hinweg.
Man mag auch dem valcken geben vif seinem abe dise kretter gepulvert
. mit namen: graben vnd stain prech vnd eysen krautt vnd wigrich, vnd
sol man von ainem alsvil nemen als von dem andern, wann die yetz-
genanten kritter sind gut fiir alle gesiicht an dem valcken.

N Ain ander sucht.

‘WechDt ettwen varain flaisch dem falcken an seinem Leib, So sol
man daruf werffen kalch vnd das pitter 6le, gleich vil gepulvert, so
velt es hinweg. Vnd alsvil sey gesagt von den Ertzneyen, die kaiser
Fridrichs Valckner ettwenn fiir die sucht der valcken versucht vnd be-
wirt haben. Vnd wissent: man mag davon nemen oder darzu tiin nach
dem vnd In bedunckt, das es zu tin sey, vnd als er auch erfarn hatt.
Wann der erfarung vnd die bewirung ist an den enden zu glauben.
Vnd ist hie zu wissen, das die obgeschriben kaiser Fridrichs valckner
sprachen: wann sy des morgens den falcken vf die Hannd nemen vnd
auch wann sy damit paissen wolten vnd wann sy wolten, das der Are
dem falcken nit schaden solt, so haben sy die gesegent; Aber solich
segen sind von der hailigen kirchen verpoten vnd chain cristen Mensch
mag es nit on stind geprauchen vnd darumb hab ich es hie vnderwegen
gelassen vnd es nit beschriben. Vnd damit hat ain ende das erst tail
dif plichs, das da sagt von den Falcken.

Der ander tail dil puochs, der da sagt von den Habichen
vnd Sperbern, ist getailt in sechs Capitel, ynd wauvon die sagent,
vindt man auch nachainander ordenlich geschriben.

Daserst Capittel sagt die algenschaift des Habichs vnd des Sperbens.

Das ander Capittel sagt, wie man den Habich vnd den Sperber
zam machen vnd zu der paill beraitten sol.

Das dritt Capittel sagt von den suchten der Hibich vnd der Sper-
ber, vnd wie man die mit Ertzney wenden sol, Als sy Maister Wllhalm
kﬂmg Rugers Valckner, ettwenn beschriben vnd bewdrt hatt.

Mynsinger. 3

Das viert Capittel sagt von denselben stichten der Sperber vnd der
Habich vnd von den Ertzneyen, die dawider sind, Als sy kaiser Frid-
richs Vogler etwenn bewért hat.

Das finfft Capittel sagt von den stichten der Habich vnd der
Sperber vnd von den Ertzneyen darwider, Als sy der grol Maister
vnd Artzat Yppocras in dem piichlin, das er davon gemacht vnd be-
schriben hatt.

Das sechBt Capittel sagt von den Ertzneyen, die gemainlich den
valcken, den habichen vnd allem Vederspil fiir ir sucht git sind. Als sy
der Maister Aquila, Symachus vad Theodocion dem ktinig Ptho-
lomeo von Egibten Land geschriben haund.

Von der aigenschaft des Habichs und Sperbers. Das erst
Capittel.

In disem ersten Capitel des andern tails dif piichs ist zu dem ersten
zu wissen, das der Habich seinen Flug anderes hatt dann der falck,
wann er fliegt nyder vnd nit hoch von der erden; wann er den vogel
erflogen hat, so gaut er Ybersich. Sein gestalt ist auch also, das er
gantz frich ist. Doch in dem ersten Jar so hat er ain wenig velbin vnd
schwartz véche miler, vnd darnach, so er sich mausset, so gewynnt er
weisse vnd swartze féchmiler, vnd ye dick er sich mausset, ye weisser
vnd swiirtzer feechmiler werdent. Sein Fil sind g&l vnd die clawen
daran sind starck; doch nit als an dem Aren oder Adler, vnd sein kopff
ist synweller, dann an dem Aren. Sein schnabel ist auch kriimmer vnd
kiirtzer nach LidmaB dann an dem Arn oder Adler, vnd lenger dann
an dem Falcken, vnd an dem ruggen oder uf dem tach hat er mer
swartzer méiler dann weisser. Sein fliigel sind auch nach Lidmas spitzi-
ger dann an dem adler oder an dem andern Arn, vnd sein Leib ist
synwell. Firbas des Habichs art ist, das er allain fluigt on zu den
zeitten, so er astet vad Junge hat; vnd er legt drui oder viere vnd uf
das maist finff ayr. Er ist dem Sperber vast gleich, wann das er groBer
ist dann der Sperber vnd clainer dann der Are. Doch ist er gréfer
dann der Ar, der da vich vaucht. Dieweil der Habich wild ist, So vacht
er gern den Antvogel vnd die haimischen Hiinr, vnd zu stund, als er
die vogel gefangen hat, so yft er sy vnd zerreisset sy. Er vachet auch
die kriwen vnd vnderweilen Hasen, vnd wenn er den Hasen gefaucht,
80 staut er mit dem glinggen fil in die erden vnd mit dem gerechten
hebt er den Hasen vnd ysset seine augen vnd ertottet In darnach, vnd

alspald er mag, so erplendt er des ersten den Hagsen. Aber der zim
berait Habich vacht die grossen vogel als den kranich vnd den Rayger
vnd die wilden Genns vnd ander sélich grofl vogel, wann er nymbt die
kiinhait von den paissern vnd von den vogelhunden, vnd on swir vaucht
er den grossen Antvogel vnd den Taucher, vnd der faucht er vil on
arbait. Wann der Habich siech ist, so straubt er die vedern vnd die
fligel, als ob In fries, vnd lasset die fligel hangen vnd schreyet dick,
vnd sein sucht merckt man v0 dem, das er das a vnabtruckt wider
wirfit, vod das tit er dick, vnd darus merkt man wol, das er ain bésen
magen hatt, der ze vil ist, vnd alBdann gesicht er Vbel vnd fluiget
swirlich vnd triiglich vnd begert des asses nit besunder; er gert schlauf-
fens. Vnd an der pail, so man In wirft, so staut er uf die erden vnd
begert des vogels nit, vnd wann man Im wider lockt, so kommt er nit -
gern zu der hannd, vnd vnderweilen so ist er siech von rechter megrin
vnd alsdann gewynnent die vedern miler, die man haisset hungermiler,
vnd die vedern prechent dann auch gern vnd er mag dann nit lang flie-
gen. Er verluirt auch die kiinhait vnd darumb begert er nur der clainen
vogel; Er schreyet auch vast. Er wirt auch vnder weilen verstopft,
das er nit smailt, vnd "alldann so wirt er swir vnd trig vnd begert
weder des ab oder des vogels an der paifl, vnderweilen so wirt er lustig
von bsen faulen flissen vnd dempffen, die er in Im hat. Er hat auch
vnderweilen den kalten siechtagen; das erchennet er us dem zittern vnd
us seiner traurikait zu den selben zeiten, vnd ander sucht hatt er auch
vil, von den allen man hernach geschrieben vindt, vnd mit was Ertz-
neyen sy man vertreiben sol. Es ist auch zu wissen, das die Habich
vnd die Sperber in disen kalten Lannden crefftiger vnd stercker vnd
. auch grosser sind dann in den haissen Lannden, vnd wann die Hiibich
vast edel sind, so begerent sy des vogels an der paifl nit von des Hun-
gers, sunder von ern wegen, vnd sy haben wollust in fraidikait. Vnd
ob sy von dem Vogel in der paisse, den sy erflogen haben, begern zu
essen, So begernt sy firderlich das Hertz davon, vnd darumb die vogel,
die herfliegen, 6ffnen sy an der seitten, das sy das Hertz davon genemen
migen; vnd vnderweilen so begernt sy des Hirns vnd essent auch das,
vnd das ander lassen sy ligen. Auch die rechten edeln Hibich in disen
kalten Lannden essent gern krebf. Vnd darumb, wann sy wol berait
sind, so vahent sy iren Herrn groB vdgel vnd nemen von In ze lon die
krebs, in den sy sunder Lust haben zu essen, Als das schreibt der grof
Albertus.
3 *

Von des Sperbers aigenschafft.

Fiirter ist zu wissen, das der Sperber nach dem Latinischen
namen, den er hatt, paiBet begirig, wann er an Im selbs clain ist vnd
begert doch der vogel, die grofer sind dann er: als der tauben, des
Antvogels oder der krawen. Vnd der Sperber vnder allem vederspil
hat allein die artt, das er allain vnd nit mit ainem gesellen paifit, vnd
darumb, wann ir zwen sind an der paiB, so begert ainer des andern
vnd hindern sich selbs an der pail. Ettlich sprechent, das der Sperber
zu wintterzeitten hab ainen Lebendigen vogel ¥ber nacht in dem ful
durch der wérme willen, vnd des morgens laB er In lebentig vnversert
wider fliegen, wann er'sey yngedenck der githaitt, die Im von dem
vogel geschehen ist; Aber das vindt man nit in bewéirter geschrifft.

‘Das ander Capitel, das da sagt, wie man den Habich vnd
Sperber zim machen vnd zu der pail beraitten sol.

Man sol mit dem Habich oder mit dem Sperber nit paiBen, er
sey denn vor zu der Hannd gewént vnd zu der paiB wol berait. Vnd
man sol In also beraitten. Man sol Im zu dem ersten das geschiich
antin vnd ain Lange schnur an den F40 pinden, Vnd sol man Im dick
zu der Hannd locken, Vnd als dick er zu der Hannd koment, so sol
man In ain wenig von dem lockflaisch essen lassen, vf das, das er
durch das ale, das er von der Hannd empfacht, dester ee gewone vnd
dester begiriger sey, zu der Hannd, so man Im lockt, zu komen.
Wann er nu dardurch also zu der Hannd wol gewenet ist vnd man In
zu der paiB beraiten wil; so sol man an dem ersten tag nemen tauben,
vnd die sol an ainem fliigel beriiuft sein, das sy nit fliegen mag, vnd
sol sy vor Im laussen Lauffen vnd sy Im dick in den f&0 geben vnd
wider nemen, vnd sol sy in dem vorlassen ye ferrer vnd weitter fiir-
geben, das er dardurch an dem flug zuneme. Vnd wann er mit der
tauben also berait wirt, so sol man in der selben weise Im ainen andern
vogel fir geben vnd man sol In also beraiten von ainem vogel zu dem
andern vnd von dem clainen vogel zu dem grofien vnd von dem gemach-
fliegenden zu dem paldfliegenden, als man auch die valcken vnd gemain-
lich als vederspil beraitten sol. Vnd als dick er also den vogel erfluiget
vnd In in den fi nymmbt, So sol der, der In beraitet, Im darvon mit
schmutzern ain wenig #tzen in gegenwiirtikait der vogelhund, wann
dardurch wirt er gehertz ze der pail. Wann er nu also berait ist vnd

man mit Im paiBen will die wilden vogel, So sol man In #tzen mit
ainem leichten kiflaisch oder v0 einer zungen ains Sweins, die ain weil
in essich oder in harn gelegen ist. Vnd darnach des morgens frii sol
man mit Im paifen vnd man sol Im lassen den vogel zu dem ersten
sehen vnd der vogel sol nit ferr sein von Im, so man In daran wirft;
Man sol In auch, alsfer man mag, nit werffen gen der angesicht des
vogels. Vnd ettlich Maister haben gesprochen, sey es, das man das
abflaisch 1af in harn ligen vnd man In des morgens damit &tze vnd Im
auch damit an dem aubent ain wenig davon gebe vnd an dem andern
morgen man In 4tze von ains Sweins zungen, vnd dardarch an dem
aubent gang an das wasser, da groB vogel sind, das er dardurch ain
‘manlichait vnd ain gehertz gewynne, die groflen vogel zu erfliegen vnd
zu pailen. Wann aber der paifman merckt an der paille, das der
Habich oder der Sperber den vogel sieht vnd sein doch nit begert; So
'sol er wissen, das er zu vaifit ist vod das Im die vedern zu dick vnd zu
swir sind, vnd das chomt darvon, das er zu vil zartt geiitzet ist, vnd
darumb sol er Im an dem alle abprechen, alslang bis er hungrig wirt,
wann durch den hunger so wirt er begirig, die groBen vogel zu fauhen.
Vnd by dem afle, das der paiBmann merckt, das Im eben mifig ist
vnd nit zu vil noch zu litzel, sol er fiirbas pleiben. Vnd wann er zu
vil vaiBit ist, so mag man In mager machen mit knobloch gestofien vnd
vermischet mit Bolay. Doch so sol er In nit vil zu mager machen, wann
‘dardurch wirt er verzagt zu der paiB. Vnd ist hie zu wissen, das der
Habich sol sein von den augsten an bis ze aller hailigen tag mitelm#Big,
nit zu vaift noch zu mager, aber darnach sol er vailter sein. Man sol
auch dem gesunden Habich oder Sperber in dem tag lang vf der Hannd
tragen, vnd des morgens vmb tertz zeit sol man In édtzen von ainem
diech ains Hiins; darnach ¥ber ain stund sol man In lassen baden in
wasser vnd darnach sol man In stellen an die sunnen, bis das er sich
erstreicht vnd die vedern wider recht legt. Darnach sol man In stellen
an ain vinster stat bis zu vesper zeitt uf ain stangen, daruf ain Leynin
tach gelegt ist, das er die clawen von der stangen nit versere, vnd von
vesper zeitt an bis in die nacht uf den ersten schlauf sol man In tragen
vf der Hannd vnd darnach sol man In stellen vf die stangen, da das
Leynin tlich vff ist, vad man sol vor Im ain prynent lattern lassen
staun die gantzen nacht, vnd des morgens so es taget so sol man In
sprengen -mit wein vnd In darnach stellen gen ainem claurn fewr, und
so der tag vif gangen ist, so sol man mit Im paiBen, vnd ist es, das

er an der paif begert der vogel, so sol man In daran werffen. Begert
er aber ir nit, so sol man nit mit Im paifen, besunder in hunger, vnd
mit Im tln, als obgeschriben ist. Vaucht er aber ettwas an der paiB,
80 sol man In gnilg davon lassen essen. Sich sol auch der pailman
hiitten, sprechent die Maister, das Im der Habich vnd auch der valck
oder ain yeglich vederspil icht wunden peil oder pfétze, besunder zu
den zeitten, als er In gebadet hat, Vnd der Habich oder das vederspil
sich ietz mit dem schnabel hat zerziiuset vnd die vedern recht gelegt:
‘Wann zu den selben zeitten hat er ain vergifftig vaiftin an dem schnabel,
die von dem swantz, der da vergifftig ist, vnd sunst von den vedern,
als er dann daran gestrichen hat, gehangen pliben ist vnd auch sunst
vergifft mit ainer bosen fetichtikait, die daran ist. Besunder auch der
auttem vnd die faB des Habichs vnd des falcken vnd ains yeglichen
vederspils sind suchtlim vnd vergifftig, vnd darumb ist es sorgklich,
als vorgeschriben ist, wann das vederspil ainen mit dem schnabel oder
mit den clawen wundet, vnd es ist wol geschehen, das ettlich davon
gestorben sind, vnd gehdrent sunderlich salben zu den wunden, als
das die weisen' wundartzat wol wissen. Ist es auch, das der-Habich
vast schreyet, 80 sol man In #tzen mit ainer fledermaul vermischet mit
pfeffer; wir es aber das er hayserlich schry, als ob er pfippfig wir, so
g0l man Im die NaBl3cher mit ainer Erin Nadeln uf gewynnen.

Dasg dritt Capittel, das da sagt von den sichten der Habich

vnd der Sperber, vnd wie man die mit Ertzney wenden sol, Als

es maister Wilhalm, kiinig Rogers valckner, ettwenn bewirt vnd
beschriben hatt. Fiir die strenge des auttems.

Zu dem ersten spricht der obgenant maister Wilhalm, ist es sach,
das der Habich diumpffig ist vad ainen strengen auttem hat, recht als
ob er ersticken woll; So sol man nemen Nigelin vnd ymmber vnd
zymmerrdr vnd Reinisch kimmich vnd pfeffer vnd das pitter 6le vad
saltz vnd ain hartz, vindet man in der Appodeck, hailet Dragagantum,
vnd weyrach, von ainem alsvil als von dem andern, vnd die stuck
gederrt by dem fewr sol man wol zu samen stoBen vnd pulvern, vnd
von dem pulver sol man Im in die NaBlocher mit ainem rorlin plausen.
Vnd das ander tail des pulvers sol man mit puttern oder mit speck, als
groB als ain haselnuf, vermischen vnd dem habich eingeben vnd den
habich darnach an die sunnen stellen, alslang bis er das wider von Im
wirfit, vnd an dem andern tag sol man Im aber den speck geben, vnd

an dem dritten tag sol man Im geben ain rotte tauben vnd an dem
vierden tag sol man In baden, so wirt er gesunt. ’

Fir die schaben vnd wirm des Habichs.

Fiir die schaben vnd wiirm des Habichs sol man nemen das kranutt,
das da haillet garbenkrautt, vnd sol es wol stofen vnd in essich legen
vnd darzu sol man vermischen gennfimist, vnd sol die stuck also ver-
mischet drey tag lassen ligen, vnd darnach sol man sy in ain tlich legen
vnd wol vBtrucken vnd mit dem saft, das dardurch getruckt ist, sol
man den Habich an den stetten, da er die schaben hat, salben vnd
besonder an den fligeln vnd an dem swantz. Darnach sol man den
rost von eysen wol pulvern, vnd das pulver sol man zu drey malen in
drey tagen dem Habich séien vf die fligel vnd vf den schwantz.

Fir das werffen des Habichs des vnverdrukien afles.

Wann der Habich das afle vanverdiwet vnd vngeabtruckt wider
von Im wiirfft, So sol man nemen zymmerrind vnd niigelin vnd Rémisch
kttmmich vnd Lorpleter, gleich alsvil von ainem yeglichen, vnd sol die
stuck zerstofen vnd in ain newen hafen legen vnd mit weilem wein wol
sieden, also das der wein nit vberlauff vnd wol einsiede vnd lutzel
davon Vberpleib. Vnd das da vberpleibt von dem wein vnd von den
stucken, sol man legen in ain tiich vnd sol es wol ustrucken vnd von
dem durch getruckten saft sol man dem Habich giefen in den Hals,
vnd desselben tags sol man Im nit anders zu essen geben, vnd an dem
andern tag sol man In 4tzen mit flaisch, das da getruckt ist in fenchel-
Erauttsaft, das dardurch ain tich getruckt ist. Wann auch der Habich
wiirft das Flaisch vnverdiwet vnd vnabgedruckt, so sol man Im ein
giefen ain Loffel vol laugen, die von Reb#schen gemacht ist, vnd ist |
es, das die Laug dem Habich we tit vnd In von scherpffe peisset, So
sol man Im darnach eingiefen drey Loffel vol von dem Syropen, den
man in der Appodecken von plawen veyoln macht, vermischet mit
kaltem wasser; vnd wann er das gewél wider wirft vnd wider zu Im
selbs komt, so sol man In baden zu den zeiten, als es schon ist, vnd
in die obgeschriben laugen, die man Im eingieben sol, mécht man tiin
ain wenig steinsalz, das macht Im das gew&] pald wider werffen.

Fir die uberfille der gallensucht des Habichs von bdsen
faulen fliissen. .
Fiir die vberftlle des Habichs von bdsen faulen fliissen, die ettlich

walhen fallera haissent, sol man nemen von der gallen ainer périn, als .
groD als ain Erbis, vnd das sol man legen in ainer hennen Hertz, vnd
sol das dem Habich geben newn tag zu essen, Ee man In in den maub-
korb gestofen hat. Darnach sol man nemen vesenpaum vnd ain krautt,
haiflet Rosmarin, vnd wilden ysop, den man ze Latin haiflet saturegia,
vnd das krautt bethomia vnd bymenten vnd salbey, yeglichs gleich vil,
vnd rittich ain wenig mer wann der andern stuck ainem, vnd die stuck
sol man wol zusamen stolen vnd honig darunder mischen vnd dem

habich zway male davon niichtern geben, darnach sol man In in den
Maubkorb stofen.

Fir den stain in den nyern des Habichs.

Fiir den stain des Habichs in den nyern sol man nemen das
krautt, das da haiflet scharlach vnd ettlich haifent es prentela vnd hat
ainen starcken geschmack vnd zwir alsvil eysenkrautz, vnd die sol man
stofen vnd das saft sol man Im geben ain drittail ains Loffels vnd In
darnach lassen vasten von dem morgen an bis zu mitem tag. Darnach
sol man Im geben von dem Syropen, der von feyeln gemacht ist, oder
von rosenhénig, das man in der Appodeck vindt, drei Loffel vol,
vnd an dem vierden tage sol man nemen das krautt wegrin vnd den
funffriippeten wegrich, der da prait ist, vnd die kreuter sol man stofen
vnd das saft dem Habich geben ain drittail ains Loffels des morgens
niichter, so wirt er gesunt. Man sol auch dafir nemen zymmerrér vnd
des pittern ole, Nigeln, zucker vnd das krautt stainprech vnd wilden
haidrich oder wiittrich, gleich vil von allem, vnd die stuck sol man zu
samen stofen vnd zu samen temperiern mit dem Syropen, gemacht von
Rosen. Vnd wann man den Habich #tzet, so sol man Im davon mit
dem Flaisch vnd alle zwayer ponen grof’ geben.

Far das stechent wee.

Ist es sach, das der Habich das gesiichte in den glaichen hat, So
sol man Im geben ainer halben bonen grofl von ainer Latwerin, vindt
man in der Appodeck, hailt Aurea allexandrina, vnd an dem dritten
tag sol man Im geben Triakers. Man mag auch darfiir nemen ain
vaiBte gann® vnd das schmaltz davon tin vnd pernsmaltz vnd fuchs-
smaltz. Darnach sol man ain katzen schynden vnd das yngwaid vnd die
pain davon werffen vnd das flaisch sol man zerschneiden vnd ain wenig
davon nemen. Darnach sol man nemen ain stuck, vindt man in der

Appodeck, haift Ladanum, vnd des Holtzble, das da zu Latin haiBet
Lignum Aloes, vnd sol ain pulver daruB® machen vnd einen weillen
zwibeln zerschneiden vnd die obgeschriben stuck alle sol man vnder-
ainander zusamen vermischen vnd sol sy legen in die gans vnd den
pauch zu nien vnd ainen tage also lassen ligen. Darnach sol man die
gans prautten vnd das smaltz, das davon truifft, sol man fahen in ain
yrdins geschyrr, vnd mit dem selben smaltz sol man salben die stichtig
‘stat des Habichs, vnd das smaltz ist auch giit zu dem gesticht aller
tyer. Hett aber der Habich das gesiicht allain in den painen vnd in
den fiien, so sol man zerstoBen das krautt, das da haifiet wolffsmilch,
mit honig vnd essich vnd mit ain wenig kalchs, vnd das sol man pinden
vf das suchtlg pain, vnd wann man es herab tit, so sol man es salben
mit dem ole vnd mit dem wein.

Aber fiir das stechent wee.

Ist es, das der Habich ain stechenden wetagen hat, so sol man
nemen Seitborst vnd sol die clain hacken vnd sy sien uf das flaisch
oder al des Habichs newn tag. Darnach sol man In atzen mit Flaisch,
das da gedunckt vnd gestofen ist.

. Fir das kopfiwee des Habichs.

Fiir das kopfiwee des Habichs sol man nemen Sefenbaum vnd
rittich vnd ain krautt, baifet rosmarin, vnd mayeron vnd wilden
Siropp vnd bymenten vnd rautten vnd Salvay vnd das kraut bethanica:
die stiick alle sol man zu samen stofen vnd wol zermischen vnd dar-
under sol man nemen hénig vnd drui liugelin als Erbis davon machen,
die sol man Im geben des morgens mit flaisch als groB als ain Hasel-
nuf ist.

Fir das geswér der augen.

Ist es, das dem Habich die augen swerent vnd fliefent, so sol
man nemen ain krautt, hailt Syler Montanus zu latin, vnd den saumen
‘'von dem krautt, das da haiBet hedrich oder wiittrich, vnd die stuck
sol man legen uf kolen, vnd das flaisch mit dem rauch davon riuchen
vnd firo mit dem selben gerauchten flaisch bey dem fewr in dem rauch
titzen, also das der rauch dem Habich in die kelen komm vnd in die
augen, vnd an dem andern tag sol man Im geben ze essen das pitter
tle als grofl als ain halbe bone, vnd ainen gronen hiwschreckel, vnd

mag er den nit gron gehaben, so sol der, der des Habichs pfligt, ge-
warnet sein, das er hab ainen dtirren, den sol er pulvern vnd vf das
flaisch oder das aule des Habichs werffen. Auch fiir den smertzen der
angen des Habichs sol man nemen ymmber vnd 6le vnd weyrach,
ieglichs gleich vil, vnd sol die stuck pulvern vnd vermischen mit weifem
wein vnd sol sy tun in ain peckin Vber nacht; vnd darnach von dem
selben wein sol man dem Habich in die augen tropfien. Oder man mag
nemen das pitter dle vnd pleyweil gleich vil vnd die stuck vermischen
mit altem speck vnd davon sol man Im des nachtes, so man slauffen
gaut, trifen in die augen.

Fir den Durst des Habichs.

Fiir den grofen durst des Habichs sol man nemen stf Holtz vnd
ain stuck, vindt man in der Appodeck, haillet reiiborbarum, vnd ist
geel vnd pitter, vand das kraut Bethanica vnd den Syropen von veyoln,
die stuck sol man vber nacht in wasser legen, vnd von dem sol man Im
geben acht tag zu trinken vnd sol In #tzen mit fréschen.

Fir das gefyge.

Fiir das gefyge in dem Waidloch des Habichs sol man die clainen
vedern von dem fligel derren vnd pulvern vnd das pulver uff das alle
des Habichs siien vnd In damit nevn tag #tzen.

Zu dem painpruche.

Wir es, das der Habich ain pain zerprochen hett, so sol man
nemen mastix vnd weyrach vnd die rott erde, ‘die von Armenyen komt
vnd hailet zu latin bolus Armenius, vnd Walwurtz, vnd die stuck sol
man wol zesamen stofen vnd mit ayrclaur vermischen in ains pflasters
weise vnd dasselb pflaster gestrichen uf ain tiich sol man vmb das pain

_schlahen; Doch also, das das pain vor gleich gezogen vnd uff ainander
gericht sey vnd das pflaster Vber den pruch sol man ein fassen in ain
groBen wien kengel, der selb kengel behelt das pflaster vf dem pruch

" vnd tit alsvil als ain pannd mit schyndeln an dem menschen oder an

ainem andern tyer.

Fir die Lelis an dem Habich.

Hatt der Habich LeiiB, sol man nemen ain krautt, hailt Rgmisch
byment, vnd das sol man stofen vermischet in scharpffem saurem wein

vnd darz sol man auch tin das LeiiBkraut, vnd wann die zeitt warm
. ist vnd schén, so sol man In damit -baden. Ist aber die zeitt trtibe vnd
kalt, so sol man nemen Hunrsmaltz, vnd die obgeschriben stuck damit
vermischen vnd an dem rauch Vbernacht lassen staun. Vnd darnach
des Morgens sol man den Habich damit salben vif dem ruggen vnd uff
dem schwantz.

Fir den faulen flus des Habichs vnd fir die schaben.

Fiir die faulen fliB vnd schaben des Habichs sol man nemen
schniiggenhiiser vnd die gronen zwey von der briinberhecken vnd das
krautt stainprech vnd Salvay vnd 6lpaumpletter mag man die gehaben,
vnd den schom, den das Jung filhen, so es geworffen wirtt, us den
NafBlochern litt, vnd ains Ales gallen; die stuck sol man tin in ain
newen hafen vnd sol sy derren ob dem fewr, bis pulver darus mag
werden, vnd von demselben pulver sol man dem Habich des morgens
geben niichtern als grof als ain halbe haselnu® mit ainem wenig flaisch,
vnd darnach sol man nemen reiibarbarum, das man in der Appodeck
vindt, vnd sol es legen in wasser ain tag, vnd davon sol man Im zu
trincken geben zu dreymalen ¥ber den dritten tag.

Fir den gryndt der Habichs.

Ist es, das der habich gryndig oder reydig ist, so sol man nemen
alt Sweinin schmaltz oder schmeér vnd swebel vnd kocksilber, vnd die
stuck sol man zusamen vermischen mit ettwievil nigelin vnd zymmerror
vnd darub ain salb machen vnd sol In damit salben gen dem fewr oder
in ainem Bade.

Wie man den Habich vaifit machen sol.

Wie man den Habich vaiflt machen sol: so sol man In 4tzen mit
gennfBflaisch vnd mit wilden tauben.

Fir zaubernuf} des Habichs.

Wir es, das den paifmann gedeucht, das der habich bezaubert
wir, So spricht der Maister Wilhalm, das man In berduchen sol mit
Weyrach vnd mit Indischem péch, das man in der Appodeck vindet
vnd hailt zu Latin Aspaltum, mit ainer frucht haiBet mirtel vnd hat
man gy auch in der Appodeck, vnd mit palmpsum geworffen vf koln.

Doch zaubernuB vnd stliche Ertzney wider die zaubernuf zu tiin ist nit
cristenlich vnd auch in cristenlicher satzung verpoten. ’

Das viert capitel, das da sagt von den siichten der Habich
vnd der Sperber vnd von deren Ertzneyen, als sy kaiser Fridrichs
valckner ettwen bewirt vnd geschriben hat.

Wir es, das der Habich an der prust erkaltet wiir, so sol man
nemen die korner von dem LeuBkrautt vnd mit hénig vermischen vnd
damit sol man dem Habich ynwendig den rachen reiben vnd darnach
sol man In an die sunnen stellen. Man mag auch nemen r#ttichsaumen
vnd rautten vnd pfeffer gleich viel vnd die stuck mit honig vermischen
vnd kiigelin daru® machen als groB als pfeffer kdrner. Vnd von den-
selben kiigelin sol man Im geben drey tag nach ainander vnd das mag
man tin als dick der habich kalt ist oder von keltin zu vil vnd zu diinn
smaifet. Vnd man mag auch davon nemen saft von dem krautt, das
da haiBet audern, vnd pfeffer vnd den saumen von dem krautt, das da
haifet eppfe, vnd honig halb alsvil als des safts, vnd von den stiicken
gepulvert vnd ze samen mit dem saft vnd honig gemacht mag man den
Habich #tzen. Desselben gleichen mag man In #tzen von dem kraut
Bymenten gepulvert vnd vermischet mit hdnig, vnd wann er also vmb
die prust erkalt ist, so mag man In auch #dtzen mit der wurtzeln von
dem senffkrautt vnd mit Clee gleich vil zusamen gepulvert vnd mit
milich vod mit 6le von dem kraut ysop gemacht vermist, wann es vast
gt ist fir die keltin der prust des Habichs. Desselben gleichen mag
man nemen gartenkre® vermist mit honig, vnd dem Habich das mit
sweinym Flaisch geben.

Fiur die strengin des Auttems.

Wiire der Habich hertzschlichtig vnd bedumpfen an dem auttem,
So sol man ain ziegelstuck wol pulvern, vnd das pulver mit warmem
flaisch vnd mit pocksflaisch drey tag dem Habich geben. Man sol auch
nemen das saft von wérmit vnd das sol man gieBen zwischen die Hutte
vnd das flaisch ains diechs von ainem hiin vnd Esels Milich darunder
tim, vnd davon sol man den Habich #itzen vnd wann der Habich das
aBe also drey tag by Im behelt, so sol man machen ain lauge von Reb-
#schen, vnd die sol man Im geben mit warmem flaisch zwen tag nach-
ainander, vnd darnach sol man In #tzen drey tag nachainander mit

gail milich ynd mit puttern vnd mit dem pulver von mastix, den man
in der Appodeck vindet, darunder gemischet.

Fir die Hungermaler des habichs.

Hatt der Habich an den vedern die hungermiler, so sol man
nemen menschenmist vnd saltz, vnd damit sol man die vedern bestrei-
chen, besunder an der Hawt, da sy aineu vrsprung haben. Darnach
sol man Im geben Wasser zu trincken, vnd das flaisch, damit man In
#tzet, sol man duncken in HufBwurtz safft. Oder man sol nemen pap-
pele vnd wilden ysop vnd schweinin smaltz, vnd die stuck sol man dem
Habich driu Léffelin vol in den hals gieBen, vnd darnach sol man Im
geben ain gantze gallen von ainem Swein oder von ainem hiin mit ainer
sweinflungen vermischet, vnd alslang bis er gesunt wirt, sol man In
trencken mit wasser des morgens, vnd des aubentz sol man In &tzen
mit puttern.

Wann der Habich das Flaisch nit essen will.

Wann der Habich das Flaisch, das man Im geitt, nit essen will,
vnd es mit dem schnabel von Im wiirfft, 50 sol man Im geben von ainem
andern flaisch, besunder von dem kranich, vnd darnach sol man legen
vnder die zungen des Habichs ain korn von dem LetSkrautt, so wirt
er zu stund davon das flaisch werffen, das er gessen hatt.

Wann der Habich nit smaifSen mag vnd in Im verhértt ist.

Wiir es, das der Habich nit smaifen mocht vnd hertt wiir, so
sol man nemen die wurtz von dem rittich, daran noch kain gr&nes
krautt vlgeschlagen ist, vnd die sol man in drey tail schneiden, da
yeglichs tail als grof ist als der clain vinger. Vnd die stuck sol man
vornen wol spitzig machen, als die gersten korner sind, vnd die selben
stuck in milichschmaltz gestofien vnd damit bestreichen, so man Im zu
essen geitt,  vnd darnach sol man In an die sunnen stellen, so wirt er
pald smaien. Vnd vf das der Habich aliweg zu dem smaifen ynwendig
in den déirmen gesunt pleib vnd nit verstopft werde, So sol man die
Este vnd die pletter von den pappeln in wasser sieden alslang bis das
wasser gar eingesotten sey. Darnach sol man die gesotten plettern
vand Este lassen trucken werden vnd sol sy wol stofen vnd mit puttern
wol sieden vnd durch ain tich wol streichen vnd mit der vaibte, die
dardarch gestrichen ist, sol man den Habich funff male #tzen. Vnd

wire es, das er von der vaifite allain nit wolt essen, So sol man Ims
geben mit Flaisch; darzu ist auch giit, wann man nymmbt das krautt
attich vnd rautten vnd pappeln vnd das krautt kinlin vnd roBmarin
oder sefenpaum an des rosmarins stat, vnd smaltz von ainem Swein,
das noch nit Aicheln gessen hatt. Vnd so man die stuck alle ze samen
stoBt vnd siedt in wein vnd darnach durch seycht vnd leutert als das
wachs, vnd man den Habich des aubentz von dem durchgestrichen étzet,
80 pleibt der Habich dardurch gesunt ynwendig, zu smaiflen.

Wie vnd waumit man den habich mauflen will.

Hat der Habich fir sich mer gemauft, so sol man In in den
Maufkorb nit Ee stofen dann in dem Monat, den man haifet den
Jenner; hat er aber vor kain maul vnd ist nur von ainem Jar, so sol
man In in dem hiwmonat einstofen vnd alfdann sel man In 4tzen mit
lebendigen vogeln, mag man die gehaben. Vnd sol Im auch dann geben
mit dem Flaische niigelin vnd venchelsaumen. Vnd der mauBkorb sol
Im recht vnd weitt gniig sein, vnd wann er die mauB gantz an Im hat,
80 sol man In wider heruB nemen. Wir es aber, das er zu der maul
die vedern nit pald rérn wolt, so sol man nemen den vehen schlangen,
der vnder den andern allermynst vergifftig ist, vnd ettlich haiflent In
ze telitsch den vncken, Vnd den sol man sieden mit kern, vnd von der
priie davon sol man In #tzen vnd trencken ain Hiin, vnd von dem selben
hin sol man darnach den Habich #tzen, so zettet er die vedern vnd
1alt sy ze stund vallen. Vnd wir er auch sunst siech, so wird er davon
gesunt vnd er gewynt davon new starck vnd hitbsch vedern vand lebt
auch dardurch lang gesunt vnd frisch. Man mag auch die clainen
vischlen, die in den piichen lauffent, pulvern vnd das pulver uf das
flaisch vnd afle des Habichs werffen; So mauBet er sich on zweifel
pald. Geit man auch dem Habich ze essen die nyerprautten von ainem
Swein, die vor in Esels milich gelegen sind, so maufet er sich davon
gar pald, vnd desselben gleich titt die gron Eidechs gepulvert, wann
man gy Im geitt mit dem afe. Man mag auch die bére von dem holder
in dem ersten herbstmonat vnder die erden graben vnd darnach gersten
damit feticht machen vnd die gersten den hiinern zu essen geben vnd
mit denselben hiinern fiirbas den habich dtzen; so laBit er die vedern
pald.. vnd ob man sunst flaisch in das saft der holder erstiedl vnd den
habich damit #tzte, das wir auch gt zu der maub. Man mag auch
faro neme Egeln vnd die in claine stiicklen zerschneiden vnd die mit

flaisch dem habich zu essen geben, oder man mag sy pulvern vnd das
pulver vf das flaisch werffen vnd dem habich geben, so mauft er sich
davon pald. Er mauft sich auch pald, wann man Im geitt lebendig
meul zu essen. '

Zu den zerprochen vedern des habichs.

Wiir es, das der Habich die vedern zerprochen het, so sol man
schneiden ain ander veder, die da der zerprochen vedern gleich ist,
vnd die sol man in die zerprachen vedern stoflen; wir es aber, das die
veder in dem kengel zerprochen wir, so sol man ain vedern von ainem
andern Habich oder von ainem Rappen darein mit ainer nadeln, die
vieregget ist, verhefften.

Wie man ein Habich mager vnd vaiﬂi machen sol.

Will man ain Habich mager machen, so sol man Im geben zu
essen knobloch mit polay gestofen. Oder man sol Im geben gesaltzen
flaisch, das vbernacht in wasser gelegen. ist. Vnd daruf sol man Im
geben vier male wasser ze trinken.  Will mann In aber vailt machen,
80 soll man Im geben die nyern von ainem Swein vnd fleisch von ainer
vailten hennen. Man mag Im auch dick geben Wyders hirn zu essen.

Wann der Habich von der sunnen geletzt ist.

Ist der Habich von der sunnen geletzt, so sol man in seine NaB-
15cher giefen rosenwaBer vnd man sol In #tzen mit gailflaisch vnd
mit honig. Vnd der paifman sol es in seinen mund nemen vnd es dem
habich vnder die augen einplausen vnd spritzen.

Wann der Habich von Regen vnd von vngewitter schaden
genommen hatt.

Hatt der Habich an der paife von dem Regen vnd vngewitter
schaden empfangen, so sol man Im die fligel vff heben vnd In mit
lawem warmem wasser von oben an, an den achseln vnd fliigeln bis
an das ende des swantzes wol begiefen, also das es Im rynne bis vf die
fab. Wir es auch, das er von der paife ynwendig siech worden wir, 8o
sol man Im geben drey tag zu essen Ewlen, die noch warm vnd frisch
sind, oder fledermeus, vnd sol Im auch geben zu drey maulen sweinin
flaisch in essich gedunckt, wann das benement Im die maslaide vnd
macht Im lustig vnd ist Im giit fur das kopf vnd prust wee.

Wann der Habich an der paifl ain zshen zerprochen oder
schaden daran genomen hat.

Hatt der habich an der paile ain glaich an der z&hen geprochen
oder sunst schaden daran empfangen, so sol man ain lebentige mauf
vff schneiden, vnd darein, so sy dannocht warm ist, sol man den fif
des habichs mit ainem clainen pindlin pinden, vnd wirt er dann davon
nit gesunt, so sol man mit dem marck von dem rechten clawen ains
Sweins den fufle des habichs drey tag salben. Vnd das sind also die
Ertzneyen, die kaiser Fridrichs valckner ettwen gepraucht vnd bewart
haben wider die sucht der Habich, vid was also gesagt ist von den
Habichen, das sol man auch verstaun von den Sperbern.

Das fiinfft Capitel, das da sagt von den suchten der Habich

vnd der Sperber vnd von den Ertzneyen dawider, als sy der grofl

Maister vnd Artzat Yppocras in dem piichlin, das er davon ge-
macht vnd geschriben hat.

Ippocras, der groB Maister vnd weis Artzat in dem puchhn,
das er von den suchten der Habich vnd der Sperber gemacht, hat be-
schriben die Ertzney wider die sucht der Habich. Vnd wann man die
fleissiclichen mercket, so ist es on zweifel waur, das die vorgenannten
kiing Rigers vnd auch kaiser Fridrichs Valekner vnd vogler haund ir
kunst behabt vnd genomen von den natiirlichen Philosophi vnd Maistern,
die zu iren Zeiten vnd von ! Inen gewesen sind. Vnd die selben
haben das vrspriinglich von dem Yppocras gehebt, wann er der erst
weis vnd verniinfftig natiirlich Philosopby vnd Maister in der Ertzney
gewesen ist. Vnd ist auch gewesen vor Aristotiles vnd vor plato, Als
das der grof Maister Galyenus schreibt von Im Nu spricht er in dem
selben plichlin zu dem ersten Also: Lo Co

~ Wann der Habich das alle vnabgetruckt wider warfft.

Wann der Habich vnabgetruckt vnd vnverddwet wider warft, so
sol man Coriander stofien vnd durch ain tiich streichen, oder man mag
In pulvern vnd das flaisch darein duncken, damit man den Habich 4tzen
will; so wirt er gesunt, oder man sol nemen die wurtzeln bertramm
vnd ymber gleich vil, vnd die stuck sol man pulvern vnd mit Eppf-
krantt fest zesamen vermischen, vnd darein sol man das flaisch vnd ale

. *
1 ? vor. .

duncken vnd dem Habich zu essen geben. oder man mag Im geben zu
essen frischen speck, gedunckt in Coriander, gepulvert; oder man mag
das krautt Eppf vnd Nessel zusamen stoBen vnd das flaisch in das safft
duncken vnd den Habich damit itzen.

Wann dem Habich das hirn bedumpfen vnd verstopfft ist.

Wiir es, das dem Habich das Hirn bedumpfen vnd verstopfit
wiire von staub oder von rauch oder sunst von andern sachen, so sol
man Im in die Naslocher gepulverten pfeffer vnd réttich tiin, oder man
mag speck vnd knobloch zusamen stofen vnd damit dem Habich den
gimen vnd den rachen reiben. Man mag auch den knobloch wol stofien
vind mit Lawem wasser vermischen vnd damit dem habich den kopff
drey tag nachainander gen dem fewr oder an der sunnen zwachen vnd
wischen. Man mag auch fiiro das krautt ysop vnd rautten gestofen
mit milichschmaltz zusamen vermischen vnd das dem habich des mor-
gens zu essen geben. Dise vorgeschriben Ertzney, spricht Yppocras,
rainigent nit allein das hirn vnd den kopff des habichs, sunder auch
die nydern glider.

Von den Ertzneyen, die den Habich rainigent, so er
ynwendig siech ist.

Und dise nachgeschriben Ertzney sind auch git dem Magen, die
Dérm vnd die ynnern glider des habichs zu rainigen. Zu dem ersten
sol man nemen die plimen von dem krautt, das da haifet Epff, vnd
plimen von den weiden, vnd das recht gras mit vil knopffen, das die
Appodecker niitzent, vnd die plimen von dem krautt quenuel oder
kiinlin, vynd die stiicke sol man pulvern vnd das pulver mit dem Flaisch
geben dem Habich zu essen. Item man mag nemen weil Nyeswurtz
vnd die sieden in sifem wein ynd die pri, darynn sy gesotten ist, sol
man vermischen mit vaifite von ainem hiin vnd von der tauben vnd von
dem tuischer; davon sol man den habich des morgens fast frii dtzen,
vnd darnach sol man In nit mer #itzen bis in die nacht; vmb den ersten
schlauff 80 sol man Im geben Schweininflaisch mit ayr. Man mag auch
das geél oppryment, das man in der Appodecken vindet vnd ist ver-
giftig, vermischen mit pern smaltz vnd mit vailte von einem vasandt
oder Orhaan, vnd davon den habich des morgens fri fitzen. Dise vor-
geschriben Ertzney alle sind dem habich giit, wann er ynwendigen
siech ist, wann sy rainigent In.

Mynsinger. 4

o

oF THE %
UNIVERSITY




50

Fior die wirm des Habichs.

Fiir die wiirm des habichs sol man nemen den saumen des krauts,
das da haifet Epff, vnd sol In pulvern vnd das pulver dem habich ein
geben, vnd darnach sol man Im vff viermal 4tzen von ainer lebentigen
tauben vnd von ainer spitzmaus, die noch warm ist; man mag auch
winter ysopp vnd Lattich sieden, vnd das flaisch, damit man den habich
#tzen will, in die pri stofen vnd Im das geben, oder man mag sieden
wermut vnd die prt tin in ain hundsdarm, der ains Vber zwerchs
schuchs langs ist, Vnd den darm sol man an baiden enden verknopﬂ‘en
vnd dem habich geben zu verschlinden.

Fir dxe leus des habichs.

Hat der Habich Leus, so sol man schneiden ain kiitzin, die weil
es Jung ist, vnd darein sol man den habich verwickeln vnd ainen
gantzen tug darInn lassen ligen. Man mag auch machen ain Lauge
von Sefenpaum vnd den Habich damit wischen; Item man mag nemen
kocksilber vnd swebel vnd die stuck sol man mit saft des clees oder mit
ainer prii von dem clee vermischen, vnd damit sol man den habich
salben gen dem fewr oder an der sunnen, Vnd darnach des nachtes
sol man Im furpraitten ain weiB Leynin tich vnd In darein die gantz
nacht verwickeln, so gaund die Leiis an das tich; man mag In auch
wiischen mit ainer prit, darynn die weil nyeswurtz gesotten ist.

- Fir den grofien durst des habichs.

Ist es, das der Habich vast durstig ist, so sol man sieden Laub-
stickel in wein vnd Epff vnd dillen vnd venchelsaumen als alsvil als des
andern, vnd davon sol man dem habich drey tage ze trincken geben,
vnd der wein sol kalt sein, wann er davon trinckt; Man mag auch den
schoum von dem eysen, Das ist syndelstain, mischen in wasser vnd
davon dem habich geben ze trincken.

Fir die maslaide des habichs.

Hat der habich die maslaide, so sol man Im geben ain lebendige
spitzmaus zu essen, oder von ainem Jungen hund, der noch plind ist.

Fir das pfeiffen.
Ist es, das der habich pfeiffet recht als ain mensch, das da fltssig

ist vmb den kopff vnd hiistet, So ol man Im geben zu essen von ainer
tauben, daruff gepulvert laurbér gesiiet sind. Man sol auch knobloch
sieden vnd In mit pfeffer vermischen vnd dem habich damit den giimen
- vnd den schlund reiben.

Fir die schaben in den vedern des habichs.

Fiir die schaben in den vedern des habichs sol man nemen marck
von ainem hirBhorn vnd paumé! darunder gemist, vnd damit den habich
salben an den enden, da die schaben sind. Man mag auch sieden wermiit,
das kraut oder die wurtzel, vnd durchainander seichen vnd darzii tin
ain lauge, gemacht vB rébischen vnd ain wenig paumdles, vnd damit
mag man den Habich wischen an den stetten, da die schaben sind. Vnd
man mag auch rittich pletter mit ain wenig honig salben, alslang das
der honig mit den pletter hert ist; vnd darnach sol man es in wein czer-
treiben vnd newn tag damit die vedern des habichs wischen, fir die
schaben mag man auch nemen pleter von ainem pflaumenpaum vnd pleter
von eysenkraut, das man baisset verbena, vnd die sol man zusamen
stossen vnd mit dem saft sol man die vedern des habichs dick bestreichen.
Man mag auch die vedern, die ietz von den schaben geletzt ist, dem
habich vBziehen, vnd das plutt, das davornen in dem kengel ist, v tru-
cken, vnd sy wider fillen mit pulver von dynten, gebiet vf ainem war-
men ziegel, vnd von rautten saumen vnd von ainem swartzen saumen,
ist dem raden in dem korn gleich, vnd baisset zu latin vigella, gemist
zusamen mit wein, vnd die veder also gefullt wider stossen in die stat,
da sy vD gezogen ist, setiberlich das Im davon nit wee geschéch. War
es aber, das man sy nit wol eingestossen mdcht, so sol man nemen ain
gesund starck veder von ainer hennen oder von ainem andern vogel,
vnd sol die fallen mit dem vorgeschriben pulver mit dem wein zusamen
gemist, vnd sy in das Loch stossen, da die schebig veder vbgezogen
ist, so pleibt die selb veder vnbeklaibet vnd wirt gesunt, vnd gautt die
schab firo an kain ander veder.

Fir das gesiichte des Habichs.

Ist der Habich siichtig, an wellichen enden das ist, so sol man
In salben daselbs von dle mit pfursichkern gemacht, das man in der
Appodeck vindt; Man mag auch prennen smaltz von dirrem haselholtz
vnd damit mag man auch den Habich salben.
4 *

Fir das stechent wee.

Fiir die sucht des Habichs, die da haisset Nadel, wann sy den
habich stecht, als ob In ain Nadel stich, so sol man nemen ain darm
von ainem hiin dreyer vinger praitt, vnd den sol man fiillen mit wermut
saft, vnd den darm sol man an baiden drten verstricken mit ainem vaden,
darnach sol man In also gantz dem Habich geben zu verslinden. Hatt
aber der habich das selb stechent wee in dem, das er dardurch die ge-
sicht verlure, so sol man Im geben von ainer solen warm zu essen.

Fir den flus vad das wee in dem kopff.

Wiir der Habich siech in dem kopff vnd stiissig, so soll man Im
in die Naslocher giessen epffensaft, oder man sol nemen dynten vnd
saltz saft gleich vil, vnd sol sy prennen uf ainem rotten ziegel. Dar-
nach sol man von dem selben ziegel oder tist alsvil pulvers machen, als
des saltz vnd der dynten gewesen ist, vnd dieselben pulver sol man
zusamen tin vnd bewteln durch ain tuch vnd dem habich in die Nas-
16cher plausen.

Wann der habich ynwendig siech ist 'von faulen bdsen
fliissen.

Wann der habich ynwendig siech ist von faulen bosen zéhen, So
sol man nemen holderbér, die da zeittig sind, vnd in das saft sol man
duncken das flaisch vnd In davon zway oder dreimal #tzen; man mag
auch die beer derren vnd pulvern vnd darInn das flaisch stossen vnd
damit den habich #tzen. Und wir der habich ynwendig siech von der
gallen, so sol man nemen frischen speck vnd den zerlassen®in ainer
pfannen vnd darzu sol man tdin alsvil des safits von sefenpaum, vnd sy
mitainander sieden vnd darnach sol man es durch ain tuch seihen vnd
sol darein legen das flaisch, damit man den Habich #tzet.

Wir es, das der Habich erplindet.

Wann der Habich erplindet ist vnd nit gesicht, so sol man nemen,
spricht Yppocras, ain clain flieden, vnd die baide audern der augen by
den Nasldchern so sol man Im damit entzway schneiden, vnd darnach
sol man mit ainer andern glilenden flieden die abgeschnitten audern an
den Orten prennen, vnd Ee drey tag hin sind, so"wirt er gesehen; vnd
wann man die audern also prennen will, so sol man legen ain clains
holtzlin zwischen den prannd vnd der augen, Also, das die augen von

dem prannd nit schaden empfahen, vnd mag damit der Habich nit essen,
s0 sol man Im geben ain gewél von Jungen: metilen vnd von Jungen
sparn, so wirft er es wider vnd wirt gesunt.

Wil man, das sich der Habich pald mausse.

Will man, das der Habich sich bald mausse, sol man nemen,
spricht Yppoeras, ain schlangen oder mer, vnd sol In das haubt vnd
den swantz ainer handt prait abbawen vnd In vff schneiden vnd die
gallen vnd das yngewaid herus tin. Das Vbrig tail sol man darnach
sieden in ainem hafen, bis das es vast eingesotten ist, vnd die vaifitin
vnd das smaltz, so das erkalt ist, davon nemen vnd abheben vnd das
flaisch, damit man den Hiibich &tzen will, sol man damit bestreichen;
80 gewynnt er davon rote augen vnd die obern vedern werdent swartz
vnd die vndern weil vnd mausset sich pald davon. Vnd dise Ertzney
ist vast glit ze der mauB. Man mag auch das flaisch, damit man den
habich itzen sol, bestreichen mit dem saft der holderbér, wann der Habich
mausset sich davon pald. Dise Ertzney hatt auch kaiser Fridrich valck-
ner zu der MauB gepraucht, als obgeschriben'ist, vind sy haund sy
vrspriinglich von dem Yppocras gehebt.

Fir das abnemen des Habichs.

Wer des Habichs wartet, der sol wissen, das der Habich selten
das abnemen vnd die megrin an dem Leib tberkomt, wann so Im der
schnabel zu grol vnd zu lang ist. Dann so kan er der Lengin dés
schnabels nit verschlinden das asse; Vnd vf das der Habich also nit
abneme vnd mager werd an dem leib, 8o sol man Im den schnabel seu-
berlichen abschneiden vnd mit dem schom von ainem geklopften ayrclaur
wol salben vnd bestreichen. Man sol In auch mit dem schnabel, so man
In dtzet, vnderweilen lassen bicken in die walten wachs vnd in das hert
gider, das da nauch by den painen stat, wann dardurch so schleiffet
er den schnabel hinweg; wir es aber, das der Habich ietz abgenommen
* hett vnd mager worden wir, so sol man rautten vnd papeln vnd Epff
_ zusamen stossen oder sieden vnd das saft oder die prit durch ain tuch
seihen vnd streichen. Vnd darzu sol man nemen halb alsvil geleiitertz
specks oder smaltz von ainem haymischen Swein, das nit zu veld gangen
ist, als des safts oder der prii ist. Vnd den speck vnd das saft vad die
prit sol man mitainander vermischen vnd sy lassen erkalten vnd in ainer
piichs behalten. Vnd damit sol man dem Habich des aubents #tzen, nach
dem als man zu vor mit Flaisch geiitzet hat, so wirt er wider vailt,

Will man den Habich pald mager machen.

Will man den habich pald mager machen, so sol man In itzen
von dem pliit ains Jungen Filhins oder von der Lungen. Will man In
aber pald vait machen, so sol man Im geben ains Sweins Hertz also
warm mit der faifte, die an Im ist.

Das sechf3t Capittel sagt von den Ertzneyen, die gemainlich

den valcken, den habichen vnd allem vederspil giit sind fiir ir

suchten, als die Maister Aquila, Symachus vnd Theodocion des
kiings von Egipten Lannd beschriben hatt.

Wann dem vederspil in dem kopff vnd in den augen wee ist.

Die Maister Aquila, Symachus vnd Theodocion sprechent:
ist die sucht dem valcken oder anderm vederspil in dem kopff vnd in
den augen, So sol man Im die augen ynwendig salben mit pauméle.
Ist die sucht ynwendig oder vf den angen vBwendig, wirn Im aber weil
flecken ynwendig in den augen gewachsen, so sol man Im darein triffen
venchelsaumen vermist mit frawen milch, die ainen knaben seiigt. Wir
es auch, das dem vederspil die augen von alter dunkel wirn worden,
50 sol man In prennen mit ainem silbrin oder guldin griffel ob den nas-
loghern, das da die stirn zuicht mitten in den schnabel.

Wann dem vederspil die Naslocher verstopft vnd be-
schlossen sind.

Ist es sach, das dem vederspil die Naslocher verstopft oder be-
schlossen sind, so sol man Im darein durch ain rérlin plausen ain pulver,
gemacht vB pfeffer vnd vB leiBkrautt saumen.

Hatt das vederspil die sclinupﬂ'en vnd vil feuchtikait in
dem kopff.

Wann das vederspil hat die schnuppen vnd vil fedchtikait in dem
kopff, so sol man Im rautten fir die Nasen heben, vnd das flaisch, da-
mit man In §tzet, in rautensaft stossen. Man mag Im auch gestossen
knobloch mit wein vermist in die Naslocher trifen, vnd sol In dann
stellen in ain vinster stat ain gantzen tag vnd den selben tag vasten
lassen,

Fir das pfeiffen des vederspils.

Hat das vederspil das pfeiffen, so sol man Im den schnabel vif

tin vnd die zungen vnd den rachen reiben mit Letifkrautt saumen ver-
mist mit Honig, vnd hilft es nit, so sol man Im geben milichsmaltz zu
essen, vnd pulver von gedertten koln ist auch darzu gut.

Wann das vederspil zu vil schreyet.

Schreyet das vederspil zu vil, so sol man nemen ain fledermauf
vnd pfeffer darein tin vnd Im die geben zu essen. Vnd mag man die
fledermaul nit gehaben, so ist sunst ain vogel mit pfeffer berait darzu
git, Vnd wenn das vederspil also zu vil schreyet, so ist es ain zaichen,
das es siech ist oder das es ze mager ist, oder das es ayr in Im hatt.

Fir die maslaide des vederspils.

Hat das vederspil die maslaide, so sol man Im geben spitzmetis ze
essen oder von ainem Jungen welffen, der noch nit gesicht.

Wann das vederspil das auld wider wirfft.

Wiirft das vederspil das aB wider von Im, so sol man nemen ain
stuck, vindt man in der Appodeck, haisset Stamone vnd treibt den
menschen vast zu stiil, alsvil davon, als da wigt ain viertail ains hallers,
vnd alsvil Romisch kiimichs, vnd mit den stucken gepulvert sol man
beséien vaifit sweinin flaisch vnd Im das zu essen geben; mag er aber
das flaisch nit essen, so sol man das pulver tiin in ains ayes weill vnd
Im das eingeben. Man mag auch, so das vederspil das asse wider
wiirft, nemen roche ayr vnd die mit gaifmilich klopfien vnd vermischen
vnd darnach sieden vnd dem vederspile davon geben zu essen, so wirt
er gesunt.

Wann sich das vederspil anfauchet zu maussen.

Faucht das vederspil an, sich zu maussen, so sol man es nemen
von aller arbait vnd sol Im genug ze essen geben, vnd als’ dick es hun-
gern wirt, als dick gewynnt er zaichen der mauf an den vedern, vnd
alsdann so ist es git, das man es stelle vf gron wasen; vnd die hitz
von der sunnen, wann die missig warm ist, ist Im auch giit zu der
mauf, aber Vbrige hitz schadt Im.

Wann das vederspil vebres vnd vnnatiirlich hitz hat.

Hat das vederspil die vebres vnd zii vil vnnatitrlicher hitz, so sol
man Im das saft geben ven bysiil mit hinrflaisch zu essen. Man sol

Im auch den rechten fufl vast pinden, so sicht man Im ain grosse ander
emmiten vif dem ful, vnd an der selben audern sol man Im suptilichen
laussen. Vnd ist zu wissen, das das vederspil vier audern hat an dem
fif: aine vBwendig, die ander ynwendig, die dritten vornen vnd die
vierden an dem fiB ob der grossen clawen. Vnd die vnnatirlichen hitz
erchennet man an dem vederspil, wann es henckt die fligel vnd den
kopff vndersich, vnd staut zu zittern, als ob es fryer.

Fir den durst des vederspils.

Ist das vederspil vast durstig, so sol man das krautt liebstickel
pulvern vnd den stengel von dem krautt tillen vnd von dem venchel-
krautt, vnd das pulver sol man sieden mit wein vnd ain Loffel vol
honigs darunder tiin vnd davon sol man Im zu trincken geben, oder
man sol es Im eingiessen, will es davon nit trincken; oder man mag es
#tzen den ersten tag mit flaisch bestrichen mit honig vnd den andern
tag mit flaisch bestrichen mit kaltem rosendle.

Hat das vederspil die gallensucht.

Wann das vederspil die gallen sucht hatt, die man haisset in
willsch fellera, so sol man nemen pulver von weyden pliie oder von
weiden knépffen, vnd das vf sein aB siien. ’

Wann dem vederspil die fligel hangent.

Hangent dem valcken die fliigel, so er auch nit vebres noch vn-
natiirlich hitz hatt; So sol man Im die fligel bestreichen mit ganBpliit,
man sol In dtzen mit genBsmaltz, oder es ist pesser, das man Im die
fitgel vff heb vnd In darunder salb mit Lordle vnd die fligel vBwendig
bestreichen mit ains Sweinsgallen vnd sein aB stossen in eysenkrautt-
saft oder Salvaysaft vnd Im das zu essen geben.

Wann das vederspil das gesiicht in den fligeln hat.

Hat das vederspil das gesiicht in den fligeln, so sol man das krautt,
das da haisset gundelres, sieden in wasser vnd die pletter des selben
krauttes wol gesotten vnd gestossen sol man Im also warm pinden an
die ende vnd an die ortt der fligel, vnd sein ab sol man stossen in die
prii, darInn die pletter gesotten sind, vnd Im es zu essen geben.

Wann das vederspil das gesicht in den fassen hat oder
schaben in den vedern.

‘Wann aber das vederspil das gesilicht in den fiissen hat oder scha-
ben in den vedern, so sol man es &tzen mit pocksflaisch in Essich ge-
legt, vnd die fligel vnd die vedern sol man Im bestreichen mit Lorbér.

Wann das vederspil zerprochen vedern hat.

Hat das vederspil zerprochen vedern vnd will man Im die vBzieben
on wee, so sol man nemen plit von ainer maus vnd die vedern, da sy
in der hawt sind, mit bestreichen oder salben, so vallent sy herus. Dar-
nach sol man honig sieden, bis es vast dick werd als die Appodecker
vnd so sy zépflen darus machen, vnd vB demselben honig so sol man
machen ain zwey, gleich ain kindes rutten. Vnd das selb zwey von
dem honig gemacht sol man stossen in das loch, da die zerprochen veder
ynne gestanden ist, so wechft Im davon ain New gantz giit veder. Man
sol Im auch die veder bestreichen mit 6lmagen krautt saft gewermt, vnd
sein ab sol man stossen in das saft vnd Im geben zu essen. ’

Wann das vederspil ain pain an dem full oder sunst ge-
' prochen hat.

Ist dem vederspil ain pain an dem fufl oder sunst geprochen, so
sol man das pitter 6le das man in der Appodeck vindt, Im darober
pinden vnd ain nacht vnd tag also uf dem zerprochen pain ligen lassen;
Man mag Im auch ains Haanes myst gesotten in essich dariiber pinden.

Wann das vederspil vngeruwig ist vf der stangen oder
vif der Hennde.

Wiire das vederspil vngeruwig uff der stangen oder vf der hannd,
so0 sol man die pittern myrren sieden in wasser, vnd mit dem wasser
sol man In seinen gantzen leib besprengen, vnd zu Newn malen sol
man sein al darein stossen.

Wann das vederspil den Rampff hat.

Wann das vederspil den rampffen oder den krampff hat, so sol
man sein asse stossen in byfiBsaft, vnd mit warmen lambsplit sol man
Im sein fuB reiben oder mit warmen wein, darynn Neseln gesotten sind,
Vnd in derselben prite sol man sein aul einduncken.

Fir die leise des vederspils.
Ist das vederspil lausig, so sol man nemen wermiitsaft oder wasser,
darInn wermiit gesotten sey, vnd damit sol man In besprengen die vedern
Yber gantzen leib an der sunnen.

Wann das vederspil den stain hat.

Hat das vederspil den stain, so sol man Im geben vaifit milich-
smaltz vnd puttern zu essen. Man sol Im auch geben zu essen die hertz
von den clainen vogeln, gedunckt in pulver von dem krautt, das da
haisset Epff.

Wann man das vederspil vaifit will machen oder mager.

'Will man das vederspil vaifit haben, so sol man es 4tzen von ainem
- Styer oder von ainem jungen barg oder Eber. Will man es aber mager
haben, so sol es essen junge hilner mit wasser feiicht gemacht. Will
man es aber mittelmissig haben, so sol man Im geben alte hiinr.

Wie man das vederspil zu der paild beraiten sol.

Wann man das vederspil beraitten will zu der pai, so sol man
es stellen an ain vinstere stat vnd ain claine Lattern vor Im prynnen
lassen vnd an dem andern tag sol man damit paissen.

Will man, das das vederspile hasen vnd kiinglin vauche.

Wann man will, das das vederspil hasen oder kiinglin vauch, So
sol man es darzu wenen, so es Jung ist, vnd man sol sy dem vederspil
an das pain pinden ainer spannen weitt davon; so gewont es, das es
sy vaucht. '

Wie der wild habich pald zuberaiten ist.

Der wild habich wirt dester Ee zam vnd berait, laft man In
vac‘en; vnd die weil das vederspil Jung ist, so sol die stat, dahin es
gestelt wirt, weder zu kalt noch zu warm sein. Vnd ist das vederspil
ain Junger habich, So sol man darein legen Salvay bymenten oder
weiden pletter. Darnach sol man In stellen uff ain Tennen oder fel-
chen stangen, vnd wann man dem Jungen vederspil zu trincken geit
von dem plit der vogel, so wirt es davon starck vnd manlich vnd be-
girig zu der paifl, vnd ist giit, wann man es #tzt, das man es bad mit
kaltem wasser vnd die fltigel sol man nit vil begreiffen, es wir dann,

das sy Im hiengen. Vnd damit hat der ander tail dib plichs ain end,
der da sagt von den habichen vnd Sperbern. '

Der drittail di puochs, der da sagt von den pfarden, ist
getailt in zway capitel, vnd wavon die sagent, vindt man nach
ainander ordentlich geschriben.

Das erst capitel sagt, wie man vf vier dingen die guten Pfirid
erchennen sol, vnd das man hie ze Lannde firderlich viererlay pfird
vindet, die sich auch in vierlay weis bewegem miigen, vnd waumit
man die pfird futtern sol.

Das ander Capitel sagt von den gepresten vnd der suchten der
pfird, ynd was Ertzney man darzu tiin sol.

Das erst Capitel, wie man die pfarid erchennen sol.

In dem ersten capitel des dritten tails des piichs ist zu dem ersten
zu wissen, das man die guten -pfird vB viererlay dingen mercken vnd
erkennen mag. Das erst ist die gestalt vnd LidmaB; die sol also an
ainem rechten geschickten pférd sein. Das giit recht geschickt pfarid
sol haben ainen starcken dicken leibe, vnd die hoche daran sol gleich-
miissig sein der dicke vnd der stercke; Die seiten daran stillen lang
sein vnd der hindertail sol sein synwél vnd der gantz leib sol bettig sein
vnd erhdcht von den mubprautten.” Die pain stllen starck sein vnd
darr vnd gleich von dem knye bis vf die hiiffe on knorrn vnd geswulst,
vnd die haff prait vod dick vnd vornen synwél abgescherpft vnd vnden
hol, doch also das das pferd gleich damit riirt. Vnd wellichs pferd die
gestalt vnd Lidmas nit hat, das ist nit far ain recht gt pfird achten.
Das ander, dardurch man ain recht gt pfird mercken vnd erkennen
sol, vnd die hitbsche, die an dem guten pferd, leitt daran, das das
pferde sol haben ainen clainen kopff nach Lidmas des gantzen Leibes,
der sol auch dirr sein, Also das die hawt gleich vff den painen lig vnd
die angen daran grol sein vnd ligent vor dem kopff, vnd die oren sind
kurtz vnd spitzig vnd fur sich gestertzt, die nasldcher sind offen, vnd
die sol das gt pfird gantz in das wasser stossen, so es trinckt. Der
kopff ist hinden erhocht vnd die mene daran sind dick, vnd der swantz
ist dick, groB vnd lang, vnd der gantz Leib ist synwel mit stercke wol
gevestent; vnd wellichs pfird auch die hitbschait nit an Im hat, das ist
auch nit fir ain habsch pferd ze preysen. Das dritt, dardurch das giit
pfiird zu loben vnd zu mercken ist, Ist die gepird des Pferdes. Vud

die gepérd des guten pfirds leit daran, das es kin ist vnd mit den
fassen schirret vnd es wynhelt recht, als ob es mit allen glidern er-
zittere. Es lautt sich auch pald vl der strie von der rie treiben. Vnd
80 es nach der arbait in den stal komt, so velt es pald nyder vnd wel-
gert sich vnd schickt sich zu der riie. Vnd welliches pferd dise gepard
an Im nit hat, das ist auch nit fir ain recht gut pfird ze achten. Das
viert, das da ze loben ist an ainem pferd, ist die varbe, vnd die git
loblich varb an dem wilden pferd, die ist Eschfarb mit ainer dunkeln
swartzen lynen oben durch den ruggen von dem kopff an bis ze dem
swantz us. Aber an den Haimischen pferden vindt man swartz, weil,
rott vod ander manigerlay vermyst varben, die von In selbs nit vil be-
deiiten uf die giite oder poBhait des pferds, Es seyen dann andre gute
oder_ bdse zaichen darbey, dardurch man das gt oder bos pferd fiir-
derlich erchennet. Vnd darumb, wie bo0 die varb ist. Hat das pfird
damit ain gut gestalt vnd LidmaB vnd ist auch hitbsch, So ist es pesser,
dann hett es ain giit varb vnd hett nit giite der gestalt, der hibschait
oder der gepird. Es ist auch fiirbas zu wissen, das man die pferd hie
zu lannd vindet in vierlay weis. Die ersten sind grosse stechrof vnd
streyttpferd, die haissent zu latin dextrarij, vad den sol man nit vB-
werflen, wann sy werdent dardurch verzagt. - Vund die selben grofen
stechros oder streittros pferd horent gern pfeiffen vnd saittenspil vnd
das gedone vnd den schal von dem harnasch, vud ir art ist sunderlich,
80 man sy darzu wenet, das sy springent vnd den spuz an einem streitt
prechent mit peissen vnd schlaben, vnd sy haben auch ir heren vnd ir
diener also lieb, wann sy die verlieren, das sy vnderweilen vasten vnd
" nit essen wollen, vnd vnderweilen so fliessent In darumb die augen, als
ob sy wainen, vnd das t@nd sy auch vnderweilen, Als die philosophi
vnd Maister schreibent, wann man den streitt vf der seitten, da sy sind,
verlieren sol; auch darus weissagent ettlich, die das wissent, das sy ob
oder vnden ligen sullen. Die andern pfird sind, die man haisset Raisige
pfird, die sind git zu reitten, vnd den sol man auch nit minichen vnd
vbwerffen, das sy davon nit verzagt werden vnd swér. Die dritten pfird
sind wettlauffer, vnd die sind zu lauffen vnd zu fliechen giit; vnd den mini-
chet .man vnderweilen, das das geiider dann durchsicht beleib vnd nit
zu dirr werd von der hitz des Lauffs. Die vierden pfird, die zu kar-
chen vnd leste zu tragen gut sind. Vnd die viererlay pfird haben ain
vnderschaid an gestalt, an hitbschait, an gepird vnd an der Lenge des
Leibes nach den Lannden, darein sy gefallen; wann in einem Lannd,

als in hungern, in Secilien, in Hispanien vnd in Marck gefallent sy
grosser vnd stercker vnd schoner vnd werdent auch elter daselbs, dann
in andern Lannden, vnd von ainem ieglichen Lannd vnd gegent em-
pfahent die pferd sunderliche artt vnd aigenschaft, die die pferd in
ainem andern Lannd oder gegent nit habent. Es ist auch ftiro zu wis-
sen, das voder allem korn die pferd den habern aller gernest essent;
Er speiset sy auch aller basest. Darnach ist In gt vesen oder kern,
aber gerst ist In nit glit, vnd roggen ist In aller mynst gut, als die
Maister schreibent, wann er geit In plist vnd wind; doch ettlich, die
die pfiard vf den Lauff gern pald vaist .machen wollent, siedent In das
futer, vnd damit gebent sy dem pferd ain valsche bose vailtin.

Das ander Capitel, das da sagt von den gepresten vnd
siichten der pferd, vnd was Ertzneye man darfiir tén sol.

In disem capitel ist zu dem ersten zu wissen, das den pferden
gar vil gepresten vnd siicht, mer dann andern tyern, zufélt, Die ains
Herren Marstaller oder huffschmid oder RoBArtzat wol erchennen sol.
Von den allen will ich hie ordenlichen nachainander sagen.

Wann das pfard zu vil plutz hat.

Zu dem ersten geschicht es, das das pferde zu vil puls-pliitz oder
sunst ze vil plutz by Im hatt. Vnd wann das ist, so reibet es sich gern
an, vnd sein myst schmeckt vast Vbel, vnd der saich ist dick vnd rott,
vnd haund vnderweilen triber vnd wachBent Im vnderweilen davon Vber
gantzen Leib zwischen hawt vnd flaisch claine Betlen, die man bas
greiffen dann sehen mag, vnd vnderweylen so gewynt es davon die mas-
laide. Vnd fiir den gepresten sol man dem pferd lassen an dem hals
mit ainer praiten flieden, der nit zu dick ist; vnd ist das pferd starck
vnd Jung vmb finff Jar, so mag man Im dester mer lassen uff drei oder
vf vier pfund swir oder sunst vf ain masse. Ist es aber ain filhin oder
sunst nit starck, so ist es gnug, das man von Im lasse ain halb pfund
swir oder ain halb maf, ynd wann man die Lisse also an dem pferde
vbergaut, so kommt Im auch davon sunst vil ander gepresten, wann es
gewynt vnderweilen davon vnder der Hawt die swérn, die die hawt an
manigen enden verserent, vnd vnderweilen wirt es davon kretzig vnd
schebig vnd auch reidig, vnd wann es also davon reidig worden ist, so
werdent auch gewonlich die andern pferd, die by Im in ainen stall wo-
nent, auch reidig, vnd das beschicht aintweders darumb, das die pferd

ainander mit den czenen zuckent, vnd wann dann der auttem vnd die.
spaichel an dem ainen faul vnd bos ist, so wirt dadurch das ander auch
vergifftig vnd reidig; oder es geschicht darumb, das sich die andern
pferde reibent an die stat vnd an den parn, da sich das reidig, schebig
pferd an geriben hat, wann von dem reiben des schebigen pferdes so
pleibt ain boser flus vnd dampff an der statt, da es sich hin reibet, da-
von das ander pferd, das sich an die selben stat reibet, vergifftig wirt
vnd schebig vnd reidig; Oder zu dem dritten mal beschicht es darumb,
das das schebig pférd durch seinen bosen auttem den lufft in dem stall
bos macht vnd davon werdent dann geletzt alle andre pferd, die in
demselben stall wonen, wann die pferd sind von natur haifl vnd feucht
vnd darumb empfachet ains pald von dem andern den gepresten, den
das ander an Im hat, recht als ain Jung kind die rotte vnd die vr-
schlecht vnd ander kranckhait, die von bosem plit komt, empfacht von
ainem andern kind, das es yetz hat, wenn es by Im in ainem gemache
wonet.

Fir das vil pluten der pfarid.

Ist es sach, das das pliit zu vil fluisset von der wunden des pferds,
So sol man nemen ain filtz vnd den ain wenig prennen vnd in Nessel-
saft stossen vnd vf die wunden sien, so verstautt das plit; oder man
mag schome, den ettlich haissent vohenfest vnd ist synwel vnd staibt,
wann man In vf pricht, vnd ettliche haissent In wolffsplauter. Das
pulver davon sol man vermischen mit Sweins myst, das zu veld gras
geessen hat, vnd in pflasters weise vf die wunden pinden vnd drey tag
daruff lassen ligen. Vnd Rossmist gestossen ist auch gt darzu, vnd
pulver von ainem alten schlayr vnd in die wunden geworffen, verstelt
auch das plut. Vnd wann das pferd wund ist oder geswér vnd offen
schaden hat, so sol man es behiitten, das der Mon daruf nit scheinen
milg, wann des Mones schein in die wunden ist dick ain vrsach gewesen,
das das pfird davon gestorben ist.

Fir die geswulst, die da haisset die schul.

Dem pferd geswellent dick die biller oben in dem mund vnd das
flaisch an den zenen vnd zwischen den zenen von dibrigem gebliitt, Also
das das pfird davon den habern vnd das futter nit kewien vnd geessen
mag, vnd wann die geswulst grof ist, So sol man sy ain wenig pren-
nen mit ainem glienden eysen, das davornen dimn vnd krummb ist.

Ist aber die geswalst clain, so mag man sy an ainem ort mit ainer flie-
den vff tin, das das bos pliit darvon gefliessen miig.

Fir die geswulst, die da haisset vesen.

Es wechs auch vynderweilen dem pfird ain geswulst ynwendig gegen
dem ortte an dem ortzan, vnd die selb geswulst wirt gern damiten swartz
vnd komt gern von scharpffem fiter oder von krautt, das dem pferd in
den lefftzgen vnd in dem kynreff lang gelegen ist, vnd die selb geswulst
hindert auch das pfiird, das es nit recht geessen mag, vnd ettlich haissent
sy die vesen. Die selb geswulst sol man also vertreiben: Man sol nemen
ain clain synwell eysen, vnd daransolman vornen machen ainen krumm-
ben scharpfen hauggen, vnd mit demselben hauggen sol man die hawt,
da die geswulst ynne ligt, damitten vff reissen vnd sy damit herus ziehen,
vnd darnach sol man die hawt die vff der geswulst gelegen ist, mit ainer
schir oder mit ainem messer synwell abschneiden, so wirt das pferd
davon gesunt.

Fir die geswulst, die dem pferd an dem rachen wechft,
als claine wirtzlen sind.

Es wachsent dem pferd vnderweilen ynwendig an dem rachen
claine wirtzlen vnd zipfflen, als die wirtzlin sind, die an dem gesaugten
clainen hund sind. Vnd wann die selben zipfflen grdsser sind dann
ain roggenkorn, so hindern sy das pfird an dem essen, Vnd dieselben
wirtzlen sol man auch mit krummben scharpffen eysen vnd hauggen
dem pferd von dem rachen vBpeissen, vnd die hawt, die daruf gewach-
sen ist, mit ainer schir eben abschneiden.

Von dem Wolffs zan.

Es wechft dick dem pferd hinden an dem kynreff ain vnnatirli-
cher zan, den man gewonlich haisset den wolffs zan. Vnd wann In das
pferd hat, so mag es nit wol zunemen an dem Leib, wann er verschlecht
Im das essen. Vnd die pest Ertzney darzu ist, das man In mit ainer
zangen herul preche.

Wann dém pferd die zung von bosem pluot versert ist.

Dem pferd wirt dick die zung versert von bdsem, faulem plit,
das in Im von bosem altem fiitter gewachsen ist, vnd von hitz der prust
Vbersich gestigen in die kelen vnd uff die Zungen des pfirds. Vnd deB-

halb, das sich die zung des pferds vast ‘bewegen mil vnd sy das bys
vast nyder truckt, so faulet sy Ee von solichem bésen vifgestigem pliit
dann ain ander glid. Vnd wann dem pferd an der zungen also wee ist,
80 hat es dicken schleym daruf ligen, vnd die hawt oben daruff ist als
ob sy verpritet sey. Vnd derselb schleym fluisset dem pferd us dem
mund herus, vnd die audern vnden an der zungen werdent davon
swartz, vnd vnderweilen sélich bos plit in dem pferd fluisset vndersich
in die pain, vnd wann das geschicht, so mag das pferd kaum daruf
staun. )

Fir das zungen wee.

Das wee der zungen sol man mit Ertzneye also vertreiben. Zu
dem ersten sol man den schleym vnd die verpriit, versert hawt von der
zungen wol schaben, vnd darnach sol man nemen zwen l5ffel vol saltz
vnd vnderainander wol vermischen vnd stossen, ynd darunder sol man
auch ain knobloch haubt wol vermischen vnd damit die zungen des
pferds wol reiben. Darnach sol man die zwii audern, die daunden an
der zungen sind, reissen, vnd an dem vierden oder fanften tag dar-
nach sol man dem pferd an dem bal( laussen. Vnd wir es, das das
bos plut vndersich in die pain geflossen wiir, als vorgeschriben ist; So
sol man dem pfird vnder drey oder vier tagen lassen vif allen viern
oberhalb des fiiles ynwendig vnd vBwendig.

Wie man dem pfirde den kopff mager vnd dirr machen soll.

Will man, das dem pferd der kopff mager vnd diirr werd, So sol
man In, dieweil es vnder siben Jarn ist, dick mit kaltem wasser wi-
schen; will man aber, das dem pferd der hals dick werd vnd das haur
darus wachfe, So sol man In dick vf den schultern mit warmem wasser
wiischen vnd das -haur sol man Im dick mit den hennden zaissen.

Wann das pferd den hals nit hin vnd her bewegen mag.

Es geschicht dick, das das pferd den halB'on grossen smertzen
nit hin vnd her bewegen mag vnd das es auch nit wol essen mag, vnd
ob es ysset, das tiit es doch mit schnappen vnd zucken. Vnd das ge-
schicht gewonlich, wann das pferd vf dem ruggen vnd vorn vff dem
Ryst swiir getragen hat, vnd das Im davon die haur wachs vnd die
audern an dem hals erstéret sind. Vnd das sol man also wenden vnd
vertreiben. Man sol den hal obnen vnder den Menen an fiunff enden

mit ainer glienden silen durch prennen, vnd durch die geprennten
Locher sol man ziehen strick von pferdhaur oder von hannff oder von
flachs gemacht, vnd die sol man fiinfftzehen tag darynn lassen vnd ye
bey der weil sol man sy hin vnd her ziehen, das der flus dester bas
von den Lochern rynne. Vnd das prennen sol man weislich tun, das
die walten wachs vnd das gedder dardurch nit verseret werden. Ettlich
die prennent das pferd allain vf der glinggen seitten oben vf der hioche
des halses an vil enden, Also das der prand nit durch gaut, vnd die
stossent kainen strick durch den prand. Doch wie man den prand tie,
es sey durch den hals oder sunst, so sol man finfzehen tag nachain-
ander all tag nach dem prannd den hals vnd die schultern des pferds
mit warmem wasser wol wischen vnd béhen.

Fir die geswulst, die dem pferd wechf}t zwischen hawt
' vnd flaisch als ain kdche.

Dem pferd wechft dick vnderweilen von bésem gepliite vnd von
bosen fliissen, die zwischen bawt vnd flaisch sind, ain geswulst zwischen
hawt vnd flaisch, die ist als ain kiiche vnd die selb geswulst wirt dem
pférd vnderweilen auch von starcken schlegen, davon das flaische ge-
letzt wirt, Vnd die selb geswulst sol man also Ertzneyen. Man sol die
hawt mitten vif der geswulst vf schneiden vnd an den orten, da sy ain
end hat, sol man sy wol trucken, das das bés plat vnd der flus wol
darvon rynne, vnd darnach sol man ain sail dardurch ziehen vnd die
bhawte bis vf die gesunden hawt schlitzen; vnd was man darInn bds,
fauls flaisch vindet, das sol man hinweg werffen vnd den schaden sol
man fullen mit werck vnd das sol man all tag tdn, bis die wund zu-
gehailt ist. Vnd besorgt man sich, das die geswulst wider wachse, wann
dann das geschicht, so sol man die hawt wider vff schneiden vnd die
faulen flisse mit den hennden herus wol trucken, vnd darnach sol man
Im lassen an baiden tailen des hal® — an dem ersten, an dem sibenden,
an dem newnden vnd an dem finftzehenden tag, vnd die lisse sol man
farsichticlich tin vnd sol darinn ansehen den flus, der die geswulst
macht, vnd ander ding, die an der geswulst hanget. o

Fir die geswulst, die da haisset das fyg oder das fyg-

wartzen.

Es wechBt vnderweilen dem pferd vaendlg vf der hawt am rott
oder plaw geswulst, die da ist als ain gron zeittig veyg, vnd dar umb

Mynsinger. 5

haisset sy auch das gefvg oder fygwartzen, vnd wechft von vbrigem
pliit, das da ist zwischen hawt vnd flaische, vnd das selb gefyg oder
fygwartzen sol man also Ertzneyen. Zu dem ersten der hefer des fyg-
wartzen vnd by der gesunden hawt vnd nit oben vfpraitt, so sol man
die hawt, da er prait ist, uf schneiden vnd das loch miten darynn sol
synwell sein, vnd darnach sol man legen zwischen den fygwartzen vnd
die gesunden bawt ainen calichen taig gemacht v@ weissem mél oder
litten, mag man den tag nit gehaben, vf das die gesund hawt davon
nit geletzt werde. Vnd darnach.sol man machen ainen kiichen von
gronem kraut, das da haisset andern, gestossen vnd gewermt uf ainem
warmem Ziegelstain oder uf ainem praiten warmem eysen, Vnd das selb
ktichlin sol man also warm legen uf die fygwartzen. Vnd wann es kalt
wirt, so sol man ain anders warms ktichlin von dem andern dartiber
legen, das sol man als dick vnd alslang tiin, bis die fygwartz anfaucht,
weil zu werden. Darnach sol man machen ain kiichlin von prunnen-
kreB, der vast grén ist, vnd von ainer Rinden ains Nufipaums, vnd
die selben kiichlen sol man gewermet trucken vf die fygwartzen, alslang
bis der hofer vnd die hoche daran sich nyder setzt vnd gleich wirt der
gesunden hawt, vnd damit sol man den faulen flus wol lassen von den
fygwartzen fliessen vnd rynnen. Darnach sol man die fygwartzen fillen
mit pulver von vngelestem kalch oder von kreiden, damit man das be-
rynnent macht, das etzet es hinweg. Oder man mag den fygwartzen
prennen bis vf das gesunt flaisch vnd an die gesunden hawt mit ainem
eysen, das da gleich ist als der fygwartz. Vnd in dem prennen sol man
" sich wol hiiten, das kain haurwachs oder kain mauBprautt oder kain
glaich dardurch geletzt werd. Vnd darnach sol man ains frischen haa-
nen myst oder taubenmist mit saiffen gestossen vnd vermist vf den
prannd wol pinden vnd daruff zwen tag lassen ligen. Darnach sol man
den schaden des tages ain maule salben mit der salb, die man macht
v0 funff stucken vnd den hienach geschriben sind, wie man sy machen
8ol, oder sunst mit ainer andern salb, bis das der sehad hail wirt; vnd
darnach, so er gebailt ist, sol man die statt, da der schad gestanden
ist, mit kaltem wasser wischen. wiir es aber, das die fygwartz oben
prait wir nach der Lengin vnd nach der praite, vnd wir vnden nach
-der gesunden hawt eng, So sol man nemen ain seidin vaden oder ain
. -porst oder ain haure von dem swantz ains Jungen ftlhins, das noch nit
zugelassen ist, vnd daruf sol man machen ainen strick, damit man den
fygwartzen vnden, da er eng ist, wol pinden sol. Vnd wann der strick

sich entwint, so sol man In bas stricken, alslang bis der fygwartz wider
wechBt, so sol man ain anckel von ainem daig oder von Liitten legen in
- die fygwartzen zwischen ir vnd der gesunden hawt, vnd darnach sol
man sy vischneiden vnd warm honig darein giessen, wann der rainiget

Wiir es auch, das dem pfird ain waltenwachs tberzwerchs entzway ge-
schnitten wiir mit ainem messer oder sunst durch ain anders schneident
wauffen, so wechst der waltenwachs nit gern wider zusamen, man heft
In dann zusamen mit ainem seidin vaden, als man an dem menschen
tan maB. Vnd nach dem heften sol man daruf legen Regenwiirm ge-
stossen, vermist mit honig, wann das selb hailt den waltenwachs gar
wol vnd stillet den smertzen, so man es warm daruf legt.

Wie man die audern an dem pfirid, so es not tuot, enlzway
schneiden sol.

Es ist zu wissen, das man an dem pferd recht als an dem men-
schen dick die audern, die zuvil fluibt ynd plits tragent zu den adgen
oder zu den fuBen oder sunst zu andern swachen gelidern, V¥berzwerchs
entzway schneiden mufl. Vnd wann man die audern also entzway schnei-
den will, so sol man die stat, da man die audern entzway will schnei-
den, zu dem ersten mit warmem wasser biien vnd das haur darnach ab-
schneiden vnd die hawt wol mit den hennden reiben, also das man die
audern ain wenig gesehen milg, Vnd darnach sol man die hawt vf der
audern vf heben vnd sy ufschneiden nach der Lenge der audern, "vnd
die auder sol man schaiden vnd schélen von dem flaisch vnd sol sy off-
nen mit ainer flieden. Ist, das sy grob ist vnd vil geplitz hat, vnd des
pliites sol man ain giit tail davon lassen fliessen, vnd darnach sol man
sy vnderfarn mit ainem clainen holtz vnd sol sy erheben zwayer vinger
praitt, mit ainem waichen vaden wol verpinden vnd sy lassen also ver-
punden ain halben oder airfen gantzen tag. Darnach sol man sy an
baiden orten hinder dem vaden abschneiden vnd die ort sol man dann
prennen mit ainem eysen, vad das mitel zwischen den abgeschnytten
orten sol man hitbschlichen, wann es gefault, herus tin. Also tiind
gewonlichen die pferdartzat. Aber mich duncket sichrer sein fiir pliten,
wann man die audern also by zwain enden mit dem vaden verpunden
hat, das man sy zwischen den zwain panden euntzway schneiden{»so
strupt sy an baiden orten hinder sich vnd mag nit pliten, wann die
pannd beleiben danacht an den orten, vnd bedarff man der ort nach
dem prennen nit abschneiden, vnd man sol dann damiten zwischen den
verpunden zwain orten flaisch machen wachsen. Vnd wann das ge-
schehen ist, so sol man dann die viiden heruB senfticlichen ziehen; so
.ist man firo von dem flaisch, das dazwischen gewachsen ist, des pliitz
sicher, vnd also tin ich, so ich an ainem menschen ain auder entzway
schneiden will ynd sol.

>

Wenn das pferd uf den schultern in die haurwachs oder
Maubprautten geletzt oder gestochen ist.

Wair es, das das pfird vf den schultern in die waltenwachs oder
in die MauBprauten geletzt oder gestochen wiir mit ainem sper oder
sunst, davon die stat geswollen wir vnd das pferd dardurch grossen
smertzen het, als dann all wunden vnd verserung in den wallenwachfien
vnd in den Maufiprauten grossen smertzen pringent: So sol man zu dem
ersten die geswulst oder die stat, da der stich ynne ist, schéren, vnd
darnach sol man sy mit warmem pauméle oder mit zerlauffem speck wol
vnd dick salben, vnd sol darnach daruf legen vnd pinden ain pflaster
gemacht von wermiit pletter wol gestossen vnd mit milichsmaltz vermist,
vnd das Loch des stichs sol man ettwielang offen halten, das das aytter
oder das feiicht gewisser darub gefliessen moge; wann man es zu stund
lieB wachBen, so mocht dem pferd grosser smertz vnd schade davon
komen. Wiir es aber, das die geswulst alt wiire vnd lang on Ertzney
gestanden; so sol man sy hitbschlichen an den zwain orten vff schnei-
den vnd ain sail dardurch ziehen, vnd das saile sol man ye zu weilen
riiren vnd hin vnd herziehen, das das ayter vnd der vnflautt darus fliel;
doch sol man das sail hiibschlich einstossen vnd riiren, das dardurch
kein waltenwachs versert werde. Wir es auch, das das pfird an dem
halse geswollen wir, davon, das es uf denschultern oder an den seitten
gestochen oder sunst versert wiir worden: so sol man Im an der prust
ain saile stossen vnd nit nach bey der schultern.

Fir die geswulst des pferds, wann es tief gehawen ist.

Das pferd geswiilt gern, wann man es tieff gehawen hat vnd kalt
wasser in die locher gegangen ist von der hitz vnd der bewegunge des
pferds vnd es darnach zwen oder drey tag on arbait vnd swaill geruet
hat; vnd die selben geswulst sol man also vertreiben: zu dem ersten
sol man sy wol biien mit attich, mit liebstickel vnd mit wermit, also
das das pferd an der geswulst dardurch switzen werd. Darnach sol man
rugginkleyb vermischen mit weinheffen oder pierheffen oder mit attich-
saft oder mit holderplettersaft, also das ain pflaster darus werd, vnd
das selb pflaster sol man pinden vf die geswulst, vnd darnach, ist es
not, so sol man Im zway oder drui sail ,stossen zwischen die schultern
vnd der wiiste suptiliclich vnd firsichticlich, vnd die haurwachs, der da
gaut von der gemichte mitten von dem pauch in die prust des pferds,

oder die groB auder, die da ist an der seitten, dardurch nit geletzt
oder versert werde.

Wann das pfarid vnder dem gurtt von vbergirten ge-
swollen ist.

Wir es, das das pferd zu lang oder zu vast gegiirt gewesen wire,
also, das es davon vnder den glrten geletzt vnd geswélt wiire oder das
die groB oder an den seitten clain gestochen vnd gehawen wir, das das
pliit daruB nit gerynnen mdcht vnd das pferd dardurch daselbst ain
geswulst iberkomen het; so sol man Vber funff tag, so die geswulst
yetz ersworn ist, die hawt daran vff schneiden vnd mit den vingern das
aytter vnd die bos feiichtikait darus trucken, vnd darnach zuhailen.

Fir die rott hitzig geswulst des pferds, die ettlich die
Radbewlen haissent.

Es tberkomt das pferd dick ain rotte geswulst, die ettlich die
radpewlen haissent, die grol vnd weitt ist in der hawt vnd in dem
flaisch, vnd ist vast hitzig vnd clopffent die audern darInn gar vast,
vnd die selb geswulst komt dick, so das pferd wund oder gestochen ist
in die haurwachs oder in die Maufiprauten oder so es grossen schaden
uf dem ruggen oder an der seitten hatt. Die komt auch vnderweilen
on vsserlich verletzung des pferds von ynwendigen bdsen flissen, die
sich an ain statt also sammelnt vnd ain geswulst daselbs machen; vnd
darumb sol man zu diser geswulst, sy komen von vsserlicher oder yn-
wendiger sach, kain Ertzney tiin, die da hitz pringen mag, sunder alle
Ertzney, die darzn gut ist, die so ! kilen vnd stillen die vngestiimikait
der hitz der bosen fluf, die in der geswulst sind vnd sy gemacht haund;
doch so sol die Ertzney an dem anfang vnd an dem ziinemen der ge-
swulst mer kilen, dann so sy an dem grdsten oder an dem abnemen
ist. Vnd wir es, das die geswulst von Vbrigem hitzigem bosen plfit '
chomen wir, so sol man an dem ersten dem pferd lassen uf der andern
seitten vnd nit uf der seitten, da die geswulst an ist. Doch hett die
geswulst etwielang gewert vnd wir nit an dem anfang; so sol man dem
pferd lassen an der seitten, da die geswulst an ist. Vnd het die geswulst
alslang gewert, das die hitz vnd der smertz darynn etwas gelegen wire
vnd die flul darInn ietz hertt wiren worden, also, das man sy mit

*

Ertzney nit wol verzern mocht: so sol man dem pferd, wann es warm
vnd geiibt ist, ain vintausen vf die selben hertten geswulst setzen, vnd
die darnach tieff scherpffen vnd biicken vnd die bycke darnach hailen
als schlecht wunden. Wir aber die geswulst nit von dem pliit, sunder
sunst von andern hitzigen gilligen flissen komen, so mag man das vnder-
wegen lassen vnd die geswulst sunst Ertzneyen mit hufiwurtz vnd mit
nachtschaten vnd mit rosendl vnd mit veyeldl vnd mit andern solichen
Ertzneyen, die da killen vnd den smertzen legen. Man mag machen
ain pflaster, das da gut ist zu allen geéwulsten vnd besunder zu den
radptilen vnd hitzigen geswulsten, zu allen smertzen, zu allen prenden
vnd zu allen herten geswulsten, die damit zu waichen vnd zu vertzern,
vnd das sol man also machen. Man sol nemen etwievil wermit, vnd
die sol man vermischen mit ayrtotter vnd als mit vil schweinin smaltz,
vind darunder sol man auch mischen girstin oder hibrin mél, vnd
das alles also zusamen vermist sol man uf die geswulst legen vnd in
dem winter warm vnd in dem summer kalt. Es ist auch ain ander
pflaster, das giit ist za den vorgeschriben bewlen vnd zu andrer geswulst
vnd hailt die wunden, das sol man also machen. Man sol nemen zwii
mab rochs honigs vnd zwill mab weins vud zwit mab alts sweinins smaltz
das nit gesaltzen ist, oder ist es gesaltzen, so sol man es zerlassen vnd
durch ain tich seihen, wann dardurch wirt es geleiitert von dem saltz,
Wann das smaltz also durchgesigen vnd erkaltet ist, so sol man den
rohen hénig vnd den Wein darzu tin vnd darunder mischen girstin
mél, vnd das alles sol man uf die radpewlen legen, so hilfft es. Wann
man auch macht ain pflaster vB Lauch, des wurtzel gedertt ist, vnd
man das in sweinin smaltz pregelt, so ist es giit, alle geswulst zu ver-
treiben, da auch die hawt dannocht gantz ist, wann man es also warm
daruff legt; vnd man mag auch nachainander pflaster machen zu den
radbevwlen v# drey massen widers oder hamels mist, den noch kain
wasser beriirt hatt , vnd v zwain massen saft von Benedicten krautt,
vnd alsvil rocher ayrtotter, vnd vf ainer mab hamels ¥nstlitz ynd aines
ruggin mélbs, vnd die stuck alle zusamen vermischen vnd sieden vud
das alles also warm daruf pinden, so hilfft es.

Fir die strenge des pferds.
Das pférd gewint vnderweilen die strenge, das ist, das dem pferd
die weg in der kelen vnd in dem hals, dardurch der auttem gat, bis in
die naflocher dick eng vnd verstopft wirt, darumbe es auch vast hustet,

vnd komt die strenge an dem pferd v faulem dickem wasser vnd auch
ub faulem bdsem temffigem futter oder von dem fater, darynn vil staubs
vnd pulvers ist. Vnd komt auch, wann das pferd vast kalt wasser trinkt
nach grosser arbait, so es nit vil fiters gessen hat, Vnd das geschicht
sunderlich gern zu winter zeiten, so man es, nach dem vnd es kalt
wasser nach der miide vnd nach der arbait getruncken hatt, vnbedecket
in ainem kalten stall stellet. Die strenge komt auch gern, wann das
pferd lang miissig stat ynd man Im zu vil zu essen geitt, wann dardurch
sammelt sich vngediweter sleym in dem hal® vnd in der prust des
pferds, der die weg des auttems verstopft vnd eng machet. Man sol
dem pferd, das die streng von den yetzgenanten sachen hat, nit lassen,
der schleym sey dann vor in Im ersworn vnd zeittig worden vnd sy Im
durch die NaBldcher vnd zu dem mund herus geflossen, also, das es
dardurch firbas mer nit hiiste vud Im der auttem wider giit worden
sey; wann laft man Im dariiber, so wirt das pferd der hitz des pliitz
beraubt vnd wirt der schleym, der Im die strenge macht, dardurch noch
kelter, grober vnd vnflissiger. Doch hat das pferd ¥bermaussen vil
plitz, so schadet Im die 140 dester mynder. Die Maister sprechent,
das die streng das pférd tott, Ist es, das man ander siben tag damit
arbait. Die streng nymbt auch ain ende in zwolff tagen oder sy ver-
wendet sich in die sucht, die die walchen die manvél haisset, vnd wann
das geschicht, so staut das pferd in sorgen. Die strenge ist auch ain
sucht, die das gesund pferd von dem vngesunden mit dem auttem, so
sy bey ainander in einem stall staund, empfahent. Man sol die strenge
an dem pferd mit Ertzney also vertreiben. Man sol nemen die Rinden
von dem Erlin paum, der da wechft by dem wasser, vnd die sol man
vBwendig setibern vnd schén machen vnd die darnach in ainen Nevwen
hafen legen vnd ain lauter wasser daran giessen vnd sy lassen sieden,
bis das wasser gar nach eingesotten ist; so sol' man dann ain ander
frisch wasser daran giessen vnd es auch lassen gar nach einsieden. Vnd
zu dem dritten mal sol man das aber tén vnd darnach sol man nemen
alsvil sweinis specks als des wassers ist, das da an dem dritten sieden
Vber pliben ist, vnd sol sy durch ainander vermischen, vnd das sol man
dem pferd giessen in die Naslocher, das es Im fir den kopff flieB, mit
ainem trachter oder sunst mit ainem rore, wie man das zu wegen mag
pringen; vnd in dem eingiessen so sol dem pferd der kopff sein Vber
sich gepunden mit ainer halfter, vod man mag dem pferd geben Nesseln
vnd ander kreiter zu essen, die da hitz geben, das sich die fluf davon

dester Ee verzern, vnd klewbe sind darzu vast git, wann man Ims
geitt zn essen. Vnd ist es in dem winter, so mag man Im geben die
klewbe mit prunnenkrel gesotten in ains daiges weise, vnd wann die
strenge komen wiir von strenge des kopffs, vnd der hist dirr wir, so
mocht man Im geben zu schlinden gesotten haulwurtz mit wasser drey
tag machen anainander. Vnd man mag auch in die striw legen rotten
dosten vnd weissen dosten vnd Ysoppen vnd Salvay vnd ander solich
wolsmeckent hitzig krautt, dardurch das pferd ain hitz ¥berkomen mig,
die die flisse, die Im die strenge mgcheflt, verzerent, vnd sol Im ein-
geben, das es hitzige vnd linde vnd feticht mach, als attichpletter vnd
prunnenkref gesotten. Vnd ettlich geben Im in dem fétter fenngretn,
wann das lindet vod waicht die flisse, die die streng macht, gar wol.
Man sol auch vf das pferd legen gewermt ziegel gepunden in - fetichte
ticher vnd die ietgenanten krewter. Man sol auch den Dampff von
den kreiitern gesotten dem pferd in die Naslocher gaun lassen. Man
sol Im das haubt wol bedecken, das Im der dampff nit neben abgang,
sunder in die Naslocher. Man sol In damit lang tempffen, vnd ob der
dampff zu pald vff horte, so sol man Im das wasser, darInn die krewter
gesotten sind, also warm in die Naslocher giessen, vnd darnach mag
man Im zu essen geben vnd in den hals stossen mit pappelwurtzel ge-
sotten vnd gestossen mit milichsmaltz, das da nit gesaltzen ist, vnd mit
sweinym smaltz, oder man mag Im geben ain mus gemacht von pap-
pelnpletter vnd von prunnenkressen. Man mag auch dem pferd fur die
strenge sail durch den bals stossen ob der giirtel, vnd sol ain sail von
dem andern staun dreyer vinger weitt, vnd sol sy alslang darInm
lassen, bis sy selbs davon vallent oder bis das pferd der strenge ledig
ist worden.

Fir den krebs des pferds.

Der krebD ist ain schad, der dem pferd die hawt vnd das flaisch
weitt hinweg ysset, vnd ist plaw vnd dunckelfar, wann er komt von
swartzem bdsem dicken pliit dem pferd gern an die Lefftzen, vnd wann
er also an dem leftzen ist vnd In hinweg ysset; So sol man hanff sau-
men wol derren vnd vast clain pulvern, vnd das pulver sol man vf den
krebs stien zwyr in dem tag, bis das pferd gesunt wirt. Vnd die weil
man das tit vnd das pferd also Ertzneyet, So sol man den schaden be-
hiiten, das kain fetichtz wasser oder sunst kain feticht ding daruff kome.
Man mag auch dem pferd darftir lassen an dem hals vf der glinggen seitten.

Fir das zwenge oder die visteln.

Das pferd gewynnt ettwenn das zwen oder die visteln, das ist, das
Im bos flub in die Lenden oder in die nyern fliessen vnd stechent es
vnd machent das pférd lam daselbst. Vnd wann das geschicht, so velt
das pferd uyder vf die erden vnd fliessen Im die bos flub fiiro zu dem
hertzen vnd stirbt das pferd dick davon in zwain stunden. Vnd der
siechtag komt mer zu warmen dann zu kalten zeitten, wann die hitz
machet die flisse also fliessent. Man sol das pferd fir den gepresten
also Ertzneyen, Zu dem ersten, Alspalt dem pferd wee worden ist, so
sol man Im lassen an der grossen audern, die ist hinden zwischen den
painen, vnd an der auder, die da ist vnder dem swantz vier vinger lang
davon, vnd sol man des plitz genug von Im lassen lauffen; vnd wirt
das pferd davon ¥ber etlich tag nit gantz gesunt hinden vff den Lenden:
So sol man es prennen an zwain enden gleich miten vf den Lenden,
vnd uf den prand sol man darnach legen gesotten clee vermist mit speck,
davon so wechBt das haur wider vff dem prand. Vnd etlich schneident
die fél hinden an den oren, das ist auch gut. :

Fir das Horn vnd die hertte uf dem ruggen des pferds.

Es geschicht, das dem pferd das flaisch vf dem ruggen oder das
flaisch, das da vor daselbs gewesen ist, versert hertt wirt als ain horn,
vnd das geschicht, so das pferd vf dem ruggen geswollen ist von grobem
Last, den es vf dem ruggen getragen hat, vnd man darnach aber grof
Liast daruf legt, Ee die geswulst vergangen ist vnd sich nyder gesetzt
 bhat. Die hertte, die ist als das horn, wirt dem pferd auch, wann es
vf dem ruggen versert vnd geswollen gewesen ist vod darnach gesunt
worden, vnd wann man es dann hinfiir vast reitt, das es vf dem ruggen
vast switzen wirt vod man Jm den sattel pald darnach ab zuicht, Ee der
swail ergangen vnd erkalt ist. Darumb es gut vnd loblich ist, wann
das pferd vif dem ruggen vnder dem sattel vast geswitzt hat, das man
Im den sattel zwi oder drey stund daruff ligen 1aB, bis der swaib er-
kaltet. Wann auch die langen haur vB dem ruggen vnd auch in dem
paner des sattels von dem swaill zusamen gepachen sind, oder sunst
ain hertes stainlin oder holtzlin in dem paner zwischen dem baur leitt,
vnd man es darnach reitt; so wirt es dardurch uf dem ruggen getruckt
vnd geswélt, vnd dieselb geswulst wirt auch dick hertt als ain horn.
¥nd ist es sach, das mit der hertte, die also ist als ain horn, Ee man

sy mit Ertzney hinweg getriben hat, ain rotte hitzige geswulst, die
ettlich die radbewlen haissent, von der vor geschriben ist, Ist dem pferd
gewachsen: so ist das pferd gar swiir zu hailen vnd stirbt dick davon,
Ee es hail wirt. Die obgeschriben hertt geswulst, die ist als ain horn,
sol man also Ertzneyen. Zu dem ersten sol man das haure daruff ab-
schern, vnd ist die geswulst nit offen vnd ist auch die rott hitzig ge-
swulst, die die radpeil hailt, nit darzu geschlagen; so sol man sy dick
pycken vnd schropfen, das das bos pliit herus milg gaun. Vnd wir die
geswulst alt, so 8ol man sy darvor vf zwi stund b#ien mit wasser, darynn
Epff vnd nyeswurtz oder musayre oder hiinr darlnn gesotten sind, das
sich dardurch das hertt plit darInn waiche. Vnd nach dem pien sol
man ain pflaster daruff legen gemacht von attich vnd Epff vnd holder-
pletter gesotten in sweinin smaltz oder in wein; vnd das pflaster sol
wol gewermet vnd lind sein, so man es daruff legt; oder man mag daruff
legen ain pflaster gemacht v0 dem krautt, das man haisset hinrdirm
vnd v0 prunnenkressen vnd ruggin mél gemist mit vier oder mit fanff
ayrn. Darnach sol man die hawt uf der hertten geswulst mit ainer
glienden siilen an vil enden durch prennen, vnd darnach sol man daruf
legen vnd die geswulst bedecken mit ainem Leynin tiich, das an der
praitt Yber ain vinger prait Vbertrift die praite der geswulst. Vnd dar-
nach sol man dann nemen ain stuck specks, vnd sol das stecken in ain
kluft von ainem heseln stab oder von wicken, Vnd sol den speck ent-
ziinden, also das er die kluft abtrieff vnd durch das tiich, das da leit
vf der geswulst, trieffen in die locher der geswulst, die mit den silen
geprennt sind. Darnach sol man ain ander sauber tich vf das erst
thich legen vnd das pferd darnach reitten, bis es wol switzen werd. Vnd
dann darnach, ist es nott, so sol man das pferd mit ainer vedern in den
speck, der in der cluft also zerlassen ist, gestossen, salben uf dem horn,
als dick vnd alslang, bis man das horn herufl ziehen vnd scheln mag.
Vnd darnach sol man daruf legen ain pflaster gemacht v weissen schneg-
gen, die gantz gestossen sind mit den schneggen hiisern, bis es gesunt
wirt, vnd mist man das pferd reitten, so sol man das pflaster herab
tin vnd an sein stat sol man in den schaden legen ain sauber werck
von hanff oder von flachs, wann das selb werck seitbert vnd hailt all
offen wunden vnd schaden vnd wérett, das kain faules flaisch darInn
wachsen mag. Vnd man sol darvor sein, das das werck nit feticht
werd von dem wasser oder von andern sachen, wann so hat es die vor-
geschriben crafft nit.

Fir das faul flaisch in der wunden des pferds gewachsen.

Es wechBt dick dem pferd fauls flaisch in seinen wunden vnd offen
schiden, vnd das beschicht, wann die wund oder der schad zu lang
offen gestanden ist, oder so man nit Ertzney darzii tat, die darzu ge-
hort. Vnd das faul flaisch sol man erchennen darby, das es iiber die
wanden herus gewachsen ist vnd dem andern gesunden flaisch nit gleich
ist, Vond so man daruff greift, das das pferd den griff nit empfindet.
Vnd wann das faul gail flaisch also Vber die wunden herul gewachsen
ist, sol man es mit ainem scharsach bis vff das gesund flaisch hinweg
schneiden, es sy dann, das wan es vor den adern vnd vor den walten
wachsen nit hinweg geschneiden miig. Vnd wann das ist, so sol man
darein legen die clainen ayter nesseln, die ettlich haissent die krauthesch-
nessel, die selbig ysset das faul flaisch hinweg. Vnd darnach sol man
daruff legen frischen Ochsen mist, vnd man mag auch daruff pinden bis
an den dritten tag werck durch ayr totter gezogen. Doch Ee man das
daruf legt, so sol man den schaden ynwendig Vberfarn mit ainem gliien-
den eysen, vnd darnach sol man daruff legen Salvay. Man mag auch
das vil faul flaisch on das gliend eysen hinweg etzen. Man sol nemen
drey tail von vngelestem kalch vnd zway tail von muscheln vnd ain
tail saltz vnd ain tail hirschhorn. Vnd das alles sol man wol zusamen
stossen vnd pulvern vnd mit scharpffer laugen oder menschenharn, sun-
derlich ains kinds harn, sol man sy wol vermischen, vnd ainen daig als
ain prot darus machen. Denselben daig sol man pachen in ainem ofen
vnd darnach sol man In zu pulver stossen vnd das selb pulver sol man
des tags ainmal vf das faul gail flaisch werffen; so fribt es das pos flaisch
vnd macht wachBen ain git flaisch; vnd wir es, das an ainem ende das
git flaisch in dem schaden ee anfieng wachsen, dann an dem andern,
8o sol man vf das giit flaisch, das da wechBt, werck legen, das da feticht
gemacht ist mit spaicheln, vnd an das ander ende, da das gt flaisch

noch nit wechst, sol man das genant pulver werffen alslang, bis an allen

enden in dem schaden das giit flaisch gleich wechft. Vnd wann es also
anfacht zu wachsen, so sol man daruf legen werck durch puttern oder
durch sweinin smaltz gezogen alslang, bis das git lebentig flaisch der
hawtt gleich hoch gewachsen ist, so sol man darnach den schaden zu
hailen, als obgeschriben ist, wie man die wunden an dem pferd hailen
sol. Es sprechent auch ettlich: wann man mach ain pulver v# dem
pain, die dem pferd an den painen oder an der seiten gestanden sind,

vnd vB hirBhorn oder us ains widers horn oder vs alten solen, also das
von ainem alsvil ist, als von dem andern, vnd wann man die pulver
zusamen vermist, das das selb pulver das bys flaisch auch hin wegetat
vnd die wunden wol trucken vnd hail macht. Vnd ettlich tiind zu dem
yetzgenanten pulver rotten dosten vnd aichin rinden, vnd miist man
aber das pferd die weil reitten, so sol man pflaster vnd das werck herab
tin vnd nach dem reitten sol man den schaden wischen mit warmem
wein oder mit gesaltzem wasser, darInn dosten oder andern oder attich
gesotten ist. Vnd darnach sol man den ietzgeschriben Ertzneyen ain
wider daruff legen. Man macht auch ain pflaster, das das bos flaisch
hinweg etzet, vs alter saiffen vnd ayrclaur vnd vugelestép kalch; ge-
pulvert vnd die stuck zusammen vermist in daigs weise vnd uf das bas
flaisch gelegt ysset es hinweg.

Fir den vOBwerffenden wurm an dem pferd.

Das pferd gewynt auch dick den vOwerffenden wurm zwischen
hawt vnd flaisch, sunder den man haisset den gepresten. Darumb ain
wurm, wann er komt von flissigem bdsen pliit, das da ist zwischen hawt
vnd flaisch vnd friBt die hawt an vil enden vff, als ob sy ain wurm zer-
nagen hab. Diser geprest komt auch vnderweilen, wann das pferd an
der hawt vnd in dem flaisch zermist ist von groBen schlegen oder vom
swirn dingen, die daruf gefallen sind, vnd die hawt vnd das flaisch
plaw geschlagen hat, wann man die vnder zwain enden nit hailt; vnd
komt diser geprest gern an den enden des pferds, die etlicher maB hol
sind, als zwischen schultern vnd vff den seitten. Vnd wann er in den
MauBprauten komt vnd in den haurwachsen vnd in den glaichen des
pferds, so ist er gar bos zu hailexr. Den gepresten empfacht auch ain
pferd von dem andern. Vnd darumb so sol man die gesunden pferd
nit in den stal stellen, darlnn das pferd stat, das den wurm hat. Wann
man disen gepresten mit Ertzney vertreiben will, so er in den mauf-
prauten oder in den waltwachBen oder in den glaichen ist; so sol man
mercken, ob der wurm an dem vordern tail des pferds sey, Vnd ist er
dann worden von tibrigem bosen plat vad nit von der zerkniistung oder
zerstoBung des flaisches von vBerlichen sachen; so sol man dem pferde
_ lassen an dem hals. Darnach sol man nemen ain hanndtvol benedicten
krautt vnd alsvil wiigri® vnd alsvil agramonem vnd ain handtvol rittich
wurtzel, vnd die stuck zusamen vermist sol man ain wenig besprengen
vnd feticht machen mit wasser vnd dem pferd eingeben zu essen. : Vnd

man mag ain pflaster dem pferd uf den schaden legen gemacht vf
Benedictenkrautt vnd vb rittich wurtzel, vnd der stuck sol man ains
alsvil nemen als des andern, vnd die sol man mit alter saiffen oder mit
honig vermischen in ains pflasters weis. Vnd wann man das pflaster
dem pferd ¥berpinden will, so sol man die haure an dem schaden vor
abschern. Man mag auch dynten vnd kalch vnd saiffen vnd honig zu
pulvern prennen in ainem scherben, vnd das selb pulver werffen in die
wtrmldcher des morgens vond aubentz, so werdent sy davon trucken vnd
hailent. Wir es aber, das die wirmldcher ze vil eng wirn, das man
das pulver nit hinein mdcht pringen, so sol man sy ettwas weitter .
schneiden mit ainem scharsach. Vnd die weil das pferd den warm hat,
80 sol man Im geben girstin stro vnd roggen stro vnd kainen habern
zu essen vnd man sol es auch behiiten, das es nit vil wassers trinck.
‘Wir aber der wurm in dem flaisch vnd nit an den obgeschriben enden,
80 ist es pesser, das man die Locher vif schneid an den grund, wann
das man das pflaster vBwendig daruff leg. Vnd nach dem vf schneiden
so mag man den schaden mit ainem gliienden eysen prennen, vnd dar-
nach daruf legen ain pflaster gemacht vs gersten mél vnd von rochen
ayrdottern oder von agrimonien vnd lanch zusammen gestofien, Ettlich
fallent die wirm 16cher mit ainem taig gemacht vs kleybe vnd darnach
prennent sy die locher bis uf den grunt mit ainer gldenden stlen.

Wann das pferd zu vil geessen hatt.

Ist es sach, das ain pferd das Futer nit kewen will vnd stoBt es
von Im vnd henkt den kopff nyder vnd begert vast zu trincken; so ist
es ain Zaichen, das es zuvil geessen bat vnd das der mag das noch nit
abgedidwet hat. - Vnd wann das geschicht, so sol man das pferd vor
trincken behutten, bis es das fitter gediwet hab; Das merckt man,
wann es darnach scheyBet vnd saichen wirt. Vnd behéit man das pferd
nit vor trincken, so swélt sich in Im das futer, des es zu vil geessen
hat, von dem trincken vnd zerprist vnd erstickt davon, oder es gewint
davon die dinn scheiflen, die Im vast verfangen tin wirt. Wir es
aber, das es in ainem oder in zwain tagen schyB oder saichte, so sol
man nemen zway tail attich wurtzel oder holder vnd ain taile haanen-
fad wurtzel vnd ain tail pappelnwurtzeln, vnd die sol man in wasser
sieden vnd nach dem sieden sol man es durchseichen vynd darnach dem
pferd geben zu trincken, vnd nach dem trincken sol man es ain wenig
arbaiten, das es warm werd, vnd darnach sol man es bedecken. Vnd

wiir es, das es in sechs stunden nach dem trincken nit schyfe, so sol
man Im aber von dem obgenannten wasser geben ain kopff vol ze trin-
cken. Ettlich stofent dem pferd die hannd in den ars vnd ziehent dem
pferd den mist vnd das vngediwet fitter herus, aber das ist zu grob
vnd hilfft nit alsvil als das ander. will man das pferd vor dem ‘obge-
nannten gepresten behitten, so ist es glit, wann das pferd gearbait hat,
das man In vor ain wenig hidw oder stro gebe, ee man es trenck vnd
geb Im darnach ain wenig flitters, ain handtvol oder di'ey nachainander,
also, das man Im uf ain maule nit zu vil geb alslang, bis es ain wenig
hungrig wirt vnd das fiter mit lust begiint zu essen. Vnd wir der Haber
etwas dirr, so sol man In ain wenig sprengen vnd feiicht machen.

Fir die wirm in dem pauch des pferds.

Wann dem pferd wiirm in dem pauch wachsen, so sol man sy
darby erchennen. Das pferde das wélgert sich von ainer seiten zu der
andern, vnd die hindern fil schlecht es an den pauch, als ob es sich
damit kratzen wolt. Vnd sein haur vber gantzen leib strewbelt sich
¥bersich vnd staund vfrecht, vnd das pferd ist vnd wirt megrer davon,
dann es vor gewesen ist. Vnd komt man dem pferd zu hilff nicht, so
durchnagent sy Im die ddrm vnd stirbt das pférd davon. Die wirm
wachsent in dem pferd von bdsem fiiter, so man Im darzu nit gnug zu
trincken geit, oder so das wasser auch bos ist vnd faul, davon das pferd
trincket. Die wiirm in dem pferd sol man also vertreiben: man sol
nemen das gedirm von ainem Jungen him, vnd die also warm wnd
gantz dem pferd in den hals stoflen vnd Im den kopff Vbersich heben
alslang, bis es die dirm hinab schlindet vnd also sol man Im nit vil
geben zu essen oder zu trincken, bis in diec newnten stund; vnd man
sol ain handtvol holders vnd ain handtvol bircken wol sieden in wasser,
vnd das selb wasser sol man seihen vnd dem pferd davon geben zu
trincken; vnd will es davon nit trincken, so sol man Im es in den hals
gieBen, das es hinab schlinde. Ettlich vermischen dem pferd in sein
fitter Sefenpaum vnd gerttwurtz vnd pfrymen krautt, vnd lassent es
davon essen vod gebent Im zu trincken gesalzen wasser. Ettlich nemen
drey oder vier handtvol roggenauder, vnd legen sy roggen vf das ert-
rich, da der wind nit hinkomen mag, vnd wann der roggen begynnet
zu wachsen, so schneiden sy drey morgen allemal ain handtvol davon
vnd gebent Im das. Auch nement ettlich ain handtvol seckelkrautts
mit saltz gemist; ist dem pferd auch git fiur die wirm.



80

Wann das pferd nit stallen mag.

Ist es, das das pferd nit stallen mag vnd ist nit als frolich, als
es gewonlich ist, vnd ist Im der pauch zerplawet vnd verswollen; so
ist es zu besorgen, das das pferd sterb. Vnd der geprest geschicht dem
pferd gern, so man es an dem reitten Vberreittet vnd nit lalt stallen,
so0 es Im not tit. Es komt auch davon, so man das pferd nach der Hitz
zu stund erkeltet vnd an ain kalte stat stellet. Den gepresten sol man
also vertreiben: man sol nemen ain handtvol swertel wurtzel vnd ain
handtvol attich vnd ain handtvol agrymony vnd ain handtvel Epfen-
kraut oder clee, vnd die stuck alle wol sieden mit lautterm prunnen-
wasser, vnd von dem gesotten wasser sol man dem pferd zwen kopff
vol in den hals gieBenvnd es lassen hinab schlinden. Darnach sol man
es ziehen uff dem Lannd hin vnd her alslang, bis es switzen werde,
vnd darnach sol man vnden an dem pauch, sunderlich by dem geschrott
mit den Hennden schnelliclich vnd vast reiben, vnd man sol es auch
filren an die statt, da die pferd vast gesaicht haben, vnd das sol man
dick tfin, bis es saichen wirt, vnd darnach sol man es ain wenig gras
lassen essen vf ainer wisen oder by ainem flieBenden prunnen. Vnd ist
auch hie zu wissen: so das pferd ye lirer in Im ist, so es sich ye mer
von ainander ddnet an dem saichen, vnd darumb ain mager l4r pferd
sol man nit zu stund rennen nach dem d#nen an dem saichen, wann
dardurch so mdcht sich die waltenwachs in Im vnd die glaich verrucken,
vnd darumb sol man es sich nach dem diinen wider recht lassen setzen
vnd die glider wider recht in ain ander stellen, Ee man es renne.

Wann das pferd kretzig ist an der hawt.

Das pferd wirt dick kretzig an der hawt: wann das ist, so iucket
es sich vnd peibet sich selbs mit den zénen vff der hawt vnd statt geren
vifrecht, das es sich selbs also kratzen vnd peyBen miig mit den z&nen,
da es die hawt iucket; vnd komt der gepreste von bdsem verprenntem
gepliitte mit schleym vermist, vnd besunder an dem herbst, so man das
pferd vberarbait hatt vnd es sich pald darnach leget riten, vnd wann
man es auch nach der arbait vnd nach dem switzen nit bedeckt des
nachtes vod Im darnach auch den swail nit abstreicht. Das kratzen
vnd das iucken komt dem pferd auch von kelte, wann man es nach
groler arbait vod nach dem switzen zu stund vnbedeckt an ain vast
kalt stat stellet vnd lautt es darlnn still staun vnd ruen. Vnd das kratzen

vnd iucken vaucht sich dem pferd zu dem ersten an an dem hall vnd
werden Im da claine plitterlin vnd claine swérlin, vnd die flechteut
vmb sich of der hawt Vber gantzen leib, vnd fallent dem pferd die haur
an den selben enden davon vB. Vnd firkomt man es nit, so wirt das
pferd davon pald gantz grynnig vnd reidig. Vnd disen gepresten sol
man also vertreiben. Man sol Im zu dem ersten lassen, Ist es, das das
kratzen vnd jucken von Vbrigem boésen verprennten plitt komen ist; vnd
mit dem pliit sol man es reiben vnd bestreichen an den enden, da es
kretzig ist. Vnd an dem dritten tag sol man es wischen mit lauge, die
da gemacht ist von gersten zu pulver geprennt, Vnd wasser dardurch
dick gesigen, als man sunst laugen macht. Man mag es auch wol
wiischen an den enden, da es kretzig ist, mit starckem pier oder mit
starckem wasser darinn andern vnd brecke oder wiittrichkraut vnd die
korner von hopfen, das da an den maurn wechs, vnd die est vnd die
dolden von attich, die dannocht crefftig vnd frisch sind, gesotten, vnd
das pferd daselbst mit ainem strigel wol kratzen vnd strigeln. Vnd dar-
nach, so die stat, da man das pferd gew#schen, trucken worden ist, so
sol man es daselbs an dem andern tag salben mit ainer salb, die man
also machen sol. Man sol nemen die rotten wurtz von dem krautt, das
da etlich haissent rorwurtz oder lidwurtz, vnd die wurtzel von dem
krautt, das da witttrich haisset, vnd die selben wurtzel sol man sieden
mit dem obgeschriben wasser, da die kriiter ynne gesotten sind alslang,
bis sy waich worden sind, Vnd die obern rind, die da waich ist, sol
man zerstossen vnd mit sweinin smalz vermischen vnd das pferd damit
salben an der sunnen oder by ainem fewr an den enden, da es kretzig
ist. Man mag auch nemen prunnenkref vnd andern vnd die kreutter
mit rif wol stossen vnd vermischen vnd damit das pferd an den enden,
da es kretzig ist, wol reiben.

Wann das pferd gryndig vnd reidig ist.

Das Pferd wirt auch dick reidig also, das von den rauden schup-
pen vallent, vnd komt von faulem bdsem Vbrigen plat vnd von allen
den sachen, davon das iucken vnd kratzen komt. Es empfacht auch
ain pférd die rauden von dem andern, wann sich das reudig pferd an
das gesunt reibet oder wann sy mitainander essen, oder wann das ge-
sunt pférd ysset vB dem parn oder rauffen, da vor das reiidig pferd
ub geessen hat, oder so man das gesunt pferd strigelt mit dem strigel,
damit man das reiidig pferde vor \gestrigelt hat, oder so man es mit

dem wiischtiich witschet, damit man das retdig pferd gewiischet hat.
Die rauden an dem pferd sol man also vertreiben. Zu dem ersten, ist
die raud groB, so sol man dem pferd lassen. Darnach sol man es mit
ainem strigel vf den rauden wol strigeln, bis das plit ettwas dringe,
vnd darnach sol man es mit ainer guten Laugen wol wischen. Die sol
man also machen: man sol nemen drui tail &schen von Eschinn holtz;
vnd zway tail hillsen von ponenstro, vnd ain tail lebendigs kalchs, vnd
die stuck sol man zusamen vermischen vnd in ainen laughafen, der
vnden l6cher hat, wol zusamen trucken vnd das wasser dartiber giessen,
wnd wann das dardurch gesigen ist, so sol man es in ain geschirre vau-
hen vnd behalten. Vnd will man wissen, ob die laug scharpff gniig sey,
50 sol man ains hiines ay an ainem vaden darein hencken, vnd pleibt es
also darInn swyment, das es nit zu grund velt, so ist die laug scharpff
gntig; velt es aber ze grund, so ist sy bés vnd nit scharpff gniig. Vnd
wann man das pferd mit diser lauge wischet, so sol man darvor sein,
das die laug nit komm an die ende, da es gesunt ist, wann sy frif die
haur vf der hawt hinweg vnd verseret die gesunden hawt; Vnd wann die
stat, die man vor gewischen lLat, von der laugen trucken worden ist, so
sol man sy salben an der sunnen oder gen ainem fewr mit ainer salben,
die gemaclit ist vs gepulvertem swebel vnd Alaun vnd der swartzen nyes-
wurtz also, das ains yeglichs sey anderhalb pfund, vnd aus dem krautt,
das da baisset rofl swantz vnd us kecksilber, yeglichs drui lott vnd us
sweinym smaltz drui pfund; vnd die salb sol man us disen stucken also
machen. Man sol das kocksilber vermischen mit ain wenig sweinym smaltz,
bis das es sein varb verloren hatt. Darnach sol man das pulver mit ain
wenig sweinin smaltz darunder vermischen vnd sol die salb behalten
vnd damit salben die rauden, als vorgeschriben ist. Man mag auch
ain ole also prennen, das da hailt die rauden. Man sol nemen die
nydern rinden von ainer pircken, vnd sol sy wol seubern vnd in claine
stiicklen zerschneiden, vnd sol die legen in ainen Newen hafen, der da
unden drui oder vier l6cher hatt, vnd den hafen sol man oben wol
decken vnd In setzen mit dem boden in ainen andern verglesten hafen,
der sol sein in die erde begraben also, das sein ober raiff der erde
gleich sey, vnd darnach sol man litten mit pferdes mist wol zusamen
piren, vnd damit sol man die hiffen an den enden, da sy in ain-
ander gaund, wol verklaiben, das kain dunst oder dampf davon gaun
miig an dem prennen, vnd man sol dann vmb den obern hafen, der da
ob der erde stautt, ain gt glit von giliten kolen machen, vnd so gaut

ain olay von der hitz von dem holtz, das da ist in dem obern hafen,
in den vndern hafen, Vnd das selb 6le sol man wol behalten vnd damit
die rauden salben. Man macht auch ain ander 6le vb hirBhorn vnd
vB eschin holtz vnd vB holder marck vnd vl dem saft des wilden apfels
paumes vnd vO den rinden des hagdorns, der da swartze bér tritt,
darus man dinten macht, vnd das 6le prennt man auch in zwain hiifen
in aller der maB, als von dem vorgeschriben ole gesagt ist. Vnd dif
ole ist vast giit fir die rauden des pferds vnd zu aller verserung an der
hawt vnd damit sol man das pferd salben ze drey oder ze vier malen,
vnd wann man das pferd damit gesalbt hat, so sol man es behiten bis
an den Newenden tag, das die salbe nit abgewischen oder abgeriben
werde.

Wann das pferd ain vberpain hatt.

Dem pferd wechBt auch dick ain Vberpain an den enden, die da
darr sind, vnd darus es sich vast bewegen mifl, als an den painen vnd
in den glaichen. Wann von der hitz, die da komt von der Bewegung,
fliefent die flul in die glider, die sich also bewegen vnd die selben flif
beleiben also still staun vnd werden also hartt als ain pain. Vnd von
dem Vberpain wirt das pferd anch dick hyncken, vnd man mag nymmer
bas gesehen, das dem pferd ain ¥berpain gewachsen sey, als so man
Im die pain wischt, Wann von dem wiischen so fallent die haur vBain-
ander vnd sicht man danne beschaidenlich die hdche von dem Vberpain
by den glaichen vnd das glaich an dem pain, daby das Vberpain wechft
oder  wachsen wil, ist hitziger dann an ‘dem andern gesunden pain.
Das tberpain sol man also vertreiben. Man sol das haur daruff ab-
schern vnd darnach sol man das Vberpain wol salben vnd reiben mit
diser nachgeschriben salben, die man macht vs fianff stucken, vnd man
sol auch die salbe vf das Vberpain mit hirBhorn oder mit pachBpaum
wol pinden, das sy darinn wiircken vnd gesmeltzen mitg. Vnd die salb
us finff stucken sol man also machen. Man sol nemen von altem smaltz
von ainem swein vnd sunderlich von ainem eber zway tail ayrsmalts,
das man macht v hertten ayrdottern clain gestofien vnd gepregelt in
ainer pfannen ob dem fewer, bis das das smaltz davon gaut, so man
" sy vBtruckt, vnd zway tail honigs vnd ain tail vngeletitertz wachs vnd
ain tail bartz vnd finff tail loroles. Die finff stuck sol man zu samen
vermischen vnd uf ain fewr setzen vnd sy lassen zergaun vnd zer-
smeltzen, Vnd darnach sol man sy durch ain tich seyhen vnd streichen

vnd, wann es kalt wirt, behbalten, vnd damit sol man das Vberpain wol
salben vnd reiben, als hernach geschriben stat. Vnd wann das ¥ber-
pain ist in dem glaich, so sol man es nit prennen, als ettlich tiind, oder
ain etzent pflaster dartiber legen, wann durch das prennen vnd durch
das etzen werdent dick die haurwachs vnd die audern in dem glaich
geletzt, das das pferd dardurch erlambt. Man sol es also hinweg tiin,
wann es in den glaichen ist. Man sol das haur uf dem Vberpain zu
dem ersten wol abschern vnd darnach sol man In das Vberpain an vil
enden mit ainer clainen sitlen stechen. Daruach sol man ain stab spal-
ten vnd in den spalt legen in ain flechBin oder in ain henffin tich, vnd
in das tiich sol man legen widers mist vnd ain wenig saltz, vnd darinn
verkniipffen vnd in dem knopff mit dem mist vnd mit dem saltz sol man
stofen in warmem honig oder in milichsmaltz vnd schweinim smaltz gleich
vil zusamen zerlassen, vnd man sol In uf das Vberpain wol trucken mit
dem zerspalten stab alslang bis die hawt mit dem Vberpain gerautt weil
zu werden, vnd darnach sol man das ¥berpain siben tag behalten, das
kain wasser daruff kom. Ze vertreiben anch das Vvberpain, mag man
nemen zway tail lebentigs kalchs vnd ain tail von scharpffer sayffen vnd
ain tail saltz, vnd die stuck sol man wol zusamen stossen vnd sol sy
legen in ain tygel vf die koln vnd sol sy ze pulver prennen vnd das
pulver legen vf die hautt des Vberpains, vnd sol es warm daruff pinden
ain nacht vnd tag vnd die hawt des Vberpains sol man an vil enden
scherpffen, doch so stllent die haur daruff vor abgeschoren sein, vnd
dann sol man nemen ain stuck leders vnd ain Loche miten dardurch
schneiden nit weitter dann das es das Vberpain begreiffen miig, Vnd das
Vberpain also darein vassen vnd dann das yetzgenant pulver darufflegen,
50 mag das Leder, das das pulver vf dem Vberpain pleiben mif, vnd
mag nit verseren die gesunden hawt, die darumb ist, ynd wann men
das pulver wider ab tiit vnd das Vberpain davon geetzet ist; so sol man
den schaden bestreichen mit honig vnd sunst mit ainer salb, bis es die
bawt wider zuhailt. Ettlich schern das haur vff dem Vberpain zu dem
ersten ab vnd darnach stechen sy in das Vberpain an vil enden it
ainer warmen sillen vnd darnach mit ainer heseln rutt, die nit zu groB
ist, an der die rinde herab geschelt ist, reibent sy lang vnd vast das
Vberpain, Vnd darnach legen sy daruff drey tag nach ainander ain
pflaster, gemacht v0 ayrtotter hertt gesotten also warm, vnd wann sy
das pflaster die drey tag vff legent, so vmbfassent sy das Vberpain mit
ainem Leder, das damitten ain Loch hatt, darein das Vberpain gefasset

sol sein als vorgeschriben stat. Man sol auch machen finff schnytz
von ainem. rittich, vnd die sol man wermen in ainem scherben oder
tygel vnd ye ainen nach dem andern sol man vf das Vberpain pinden
vnd daruff lassen ligen, also wann ainer kalt wirt, das man den andern
also warme daruf pind, vnd wann das Vberpain davon verswunden ist,
so sol man darnach die haut zubailen.

Wann sich das pferid errewcht bhatt.

Das pferd errewcht sich vnderweilen mit den hindern fitBen von
dem anriirn vnd errelichen des hindern fif, vnderweilen geswilt vnd
wirt das pferd dardurch an dem gaun gehindert. Man sol den gepresten
also wennden. Zu dem ersten sol man das haur abschern, da sich das
pferde erreiicht hat. Darnach sol man Im daruff schrepffen, das das
geliffert plit daruB rynne; doch in dem selben schrepfen sol man sich
hiten, das man die haurwachs an dem knye nit versere. Vnd ist es,
das der Anreuch new ist vnd erst geschehen, so sol man nach dem
schrepffen ainen lebentigen haanen miten vf dem rucken vf schneiden,
vnd also warm mit den dirmen vnd mit dem yngwaid daritber pinden.
Ist aber der anreuch alt vnd lang gestanden on Ertzney, so sol man
nemen wurtzel des krauts, das das hailet farn, vnd die Wurtzel ge-
stofen sol man mit honig oder mit puttern vermist warm daruf legen.
Oder man mag ybsch wurtzel waich sieden vnd sy mit schmaltz ver-
mischen vnd sy in pflasters weis dartiber legen. Oder man mag zwen
16ffel vol sweinin smaltz vnd drey lsffel vol rif vnd honigs vnd ain
l6ffel vol saltz vnd ain wenig Essichs oder pier heffen vnd ain handtvol
henffins wercks oder flachs, vnd die stuck alle zusamen gestofien vnd
vermist sol man dariiber pinden, bis das der smertz vergaut. Vud
vinb den anreiich mag man clain lang prend tin mit ainen glienden
dinnen eysen. Doch also, das den waltenwachs vnd das gedider dar-
durch nit versere. Vnd darnach vf die prend sol man pinden ainen
diinnen speck gewermt, bis die hawt wider hailt; wir aber die hawt
zu vast verprennt vnd wolt von dem speck nit hailen, so sol man die
prend salben mit der salb, die man v0 den fiinff stiicken macht von der
obgeschriben ist.

Wann das pferd von kelte an den painen erslarret vnd
Reppigest.
Das pferd erkaltet vnderweilen an dem geiider, so es durch das

eyse vnd schnee oder sunst durch vast kalt wasser gegangen ist bis
Vber die knye, also das Im das geiider davon erstarret, und hindert
das pferd an dem gaun vnd lauff, bis das es wider erwarmet. Darumb
sol man die pferd zu winters zeitten, so man sy trencken will, nit tieff
in das wasser reitten vnd in dem summer sol man es tieff darein reitten.
Dem pferd erschryndent auch dick die fill vnd werdent reppig, wann
man es in dem winter lang geritten hat durch das eyse vnd durch den
schnee, vnd man es darnach mit feichten fillen vnabgestrichen stellet
in ainen stal die gantzen nacht vf plofer erde oder vff ain dinne stri,
vnd wann das pferd Jung ist vnder sechs Jarn, so flieBent Im dardurch
das gepliit vnd ‘die flab in die hindern schenckel vnd grymment vnd
machent dem pferde daselbst ain geswulst vnd vnderweilen werdent Im
die fuf davon, als ob sy mit ainer flieden zerbicket wirn, vnd vnder-
weilen an dem anfang geswellent dem pferd die fuf nit davon, aber das
haur an den fiilen strawbt sich Vbersich davon vnd staut iibersich ge-
rackt als die porst in ainem Swein. Vnd diser geprest widerfert dem
pferde aller maist in dem winter vnd an dem frilling vod, so der herbst
ain end hat, ymm anfange des Winters, vnd selten in dem summer.
Disen gepresten sol man an dem pferd also wenden. Zu dem ersten
sol man das haur an den fifen vnd zwischen den hiiffen abschern, vnd
darnach sol man die hawt daselbs oben ain wenig mit ainer flieden
picken nit tieff, das das geider dardurch nit geletzt werde, vnd vor
dem scherpffen sol man Im die fiil mit ainem warmem wasser wol bien
vnd nach dem schrepffen sol man nemen zwi maf lebendigs kalchs vnd
zwl mafl saltz vnd zwl mal clains schons ruggen mélbs vnd zwii maB
ril, vnd mit wein vnd mit essich sol man sy zuvermischen vnd sy
warm in ains pflasters weise daruf pinden. Wir es aber, das diser
geprest veraltet wir, so sol man das pferd hinden ob dem glaich der
faf 1ocher vf schneiden, das man den clain waltenwachs, den man
daselbs vindet, in ains gerstenkorns weise mit ainem spitzigen holtz,
das da gemacht ist als ain stle, vnderfarn miige vnd Im herus ziehen,
vid wann es herus gezogen ist, so sol man stofen wermit oder Epff
oder Epfenwurtzel vnd sy mit sweynin smaltz mischen vnd vf ain werck
in pflasters weise streichen vnd daruf pinden vnd die geswulst, die da
ist vnder dem knye, vnd die daran sind, sol man vff schneiden vnd
offnen. Vnderweilen wirt das pferd geletzt vnder den hiffen mit ainem
swiirn stain oder sunst mit ainem andern swiirn ding also das das knye
doch davon nit geswilt, vnd gewinnt dardurch der huff ain ryl oder

ain spalt, davon ain stynckender boser flus wassers fluilet. Vnd den
gepresten sol man also wenden: Man sol nemen ain Loffel vol honigs
vnd ain Loffel vol rif vnd ettwievil spynnenwepps vnd nessel vnd sol
die stuck zusamen in ains pflasters weis vermischen vnd uf den schaden
legen. Man mag auch nemen gepulvert dinten vnd zwen ayr Dottern
vnd zwen lait mit plettern vnd die zusamen mit altem schweinym smaltz
vermischen vnd also warm Vber den Huff pinden; vnd drigk ains
hunds, der drey tag pain vnd dirre speis geessen hat, daruff gepunden
ist auch gut. KEttlich schneident den huff vnd die hawt darunder ain
wenig vf, das der bos flus davon dester bas gerynnen miige.

Wann das pferd zu réch worden ist.

Das pferd wirt zu rech, wann es das erst fitter geessen hat, vnd
man es darnach vast vnd giichlingen reittet vid man es lautt daruf kalt
wasser trincken, vnd darumbe das pferd davor zubehalten, ist es gut,
wann man es vast nach dem fiter geritten vnd gearbait, das man es
nach der arbait nit trincken lasse, es hab dann vor ain stund geriiet.
Vnd darumb tind die weillich, die iren pferden nach groler arbait
geben drey oder vier Landtvol Labers aine nach der andern vnd geben
Im nit pald daruff zu trincken, sunder sy bedecken es, das es nit.er-
kalt. Wann man es nach der arbait pald futtert oder trencket, so wirt
es davon zu rech oder kretzig an der hawt. Wann nun das pferd zu
rech ist, so gaut es, als ob es vf koln gieng, vnd wann es still stat, so
zittrent Im die pain, vnd staut nit vffrecht, sunder es smuckt vnd zuicht
sich zu vnd begert zu ligen vnd mag sich vor rechter swiire hinden von
der erde nit vf richten. Vnd zuicht man es vornen mit dem zaum oder
mit der halfter, vf das es vf die knye komt, so sencket es sich hinden
wider nyder. Fir die réche sol man das pferd also Ertzneyen. Ist es
an dem ersten tag, als es zu rech worden ist, so sol man Im geben ze
trincken rottelwurtz, die die verber nittzen, ain schuissel vol gepulvert
vnd in dem wasser vermischet; oder man mag Im geben das kraut, das
da haifet Tormentilla, gepulvert mit wasser zu trincken, vnd wirt das
pferd an dem andern tag davon nit gesunt, so sol man Im lassen an
dem hals, vnd sol Im alsvil plitz herus lassen lauffen, das es vor on-
maucht vallen will. Vnd wann das plit von Im laufit, so sol man es
bis an das knye stellen in kalt wasser uf ain stund, vnd darnach zwen
tage des morgens vnd aubentz sol man es in kalt wasser bis an den
pauch vf drey stund stellen, vnd in den selben zwen tagen sol man Im



88

nit haber zu essen geben noch wasser zu trincken; besunder man sol
Im geben stro oder hiw gefeticht vnd gesprenget mit wasser, vynd sol
es stellen an ain kalte stat, Vnd an dem vierden tag sol man Im geben
zu trincken klewben mit lawem wasser vermist, vnd darnach sol man
Im geben ain wenig zu trincken, vnd wirt es davon bis an den dritten
tag oder vierden nit gesunt, so sol man Im lassen an baiden schlaufen
an der auder, die da ist zwischen dem kynpain vnd den augen, vnd
man sol Im den kopff mit ainer halfter Vbersich pinden, so man Im
laBt, Vnd an den tagen, die darnach komen sol man Im tiin, als man
Im vor nach der lisse getaun hat. Es ist auch fiir die reche git, das
man nem hilsen von geprentem gersten stro vnd von ponenstro vnd sol
darunder tin #schen von holtz, bis es alles dick wirt. Vnd davon sol
man ain laug machen, die nit zu starck sey, vnd darnach sol man ring
von hiiw oder stro machen vnd Im die in die lauge stofien, vnd darnach
dem pferd ainen nach dem andern pinden von dem hiff an bis heruff
an das knye also das ain ring den andern anriir. Vnd wann das pferd
an dem pain also wol mit ringen gepunden ist, so sol man Im ettwas
vnder legen, so senckt sich die reche hinab, vnd wann das geschicht,
so sol man Im den hiff dtinn beschneiden vnd die audern daran 6ffnen,
das das plitt daruf flief.

Fir das kurue des pferds.

Das pferd gewynnet auch dick das kurue, das ist, das es das knye
kriimmet vnd nit wol gepiegen mag an dem gaun. Vnd das geschicht, wann
es geswollen ist an dem knye oder daritber von stofen, von fallen oder
sunst von flissen, die dar geflossen sind. Den gepresten sol man also
wenden. Man sol zu dem ersten das haur abschern, vnd die geswulst
sol man an vil enden mit ainer flieden bicken, das der waltenwachs
oder das glaiche davon nit versert werd. Darnach sol man die ge-
swulst mit ainem gronen heselin stab wol reiben, vnd die hawt uf der
geswulst sol man mit ainem krumben eysen wol uf heben vnd mitten in
die geswulst ainen clainen faden bis vnden an das ende ziehen, und mit
ainem scharpffen eysen sol man darein ain synvell loch oder mer
machen, das der bos fluB herus gerynnen miig, Vnd darnach sol man
den schaden reiben mit scharpfer saiffen vnd mit saltz, so hailt er.
Vnd alsvil sey gesagt von den Ertzneyen, die den pferden gitt sind,
vnd damit bat das drittail diB Pucbs ain end.

Das vierttail vnd das Letzt difS puochs sagt von den hunden
vnd ist getailt in drui capitel, vnd wauvon die sagent, vindt man
hie nachainander ordenlichen geschriben.

Das erst Capitel sagt, was aigenschaft vnd art die hundt gemain-
lich an In haben. '

Das ander Capitel sagt von den edeln hunden, wie man die er-
chennen vnd Yberkomen vnd ernern vnd auch gesunt behalten sol.

Das dritt capitel sagt von den siichten vnd gepresten der hund
und wie man die mit Ertzney vertreiben sol.

Das erst Capitel, das da sagt, was aigenschaft vnd art
die hund gemainlich an In haben.

Nun in dem vierden vnd in dem Letsten tail dit Plichs zu sagen
von den hunden, ist zu wissen, Das der hund vnder allen andern tyern
die aigenschaft hat, das sy on den menschen nit gesein mtigen vnd den
haund sy auch als lieb, das sy sein hus vnd sein wonung behiiten ynd
durch seinen willen auch sterben, vnd lauffent auch williclich mit iren
herren uf das geiaid vnd an die paile vnd sunst anderswau hin, wau
es dann iren herren gefellig ist. Vnd das tind sy besunder, so man
In lockt vnd sy nennet mit iren aigen namen. Sy haben auch die artt,
wann sy selbs siech sind, das sy von natur gras essen vnd ander
krewter. Davon prechent sy In die bosen fliisse, durch die sy siech
worden sind. So ist ir zunge von natur so hailbér, wann sy damit die
wunden lecken, das sy davon hailent. Vnd wann sy die wunden mit
der zungen nit erraichen miigen, so machen sy von art mit der zungen
den FiBe feticht, vnd fiiro mit dem fif bestreichen sy die wunden vnd
werdent davon hail. Es ist auch fiiro zu wissen, das die hund vnder
Inen selbs von natur haben ain groBen vnderschaid an gestalt, an der
grofe vnd an dem adel, vnd als vnder den edeln hunden ettlich clain
sind .als die vogel hund vnd die paiB hund, vnd ettlich grofier als die
Jaghund vnd Laitthund vnd ettlich noch grofer als die wynd; also
desselben gleichen vnder den vnedeln sind ettlich clain, ettlich mittel-
mibBig vnd ettlich groB. Vnd so ferr die vnedeln hund dem adel nit vil
zugehoren; so will ich hie allain von edeln hunden sagen: Vnd ist da-
mit zu wissen, das die hund nit allain von der natur, sunder auch von
dem lannde vnd von der gegent, darInn sy géworﬁ‘en vnd gewélft sind,
habent an den vorgeschriben stucken, das ist an der gestalt, an der

grofe vnd an dem adel ain groBer vnderschaid, vnd davon komt es,
das die wind vnd die andern edeln hund in ainem Lannd edler vnd
pesser sind, dann in dem andern. Vnd alsvil geit das Lannd vnd die
gegent der Natur der hund zu, das ettlich Maister schreibent, das man
in dem Land, das da Albania haiBet, so starck hund findet, die ainen
Leon oder ainen helffandt ¥berwinden, vnd achtent nit der wolff vnd
pern. Die Maister schreibent auch, das man in Indien Lannd die
hiindtin des nachtes in die wild pinden, darumb das sy Lauffen vnd
sich vermischen mit dem tyer, das da haiet Tygris, das da vBermaulen
schnell ist, recht als die hiindtin hie zu Lannd lauffen vnd empfahn von
den Fiuchsen vnd wolfen. Vnd die hund, die von der hitndtin vnd von
dem selben tier komen, sind so schnell an dem lauff vnd so starck, das
sy den Leo erlanffen vnd Vberwinden. Vnd filro ist zu wissen, das
gemainlich all hund plind geporn werden, vnd pleiben also plind bis
an den Newnden tag, vnd vnder den Jungen wiilffen, die also noch nit
gesehen, ist der der aller edelst, der zu dem letzten an faucht zu
sehen, oder den die Mutter aller erst vnder den andern zu dem nest
vnd zu dem pett tritt.

Das ander Capitlel, das da sagt von den edeln hunden,
wie man sy erkennen, vberkomen, Erneren vnd auch gesunt
behalten sol.

Zu dem ersten vnder den Jagdhunden vnd vader den Laitthunden
so ist der alleredelst, der dise nachgeschriben zaichen an Im hat. Die
oren sind Iin lang vnd das Maul hanget vnd die Naslocher sind Im weit
geschlitzt, der ober lefftz hanget Im auch herab, vnd sein stymm ist
hell vnd der swantz ist nit zu lang vnd ist etwas krumb uf die rechten
seitten, vnd er tritt In vbersich vnd sein arsloch ist hinden weitt. Vnd
wann man ainen solichen edeln Jaghund oder Laithund vindet, will man
dann den edeln hund desselben geperens davon haben; so sol man
siichen voder In ain hund oder hiindtin, die die yetzgenanten zaichen
des adels an In haben vnd die ainander an grbfe, an gestalt, an varb,
an alter vnd an der sterck vast gleich sind (doch der varb ist nit vil
zu achten), und die hindtin sol man einschlieBen vnd sol sy hungern
vnd mager machen bis sy ynwendig wol werdent vnd gerainiget ist; des
selben gleichen sol man auch den hund mit vasten vnd mit bungern
mager vad ynwendig lir machen, vnd darnach sol man Im geben zu
essen vnd in das aub sol man tin milich, smaltz vnd frischen newen kis

vnd darnach sol man sy einsperrn vnd beschliefen in ain Cammer oder
in ain zimlich gemach uf newn tag oder als lang, bis man merckt, das
die hiindtin tragent ist worden, vnd in den newn tagen sol man sy nit
lassen herul lauffen. Vnd wann die hindtin also tragent worden ist,
80 sol man den hund herus lassen vnd die hiindtin in der gefencknuB
bebalten vnd sy selten darus lassen, vnd nach dem vnd es ye merer
vnd vester nachet, das sy welffen sol vnd nach dem sol man ir ye mer
zu essen geben, uf das die wilffen zu saugen vinden milgen. Vnd ist
glt, das man ir geb zu essen ain milich mit ainem wenig milchsmaltz
vond prot vnd flaisch darein geprockt; wann sy aber ietz gewelft hat,
80 so0l man sy essen lassen nach der zal der welffen. Also sind ir
lutzel, so sol man ir dester mynder zu essen geben, sind ir aber vil,
so sol man ir dester mer geben; Doch sol man sy also mit dem essen
halten, das sy nit zu mager noch zu vaift werd, wann Vbrige megrin
myndert die milich vnd Vbrige vailitin beraubt die milich der hitze vnd
der craft, vnd wirt die milch dardurch kalt vnd dinn. Vnd zu rechten
zeitten sol man die welffen von der milich abstoBen vnd sol sy darnach
also #tzen, das sy nit zu vaibt noch zu mager werden. Vnd zu dem
ersten sol man In geben zu essen kis Wasser mit milich, vnd die milich sol
vaift ynd smaltzig sein, Vnd ye mer vnd vester sy wachsen, ye mynder man
In von dem kiBwasser in ir aub tin sol; Vnd wann sy acht Monat alt
sind, so sol man In flitter geben allain prot gewaicht in kiswasser vnd
damit das kiBwasser; Vnd wann sy ains Jars alt sindt, so sind sy
geregig vnd behennd gnlig, vnd darumb, wann sy anderhalb Jar alt
sind, 80 sol man sy arbaiten am geiaid vnd zu dem ersten senfticlich,
das In von Vbrigen lauffen vnd von Vbriger Vbung die fetichtikait in den
glidern, die noch zart sind vnd darmit sy sich vben silllen, nit ditrr
werden noch abgangen, vnd darnach von tag zu tage ye mer, bis sy sich
selbs vast begynnen zau VYben. Vnd wie ietz gesagt ist von der gepurt
vnd der Narung der Jaghund vnd der laitthund, also sol man auch tin
mit den winden, wann man edel wind ziehen vnd haben will; vnd allain
ist ain vnderschaid an den zaichen, dardurch man erkent den edeln
wind, die da anders sind, dann die obgeschriben zaichen, dardurch
man den edeln Jaghund oder laitthund erchennet. Vnd den edeln wind
sol man also erchennen. Er hat ain langen schlechten kopf vnd die
oren daran sind spitzig vnd hindersich gelegt vnd sind clain vnd der
oberleftz gaut gar liitzel Yber den vndern. Der hals ist lang vnd ettwas
¥ber den kopff erhbcht an den enden, da er an den kopff stofet. Die

pruste ist spitzig vnd starck vnd die rypp sind lang vnd die seitten
hinden nach den rippen vnd des pauchs sind dinn vnd der swantz ist nit
dick noch zu lang vnd die pain sind hoch vnd mer mager dann vaifit,
vnd er gtinet vnd pillet selten oder nymer, wann sein art ist, das er
hasset das pallen vnd das giinen, das die hund tiind, die da hiten, vnd
darumb piilt er nit noch lauft nit an die frimden lit, als sunst die
hund tind. Vnd disen edeln wind, wann er von der milich gestofen
wirt, so sol man In mer #tzen mit milich dann mit kiiBwasser. Vnd die
grofien hofwarten, die da sind als wolff, sol man auch bewarn mit
seinem gleichen vnd einsperrn vnd sy halten als ietz von den Jaghunden
vnd den winden gesagt ist. Doch wann man In abstofit von der milich,
80 sol man Im grober vnd dturer speis geben, dann dem Jaghund oder
dem wind, vnd die hund, die gewelft sind von ainem wind spil vnd
ainem hofwarten, die man haiflet zwydarm, sind starck vnd schnell
vnd darumb sind sy vast gut. Vnd ist hie zu wissen, das vnder den
vnedeln hunden die clainen bund, als die Maister schreiben, sich lassen
wenen zu manigerlay hoflichait. Vnd ob ain herre wolt ainen clainen
bund also haben, der vil gauggelspils treiben solt, so sol man nemen,
als die Maister schreibent, ainen hund, der da gewelfft ist von ainem
fuchs vnd ainer hiindtin oder von ainem hund vnd ainer folhen, mag
man die selb gehaben, als es dann der naturhalb miglich ist. Mag
man In aber nit gehaben, so sol man nemen sunst ainen clainen hufl-
hundt, der rott ist vnd den sol man laussen wonen by ainem affen, so
lernt er by dem affen manigerlay schimpfflich werck tin. Vnd ob die
#ffin von In tragen wurd, als das der natur halb wol gesein mag, so
wirt der hundt, der davon kommt, zu allem schimpflichem spil gar
behennd vnd geschickt. Vnd ist hiefiirbas zu wissen, das ain fraidiger
hofwart, der kain fruindtschaft zu nyemant hat vnd auch nyemants
schonet, darzu ze wennend ist, Als die Maister schreibent, das man
mit Im mag vBspiiren die dieb vnd die boBwicht. Man sol In, als der
grob Albertus schreibt, darzu also wenen vnd beraiten. Es sol sich
ainer wol wappmen mit ainer giiten dicken hawt, durch die der hund
nit wol gepeilen mag, vnd an den sol man den hund hetzen, vnd der
mit der hawt sol fliehen, vnd so Im der hund nach lauft, so sol er vor
Im niderfallen vnd den hund lassen wol vnd vast peifien in die hawt.
An dem andern tag sol man In aber also hetzen an ain andern, der
auch mit ainer dicken hawt vinbgeben vnd versichert ist. Vnd.das sol
man alslang vnd dick tin, bis er dardurch gewonet, ainen Dieb oder

ain boBwicht vB zu spiiren, Wann man In zu dem ersten vff sein fil-
stapffen weiset, als man recht die vogelhund lert suchen das Repphun
vnd die wachtel an der pail durch schleg vnd drawe, so man sy furt
vl das geuert der hiiner vnd der wachteln, die ietz gefangen sind. Vnd
vrsach, waurumb allain der hundt, der kain Lieb noch fruintschaft zu
nyemant hat vnd auch nyemantz schonet oder gewonet hat, darzu giit
zu wenen ist vod sunst kain ander, Ist daramb, wanm wir er vor
durch yemant geschmaichelt, den er lieb hett vnd des er schonte, Er
volgte Ee dick dem selben nach vnd volget auch vnderweilen mer ee
desselben fiiBstapfen nach durch lieb willen, wann des diebs von veint-
schafft wegen, vnd wurd dardurch gehindert, das er den dieb, den er
halite, dick vnd sy nit ersmecken mochte, recht als die Jaghund vnder-
weilen, so sy uf manigerlay spiir komen, yrrent vnd entricht werdent.
Zu dem letsten ist hie zu wissen, das man die edeln hund gesunt
behelt, wann man sy nit za vil schlauffen laft, Dann durch das vil
schlauffen wirt der mag des hunds vol boser fli, vnd wirt dardurch
trag vnd siech, vnd darumb sol man In nach dem essen nit lenger lassen
schlauffen, dann bis er das aull verdawet hat. Sein aul sol auch diinn
vnd feticht sein, wann dardurch wirt sein hitz, die er von natur hat,
gesenftiget. Vnd wann der Hund also nit zu viel schlauft vod das auB
wol gediwet hat vnd von den bosen tempfen wol gerainiget wirt vnd
gesunt ist, so sind Im die baur nit lang; wann aber Im die haur vast
lang vnd dick sind, so mag er nit wol von den bdsen tempfen gerainiget
werden. Vnd darumb so wirt Im die hawt bos, retidig vnd stynckent,
Als hernach geschriben ist.

Das dritt Capitel, das da sagt von den siichten vnd gepresten
der hundt vnd wie man sy mit Ertzney vertreiben sol.

Hie ist zu wissen, das gewonlich Nevwnerlay gepresten vnd siichten
sind, die die hundt leiden. Der erst ist, als der hund retdig, schébig,
kretzig oder vBsetzig ist. Der ander ist, als Im die witrm in die wun-
den oder in alten schaden gewachsen sind. Der dritt ist, als der hund
an ettlichen enden geswollen ist. Der viert ist, als er ain dorn in dem
fud oder anderswau !. Der fiinfit ist als er wyettent ist. Der sechft,
als er sunst mager ist. Der sibent ist, als er vast trdg ist. Der
achtent ist, als er vol fliech ist. Der newnt ist, als er hertt in dem

*
1 ? hat.

pauch ist vnd nit scheilen mag. Von den allen will ich ordentlich
nach ainander sagen, wie man sy Ertzneyen sol.

Wann der hund schebig, kretzig oder v[setzig ist.

Zu dem ersten ist es sach, das der hund schebig, gryndig, kretzig
oder vBsetzig ist, so sol man Im zu dem ersten lassen an allen vieren
an der grofen audern, die vBwendig an dem pain ist. Darnach sol man
machen ain salb vb swebel vnd vs milten saumen gleich vil, vnd mit
zwyr alsvil sweinym smaltz vnd milich smaltz zusamen vermist, vnd mit
der salb sol man den hund salben an den enden, da er schebig ist, so
wirt er gesunt. Vnd dartzu ist auch giit, das man den hund wisch mit
wasser, darinn merbonen, die da zu latin haient Lupini, gesotten
sind oder mit gesaltzem wasser.

Fir die Wirm, die in den wunden oder in den alten schiiden
des hunds gewachsen sind.

Ist es, das dem hund in wunden oder maulen oder in altem
schaden gewachsen sind wirme, so sol man den schaden wischen mit
dem saft des krautz, das da haifet Reinfan, alslang bis sy davon
sterben. Vnd ettlich sprechen, wann man den hunden vnd gemainlich
sunst anderm tyer die gelben Reinplimen, die die Arndgesellen in
schappels weis vf den hyetten tragen, an den hals hencke, das die
wirm auch ynwendig in dem leib davon sterben, alspald das selb krautt
darr worden sey. Vnd ettlich sprechent, das das selb krautt giit sey
fiur das sterben der Ochsen vnd der pferd vnd gemainlich aller tyer,
wann man es zu pulver stoBet vnd Ims zu trincken geit. Vnd wann die
wirm also in dem schaden des hunds gestorben sind, so sol man In
darnach salben mit mayensmaltz, vnd davon ‘setzt sich die geswulst
nider vnd der hund lickt sich an dem schaden dester gerner, bis das
er hail wirt..

Wann der hund ain geswulst hat an seinen gelidern.

Hatt der bund ain geswulst an etlichem seinem glaich, so sol
man die geswulst also vertreiben. Man sol sieden ybischwurtzel oder
das krant in wasser, bis es waich wirt vnd sich b&rn labt als wachs,
vnd darnach sol man es uf die geswulst legen, so setzt sy sich nyder.
Vnd darzu ist auch glitt, das man leg vf die geswulst ain tich durch
wachs vermist mit Romischen kiimich gezogen. Vnd gerent fiir milich

daruf gelegt vertreibt auch die geswulst vnd legt den smertzen, vnd
leinsaumen mit frischem sweinym smaltz gesotten ist auch giit far die
geswulst, vnd henffin tich fedcht gemacht in wasser vnd vf die geswulst
gelegt, wann die haur daruff vor abgeschorn sind, vertreibt auch die
geswulst; vnd prunnenkref mit frischem speck gestoBen vnd uff die
geswulst gelegt vertreibt die geswulst vnd zuicht auch das aytter vl
der wunden vnd vB den alten schiden vnd hailt sy zu.

Wann der bund an ainen doren oder sunst an ain spitzig
ding getretten hatt.

Ist, das der hund an ainen dorn oder sunst an ain spitzig ding
getretten hat, das Im noch in dem ful oder in ainem andern glid
steckt, so sol man Im klewb vermist mit Newem speck dariiber legen,
so zuicht es den dorn vnd das ayter herus. Vnd das tit-auch das
pulver von Jungen schwalben, die da zu pulver in ainem Newen hafen
geprent sind. Vnd das selb pulver sol man in ainer piichsen wol be-
halten, wann es vast giit darzu ist.

Wann der hund leynisch oder wiitend ist.

So der hund leynisch oder wiitend ist, so sol man In tin vnd
besunder von den andern hunden, das er sy auch nit wittend mach;
vnd will man In wider gesunt machen, so sol man In uf newn tag nach
“der lenge versencken in warmes wasser, also, das er mit den hindern
fifen kaum die erd riiren miig, vod mit den vordern fiilen sol er V¥ber-
sich anstaun.  Vnd nach dem Newnden tag sol man In us dem wasser
ziehen vnd den kopf wol beswirn vnd die hawt daruf verseren. Dar-
nach sol man Im den kopff wol vnd vast reiben mit mangolt saft, vnd
_ was man Im zu essen geit, sol man auch in das selb saft duncken, vnd
sol Im auch geben zu essen holder marck, wann es darza vast git ist.
Vnd man mag Im auch geben in seinen auBe ains hiines mist. Vnd
wann ain hund von dem andern, der da wiittent ist, gepissen wirt, so
gebent ettlich dem hund, der da gepissen ist, die leber des hunds ze
essen, der In gepissen hat. Vnd genyft der hund nit in siben tagen
von solicher Ertzney, so sol man In totten, wann er fiirbas nit gesunt
mag werden.

Wann der hund von natur anfacht mager zu werdemn.
Wann der bund von Natur anfacht, mager zu werden, vnd nit

darumb, das er nit zu essen hat, so sol man Im ze drey oder ze vier-
malen geben milichsmaltz gnlig ze essen. Und wird er davon nit
scheinberlich zu nemen, so ist es ain zaichen, das er wiirm hatt vnder
der zungen, vnd die sol man Im heruf} ziehen, so wirt er vaiit vnd zu
nemen. Vnd ist es, das er davon nit zu nymbt, so ist Im die megrin
nit zu benemen, wann er stirbt damit.

So der hundt trag ist.

Ist der hund trig vnd will man In machen pald launffen, so sol
man Im vast vnd dick geben zu essen hébrin prot, das da wol gehefelt
vnd wol gepachen ist.

Wann der hund vil floch hatt.

Hatt der hund vil floch, so sol man In salben mit paumél, so
fliechen sy von Im vnd komen nit pald wider. Vnd alsvil sey gesagt
von den gepresten vnd siichten der hund vnd wie man sy mit Ertzney
vertreiben sol. Vad ob In sunst ander vngemach, als keltin vod schleym
in dem magen vnd ander solich gepresten zuvelt, so darff man sy doch
darfur nit Ertzneyen, wann sy selbs darfir Ertzneyent mit wirme des
fewres vnd mit gras essen. Vnd damit hat auch ain end der viertail
diB pichs vnd damit das gantz plich, das gemacht hat Maister hainrich
Mynnsynger, Doctor in der Ertzney dem wolgepornen herren Ludwig
Grauen zu Wirtenperg.

Clara Hitzlerin zu Augspurg
Anno MCCCCLXXIII.

SCHLUSZWORT DES HERAUSGEBERS.

Die handschrift, aus welcher das vorliegende werkchen versffent-
licht wird, ist, wie der schluf derselben lehrt, von der bekannten
Clara Hitzlerin zu Augsburg im jahre 1473 geschrieben und besteht
aus 78 papierblittern in folio mit dem walerzeichen des ochsenkopfs
und der krone in einem mit leder iiberzogenen holzbande. Sie befand
sich fruher im besitze einer hiesigen patricierfamilie und kam durch
verschiedene zwischenglieder in den meinigen. Das original des werk-
chens scheint verloren gegangen zu sein und eine andere abschrift auch
nicht zu existiren. Das werkchen selbst aber ist, wie einleitung und
schluB zeigen, auf befehl des grafen Ludwig von Wiirttemberg verfaBt.
Dief kann nur Ludwig der iltere sein, weil seines aufenthalts in Waib-
lingen gedacht ist und Waiblingen zu seinem antheil gehért hatte; da
es aber seit der zweiten theilung vom jahre 1442 nicht mehr dazu
gehorte, so erhalten wir dadurch zugleich einen anhaltspunkt fir die
zeitbestimmung der abfaBung des werkchens. KEs wird némlich um
diese zeit oder doch nicht viel spiter verfait sein, jedenfalls aber vor
1450, da graf Ludwig der #ltere in diesem jahre starb.

Als verfaBer ist am schluBe des biichleins genannt maister Hain-
rich Mynnsinger, doctor in der ertzney. Es ist mir von ihm nichts
weiter bekannt, aber nicht unwahrscheinlich ist er der vater jenes
M. Johannes Mynsinger (Hans Munsinger), welcher zweimal, das erste
mal (1436) im gefolge Friedrichs, erzherzogs von Osterreich, nach-
maligem kaisers, das andere mal (1468) mit dem jiingern sohne des
grafen Ludwig, mit dem grafen, nachmaligem herzog Eberhard im bart
im gelobten lande gewesen war und spiter Ulmischer stadtarzt wurde,
aber mit Eberhard auch dann noch, wie es scheint, selbst in intimer
verbindung blieb. Ohne zweifel waren beide Mynsinger verwandt mit
jenem Johannes Mynsinger, welcher in der zweiten hilfte des 14 jahr-
bunderts rector schole in Ulin und ein vorliufer der reformatoren war.
Dessen familie aber war aus der Schweiz eingewandert.

‘Was den inhalt des biichleins selber betrifft, so gieng schon aus

Nynsinger. 7

den worten der einleitung: »zu tevtschen vnd in teiitsch z& beschreiben
solichs, als die philosophi vnd Maister . ... in lattin geschriben hand«
hervor, daB es nicht durchaus selbstindig sei. Nach langem rathen .
und suchen hab’ ich denn auch die quelle gefunden.: Unserm doctor
Hainrich Mynnsinger mufl eine handschrift von dem tractat des Albertus
Magnus vorgelegen haben, welche den titel fithrt: -de Falconibus,
Asturibus et Accipitribus, und sich als anhang zu: Reliqua librorum
Friderici II imperatoris de arte venandi cum avibus. Aug. Vindel. ad
insigne pinus 1596. 8. s. 358—411 abgedruckt findet. Er hat aus
diesem schriftchen des Albertus Magnus oft ganze lange sitze wortlich
oder doch fast wortlich tibersetzt; doch gilt diel allerdings nur von dem
ersten, dem inhalt nach dem titel jenes tractats entsprechenden theil
seines werkchens. Welches interesse dieses tbrigens in kultur-
geschichtlicher und sprachlicher hinsicht gewéhre, springt von selbst in
die augen.

Ulm, im Mai 1863.

